1 CORINTIOS 1:1 i 1 CORINTIOS 1:3

Mapabaxutoje San Pablo
copiaya toyaquina Corinto
tomarapijivijavabelia

Pacuenia Pablo toyaquina mapabaxutoje Dioso

.....

yabara pelwazsz

1 Xané Pabloné, Dioso tanetojitsipaexae,
nitapeta Jesucristo pijaapostolenénexané.
Nexata Jesucristo nitoroba jivi pexanialivaisi
tatsipaebaponaenexa daxitanacuanéjava.
Vajabanané Sdstenes neyavenona mapalivaisije
patacatoyaquinaejava paxameéjavabelia.
2 Mapabaxutoje pacatoyaquinatsibeje Dioso
panejumecovénétsivi, paCorinto tomarapijivimeé.
Dioso baja papijajivimé Jesucristo peja-
matabécueneta aneconijibia Dioso papecataexae.
Dioso pacajunata papijajivinexamé xaniavaetsia
panetojinavanapaenexa. Pacayajavajunata
baja cajena daxita Dioso pejumecovénétsivi,
itsanacuanéjava pejinavanapaevi, pamonae
navajécabiaba Jesucristojavabelia. Vajatuxanené
Jesucristo rabaja bajarapamonae ata pijatux-
anené. 3 Pacatovajétatsi vaxa Diosojavabelia,
vajatuxanené Jesucristojavabelia ata, papecaitax-
utotsoniataenexa jamatabécuenexanepanaeya
panejinavanapaenexa.

Pacuenia  Corinto  tomarapijivi  Cristo
pijajivixae, Dioso yavenonabiabatsi yabara
pelivaisi

4 “Xanepana rabaja pacuenia yavenon-
abiabame bajarapamonae Jesucristo
pijajivixae,”  jané tsabiabi Diosojavabelia
tavajétabiabijavata paxamé yabara. 5 Jesucristo
papijajivixaemé, daxitacuene yabara Dioso
pacajamatabécueneyavenonabiaba. Pacayavenon-
abiabanua xaniavaetsia jivi panetsipaebinexa
Dioso pejumelivaisi. Pacajumeyapétaeyaexananua
pepo pexaniajailivaisi. ¢ Xua yabara pacat-
sipaebabiabatsi Cristo papecajamatabécuene
yavenonabiabinexa, baja rajane pacatocopia-
pata. Bajarapacuenia papecatocopiapatsixae,
nexata baja pajamatabécuenesaémé tsavanapae
panejumecovénétsijava bajarapalivaisi. 7 Nexata
abaxé paepatojebi pacopiaevetavanapame
vajatuxanené Jesucristo icatsia pepatsija-
vanexatsica, Dioso pacacaéjépaeyaexanabiaba
panetoexanavanapaenexa daxita pacuene Dioso
pacatojitsipa. 8 Dioso cajena pacayavenon-
aponaena paneajamatabécuenesaénexa Dioso
panejumecoveénétsijava daxitamatacabijav-
abelianexa. Nexata pamatacabi vajatuxanené
Jesucristo icatsia patsianica, toacuenebi tsanetsi
itsajivi ata papecaneconitsinexa. 9 Dioso
cajena bajarapacuenia pacatoexanaena. Tsipaji
pacuenia Dioso najumecapanepaeya jumai
tsabiabi pexanaenexa, exanabiaba. Dioso
pacajunata pexénato, vajatuxanené Jesucristo,
papijajivinexameé.

Pacuenia Dioso pejumecovénétsivi navecuanat-
sanapona apo penajamatabécuenejépaexae yabara
pelivaisi

10 Tajamonae, pacaitorobatsi vajatuxanené
papijajivixaemé, najamatabécuenejépaeya
panejinavanapaenexa. Pétsa panavecua-
natsanaeyajoneponame itsajavabelia. Biji
rajane najamatabécuenejépaeya pajinavanapare.
Najamatabécuenejépaeya Xaniavaetsia
panajamatabéxainare caelivaisi. 11 Mapacuenia
pacatoyaquinatsije tsipaji Cloévénéva pijajivi
netsipaeba. Apo panajamatabécuenejépaemé
pina. Daxitatsi baja cajena caené vajatuxanené
Jesucristo pijajivitsi. Paxamé tuatuajéta
pina itsamonae nabijataeya namataenetsia
najumeanaenotabiaba. 12 Ttsamonae pina
xané yabara jumai tsabiabi: “Xané raja
saicaya Pablo pijajivitonéné,” jai pina tsabiabi.
Itsamonae pina jumai tsabiabi: “Xané raja
saicaya Apolos pijajivitonéné,” jai pina tsabiabi.
Itsamonae pina jumai tsabiabi: “Xané raja
saicaya Pedro pijajivitonéné,” jai pina tsabiabi.
Itsamonae pina jumai tsabiabi: “Xané raja
saicaya Cristo pijajivitonéné,” jai pina tsabiabi.
13 Bajarapacuenia paxaméyajuvénévi  apo
bejumaitsi tsabiabi. Tsipaji bajarapalivaisi
yabara nabijataeya namataenetsia pena-
jumeanaenotabiabixae, navecuanatsanapona.
Bajarapacuenia apo benavecuanatsanaponae
tsipaji baja cajena Cristo caené tsaponaponae.
Apo navitsanae baja cajena. Nexata pamonae
ata Cristo pijajivi, caebitsaéto rabaja tsavanapae.
Nexata apo benavecuanatsanaponae. Nexata

itsajivi ata xané yabara apo bejumaitsi:
“Xané raja saicaya Pablo pijajivitonéné,”
apo bejai. Tsipaji xané itsajivi ata apo
sivanabeyaxuabiaexanaené cruzata. Itsajivi ata
baja cajena apo bautisabitsi tavénéta tajajivitoné
penaexanaenexa. 14 Xané baja cajena apo
bautisabiné jivi ayaibitsaéto. Saya bautisabajé
anijanébeje, Cristobeje Gayobeje. Bajaraponébeje
itsa bautisabajé, bautisabajé Cristo pevénéta.
Nexata jivi ayaibitsaéto apo tabautisabixae,
sivabaréyané Diosojavabelia. 15 Nexata
acuenebi itsajivi ata pejumaitsijava: “Xané
raja nebautisaba Pablo pevénéta. Nexata Pablo
pijajivitonéné,” pejaijava. 16 Jemajané tsaena.
Bautisabajénua tsaena Estéfanas pijamonae.
Pematatsénéa baja apo najamatabénapitsiné
pajiviyo bautisabajé. 17 Cristo apo nitorobi
bitso jivi tabautisabaponaenexa. Biji rajane
Cristo nitoroba tatsipaebaponaenexa jivi
pexanialivaisi pecapanepaelivaisinexatsi
Diosojavabelia. Nexata pacuenia Dioso
nejamatabécuenecaéjépaeya exanapona, bajara-
pacuenia pacatsipaebaponatsi. Apo nitorobi
baja cajena tatsipaebaponaenexa pematatsénéa
itsalivaisicuenia. Pacuenia tsipaebabiaba
pamonae yapétane saya maépanacuapijilivaisije,
bajarapacuenia tatsipaebinexa, Cristo apo
nitorobi. = Nexata itsa tsipaebaponaejitsipajé
pacuenia tsipaebabiaba pamonae yapétane
saya maépanacuapijilivaisije, nexata Jesucristo
vajanacasivatépaejava cruzata tsipaebi atané
tsipae jivijavabelia, ajumematamobiné tsipae.

Pacuenia  Cristo  jivijavabelia  tsitajéta
Dioso piasaénécuene, Dioso bitso daxitacuene
peyapétaenécuene ata, yabara pelivaisi

18 Itsamonae pijaneconi yajavatépaena.
Bajarapamonae jumetae ata Jesucristo cruzata
vajanacasivatépaejava, bajarapalivaisi  apo
jumecoveénétsi. Benatsiquejemalivaisi saya
tane. Itsiata baitsi jane vaxaitsi Dioso
vajanacacapanepaevinexa, bajarapalivaisi
nacayapétaeyaexana Dioso piasaénécuene. 19 Dioso
baja cajena pejumelivaisibaxutota tajévelia
jumaitsi mapacueniaje:

Itsamonae bitso yapétane mapanacuapijilivaisije.
Bajarapamonae peyapétaelivaisimi, itsamat-
acabi vecuaajibiaexanaenajé. Pamonae
ata bitso peyapétaevi itajara tanetsi
mapanacuapijivije, xané itsamatacabi
jamatabécueneitajétsianajé pacuenia
jamatabécueneitsi. Nexata bajarajota
daxitajivi jamatabécueneyap€taenatsi
bajarapamonae saya bevelia
peyapétaevicuene,

j[ a@( baja cajena tajévelia Dioso pejumelivaisibaxu-

ota.

20 Poné yapétane saya maépanacuapijilivaisije,
ajumematamobi cajena. Poné ata bajayajebi
nacujaruba maépanacuapijilivaisije, nexata
yapétae ata, ajumematamobi cajena. Poné
ata  bitso  ajumelivaisisaéya  cuaicuaijai,
bajaraponé ata ajumematamobi cajena.
Daxita bajarapitsivi ajumematamobi, itsa apo
natovajétsi Diosojavabelia peyavenonaenexatsi
peyapétaenexa  jane baja xXaniavaetsia.

Dioso baja cajena nacayapétaeyaexana Ima-
panacuapijilivaisije  natsiquejemalivaisicuene.
Tsipaji Dioso apo penajamatabéxainaelivaisi.
21 Dioso baja cajena daxitacuene bitso
peyapétaené mapanacuapijilivaisi peyapétaevi
matatoxenetsia. Nexata Dioso apo tocopatsi
pejamatabécueneyapétaenexatsi pamonae bitso
yapétane saya mapanacuapijilivaisije. Biji
rajane Dioso jamatabécapanepa pijaneconivecua
pamonae jumecovénéta pexanialivaisi,
palivaisi patsipaebaponajé, Jesucristo cruzata
vajanacasivatépaelivaisi. Bajarapalivaisi
itsamonae betsitanatsiquejemalivaisi  atatsi,
itsiata bajarapalivaisi pejamatabécueneta
capanepaenatsi pamonae jumecovénétavanapa
bajarapalivaisi.

22 Judiovi itsa jumetaeyabiaba patatsipaebijava
Diosojavabelia picani pecapanepaelivaisinexatsi,
najumai tsabiabi épamonae: “Itsa taejitsipatsi
Dioso  pesaéta  pinijicuene  pexanaejava
pamonae nacatsipaeba mapalivaisije, nexata
matapania jumecovénétsipatsi bajarapalivaisi
pexaniajailivaisicuene,” najai tsabiabi
judiovi.  Griegovi ata itsa patsipaebabiabajé
bajarapalivaisi, najumai tsabiabi épamonae:
“Mapalivaisije itsa jumejépaejitsipa palivaisi
nacatsipaebabiaba vajayajuvénévi, daxitalivaisi
bitso peyapétaevi, nexata matapania
jumecoveénétsipatsi pexaniajailivaisicuene
mapalivaisije,” najai tsabiabi griegovi. 23 Itsiata
baitsi jane paxané itsa patsipaebaponajé
bajarapalivaisi, “Cristo raja nacasivatépa cruzata
vajanacacapanepaenexa vajaneconivecua,”

pajané tsabiabi. Bajarapacuenia patatsipaebijava
judiovi jumetaeyabiabi ata, itsiata apo
jumecovénétsi.  Anaepanabiaba saya. Apo
judiovi ata itsa jumetaeyabiaba Cristo vajanaca-
sivatépaejava cruzata, benatsiquejemalivaisi
saya jumetaeyabiabi. 24 Itsiata pamonae Dioso
junatatsi pecapanepaenexatsi, judiovi, apo
judiovi ata, bajarapamonae jumeyapétaepona

bajarapalivaisi. Nexata bajarapamonae
yapétaepona Dioso piasaénécuene. Tsipaji
bajarapamonae Dioso capanepaejitsiatsi

pijaneconivecua Cristo pesivatépaexaetsi cruzata.
Bajarapamonae yapétaeponanua Dioso bitso
daxitacuene peyapétaenécuene. Tsipaji Dioso
tajévelia najamatabéxaina bajarapamonae pibisi-
acuene pexanaeneconivecua pecapanepaenexa
Cristo pejamatabécueneta. 25 Pacuene Dioso
exana jivi pecapanepaenexa pijaneconivecua,
bajarapacuene mapanacuapijivije, Dioso apo
pejumecovénétsivi, betsitanatsiquejemacuenetsi.
Pacuenia baja cajena Dioso tajévelia naja-
matabéxaina jivi pecapanepaenexa, exana baja.
Bajaraxua bitso pexaniacuene. Bitso peyapétaevi
ata mapanacuapijilivaisije, apo caéjépaetsi
bajarapacuenia penajamatabéxainaenexa. Dioso
itsa copata Cristo pebeyaxuabinexatsi cruzata,
bajarapaepatota Dioso saya bepiasaéjibiné
tanetsi mapanacuapijivije. Itsiata baitsi jane
bajarapaepatota Dioso najamatabécueneitajéta
bitso piasaénécuene daxita mapanacuapijivije
matatoxenetsia. Tsipaji bajarapaepatota Dioso
pinijicuene exana vajanacacapanepaenexa
vajaneconivecua. 26 Tajamonae, pacanaéjére

mapacueneje. Paxameéyajuvénévi caejivibeje
saya bitso peyapétaevi mapanacuapijilivaisije.
Caejiviyobeje pijinia saya ayaijamatabécuenevi.
Caejiviyobeje saya petuxanevi pexi. Paxamé
paayaibitsaétoxanetomé  beveliajamatabécuene
saya  panexainaevi. Bajarapacuenia
beveliajamatabécuene panexainaevi ata, itsiata
Dioso pacajunata papijajivinexamé. 27 Pamonae
bitso peyapétaevi mapanacuapijilivaisije,
jumai tsabiabi paxamé bajarapalivaisi apo
paneyapétaevi yabara: “Mara pamonae bitso
apo peyapétaevije,” jai tsabiabi. Itsiata Dioso
pacaitapeta papijajivinexameé, apo paneyapétaevi
ata. Bajarapacuenia Dioso pacaitapeta, pamonae
bitso peyapétaevi natane, piauranexa Dioso
pitabarata, pamatacabi daxita Dioso papijajivimé
bitso paneyapétaevi pacaexanaena. Dioso
cajena pacaitapetanua papijajivinexamé,
mapanacuapijivije bepaveliajamatabécuenevimé
pacatae ata. Bajarapacuenia Dioso pacaitapeta,
pamonae bitso ayaijamatabécuenevi natane,
piauranexa Dioso pitabarata, pamatacabi daxita
Dioso papijajivimé paayaijamatabécuenevimé
pacaexanaena. Bajarapamonae aura tsane
itsa nayapétaena jamatabécuenenavéxaniabiaya
beveliajamatabécuenevi papecataejava
Dioso papijajivime. 28 Dioso baja cajena
pacaitapeta papijajivinexameé, daxitajivi
papecaitoyaxae, bijiaya papecanaécotsivi ata.
Bajarapacuenia Dioso pacaitapeta, pamonae
bitso ayailjamatabécuenevi itajara daxitajivi
tanetsi mapanacuataje, Dioso piaurabinexa. Ba-
jarapamonae Dioso urabiana, pamatacabi daxita

Dioso papijajivimé paayaijamatabécuenevimé
pacaexanaena. Bajarapamatacabi daxitajivi
Dioso yapétaeyaexanaena piajumematamobijava,
pamonae ayaijamatabécuenevi itajara tanetsi
mapanacuataje. 29 Bajaraxuata Dioso
pitabarata jamatabécuenenavéxaniabiaya itsajivi
ata apo bejumaitsi itsajivijavabelia: “Xané
bitso ayaijamatabécuene taxainaené,”  apo
bejai. 30 Dioso papecaitaxutotsoniataexae,
pacaitapeta  papijajivinexame. Nexata
Jesucristo payajavajinavanapame. Vaxaitsi
Dioso jamatabécueneyapétanetsi. Tsipaji
Jesucristo nacajamatabécueneyavenona  Dioso
vajajamatabécueneyapétaenexa. Jesucristo
pejamatabécueneta Dioso aneconijibia
nacatane. Pijajivitsinua Dioso nacaexana.
Nacavecuaajibiaexananua pibisiacuene
vajaexanaeneconimi. 31 Bajaraxuata jivijavabelia
benavajunupaebatsi Dioso vajanacayavenon-
aejava.  Tsipaji Dioso pejumelivaisibaxutota
jumaitsi mapacueniaje: “Pétsa navajunupaebame
saya nijacuata nexanaejava yabara jivi
pecayaiyataenexa. Biji rajane navajunupaebare
Dioso pecayavenonaponaejava. Nexata jivi Dioso
yaiyataena,” jai Dioso pejumelivaisibaxutota.

2

yabara pelzvazsz

1 Tajamonae, pamatacabi ponajé pax-
améjavabelia,  pacatsipaebatsi baja cajena
pexaniajailivaisi, Dioso pejumelivaisi. Nexata

bajarapamatacabi apo pacatsipaebitsi
pacuenia  tsipaebabiaba = pamonae  bitso
peyapétaevi mapanacuapijilivaisije. Biji rajane
pacatsipaebatsi xaniavaetsia jumenapebetsiaya
panejumeyapétaenexa patacatsipaebilivaisi. 2 Itsa
ponaponajé paxameéjavata, najamatabéxainajé
patacatsipaebinexa éJesucristo pelivaisi. Nexata
bitso pacatsipaebabiabatsi Jesucristo vajanaca-
sivatépaejava cruzata. 3 Paxaméjavata itsa pon-
aponajé patacatsipaebinexa pexaniajailivaisi,
Jesucristo pelivaisi, najamatabécueneyap@taniji
apo tanecaéjépaejava tajacuata patacatsipae-
binexa. Nexata natsijamatabécuenebéjané.
Jamatabécueneneconeconajé  Dioso  pitabarata
bajarapalivaisi patacatsipaebijavanexa yabara.
4 Bajarapamatacabi  pexaniajailivaisi itsa
pacatsipaebabiabatsi, Dioso neyavenonabiaba.
Xané étajamatabécuenesaéta  bajarapalivaisi
apo pacajumecovénétsiaexanaetsi.  Biji rajane
Espiritu Santo pacatsijamatabécuaicuaijai.
Dioso pesaéta pinijicuene taexanaejava ata,
pataneme.  Bajaraxuata patacatsipaebilivaisi
pexaniajailivaisicuene, payapétaneme.
Nexata  bajarapalivaisi  pajumecovénétame.
5 Bajarapacuenia pacatsipaebatsi panenaja-
matabécuenecopatsinexa Diosojavabelia, Dioso
pesaéta papecayavenonaponaenexa. Tsipaji apo
pacatojitsipaetsi paneyajavajumecovénétsinexa
pamonae mapanacuataje tanetsi  bitso
peyapétaevi mapanacuapijilivaisije.

Pacuenia Dioso najamatabécueneitajétapona
pejumecovénétsivitsijavabelia Espiritu Santo

pejamatabécueneta yabara pelivaisi

6 Dioso bitso pejumecovénétsivi tuatuajéta
itsa pajinavanapajé, patsipaebavanapajé Dioso
pejumelivaisi, pexaniajailivaisi. Bajarapalivaisi
apo yapétae mapanacuapijivije. Mapanacuané
pevetsiviata apo yapétae. Bajarapamonae saicaya
itsalivaisi xaina. Bajarapamonae bajarapalivaisi
yajavatépaena. 7 Dioso  pejumelivaisi,
pexaniajailivaisi, itsa  patsipaebavanapajé,
patsipaebavanapajé Cristo vajanacasivatépaejava
vajanacacapanepaenexa vajaneconivecua. Ba-
jarapalivaisi baja cajena Dioso bajayata tajévelia
muetsia Xainabuata. Matapania aeconoxae
mapamatacabitaje Dioso nacayapétaeyaexana
bajarapalivaisi. Dioso baja cajena nacua
pexanaevajénaeya ata, najamatabéxaina pacuenia
exanaejitsia  vajanacarajutsinexa  matacabi
apo pevereverecaejava. 8 Nexata abaxé
pamatacabi Cristo ponapona mapanacuataje,
itsané ata mapanacuané pevetsiviyajuvénéné
apo jumeyapétae  bajarapalivaisi, Cristo
pelivaisi. Bajarapamonae itsa jumeyapétaejitsipa
bajarapalivaisi, nexata Cristo apo beyaxuabi
tsipaetsi cruzata, poné pepo petuxaneng,
Dioso pexénato. 9 Nexata bajarapamonae apo
pejumeyapétaexae Cristo pelivaisi, copiapata
jane baja pacuenia Dioso pejumelivaisibaxutota
tajévelia jumaitsi mapacueniaje:

Xua abaxé itsajivi ata apo tae, apo jumetaenua,
apo sivanajamatabéxainaenua, bajaraxua
Dioso baja cajena toxaniavaeta pamonae
Dioso pejitsipaevinexa,

jaitajévelia Dioso pejumelivaisibaxutota Cristo va-
janacasivatépaejavanexa cruzata.

10 Nexata vaxaitsi Cristo vajanacasivatépaejava,
Dioso  nacayapétaeyaexana  Espiritu  Santo
pejamatabécueneta. Espiritu Santo baja cajena
daxitacuene nacayapétaeyaexana. Pacuenia
Dioso najamatabéxaina vajanacacapanepaenexa,
bajaraxua ata Dioso nacayapétaeyaexana Espiritu
Santo pejamatabécueneta.

11 Vaxaitsi apo nacacaéjépae  vajaja-
matabécueneyapétaenexa pacuenia bépénéa naja-
matabéxaina itsajivi. Itsiata bajarapajivi pijacuata
najamatabécueneyapétane. Bajara pijinia pacue-
nia vaxaitsi ata Dioso apo jamatabécueneyapétae
tsipaetsi pacuenia Dioso najamatabéxaina
Espiritu Santo itsa apo nacayapétaeyaexanae

tsipae. 12 Tsipaji Dioso apo nacatocopatsi
vajacuata vajajamatabécueneyapétaenexa
pacuenia Dioso najamatabéxaina. Ba-

jaraxuata Dioso nacarajuta Espiritu Santo
vajanacatsijamatabéecaenexa. = Nexata Espiritu
Santo pejamatabécueneta nacayapétaeyaexana
pacuenia Dioso nacayavenonaejitsia Jesucristo
pejamatabécueneta. 13 Nexata livaisi itsa
tsipaebaponatsi Dioso pejumecovénétsivijavabelia,
tsipaebaponatsi  pacuenia  Espiritu  Santo
nacayapétaeyaexanapona. Apo tsipaebaponaetsi
mapanacuapijicuene yabaraje, xua vajacuata
banajamatabéxainatsi.

14 Pajivi Dioso apo jumecoveénétsi, bajarapajivi
apo jumecovénétsi palivaisi picani Espiritu
Santo ata yapétaeyaexanaejitsiatsi.  Tsipaji saya

bajarapalivaisi betsitanatsiquejemalivaisitsi. Ba-
jarapajivi apo caéjépaetsinua pejumeyapétaenexa
palivaisi Espiritu Santo yapétaeyaexanatsi. Tsipaji
Espiritu Santo petsijamatabéenaevitsi, caéjépatsi
pejumeyapétaenexa palivaisi Espiritu Santo
yapétaeyaexanatsi. 15 Pajivi tsijamatabéecatsi
Espiritu Santo, bajarapajivi pejamatabécueneta
yapétaeyaexanaponatsi Xua Dioso tsitapexa-
niacuenetsi. Yapétaeyaexanaponatsinua Xua
ata Dioso tsitapibisiacuenetsi. Nexata
Dioso apo pejumecovénétsivi apo caéjépaetsi
peneconitsinexatsi bajarapajivi Diosojavabelia.
16 Dioso pejumelivaisibaxutota bajaraxua
yabara jumaitsi mapacueniaje: “Itsajivi ata
apo yapétae pacuenia najamatabéxaina pepo
petuxanené Dioso.  Nexata itsajivi ata apo
caéjépaetsi pemuxujiobinexa Dioso,” jai Dioso
pejumelivaisibaxutota. Nexata pacuenia
Cristo jamatabécueneitsi, bajara vaxaitsi ata
jamatabécueneitsitsi.  Nexata itsajivi ata apo
caéjépaetsi  vajanacajamatabécueneyapétaenexa.
Apo caéjépaetsinua vajanacamuxujiobinexa.

3

Pacuenia Dioso pejumecovénétsivi  naja-
matabécuenejépaeya Dioso betonacuenebavanapa
yabara pelivaisi

1 Tajamonae, palivaisi abaxé ayapébeje

jivi pejumeyapétaenexa, bajarapalivaisi
tsipaebabiabajé Espiritu Santo pitorobicueniatsi
pejinavanapaevijavabelia. Nexata bajarapa-

monae nejumeyapétaeyabiaba. Itsiata baitsi

jane paxameé bajayajebi baja Cristo pelivaisi
panejumecovénétsivi  ata, piayapébejelivaisi
apo pacatsipaebabiabitsi. Tsipaji  apo
panejumeyapétaemé tsipae. Bajaraxuata abaxé
pacatsipaebabiabatsi pacuenia tsipaebabiabajé
pamonae pejanajumecovénétsivi Cristo pelivaisi.
Tsitecaeya abaxé bepapejevaxijamatabécuenemé
Cristo panejumecovénétsijava yabara. Tsipaji
apo panejumeyapétaeponaemé panevajénaeyabelia
Cristo pelivaisi. 2 Penacuetojiviyo abaxé émito
barajutatsi. Apo rajutsitsi abaxé pexaenexa
pevi. Bajara pijinia pacuenia paxamé ata
pamatacabi ajena pajumecovénétame Cristo
pelivaisi, pacatsipaebatsi peyapéxanepanaelivaisi
panejumeyapétaenexa. Tsipaji abaxé bajarapa-
matacabi apo pacacaéjépae panejumeyapétaenexa
palivaisi abaxé ayapébeje. Itsiata baitsi jane
abaxé aeconoxae ata saya patsitecavanapame.
Apo pacacagéjépae panejumeyapétaenexa
pematatsénéa. Bajaraxuata paxamé abaxeé
bemito paneapaejivixi Cristo pelivaisi
panejumecovénétsijava yabara. 3 Bajarapacuenia
pajamatabécueneitsimé  tsipaji abaxé ma-
panacuapijivije, Dioso apo pejumecovénétsivi,
jamatabécuenejépaeya pajinavanapame. Paxamé
abaxé panacuenecaébabiabame. Nabijataeyanua
namataenetsia panajumeanaenotabiabame.
Natsanaeyanua jamatabépanavecuajinavanapame.
Nexata abaxé pacatsitecavanapame ma-
panacuapijivi pijacuene. 4 Pacuenia Dioso
apo pejumecovénétsivi najamatabécuenejépaeya
apo jinavanapae, bajarapacuenia paxamé ata
najamatabécuenejépaeya apo pajinavanapaemé.

Tsipaji paxaméyajuvénévi, itsamonae, Xané
yabara jumai tsabiabi: “Pablo raja Apolosvecua
ayaijamatabécuenené. Bajaraxuata xané saicaya
Pablo pijajivitonéné,” jai tsabiabi. Itsamonae
pijinia jumai tsabiabi: “Apolos raja Pablovecua
ayaijamatabécuenené. Bajaraxuata xané Apolos
pijajivitonéné,” jai tsabiabi.

5 Xané Pabloné, apo ayaijamatabécuenenéné.
Apolos ata raja apo ayaijamatabécuenené.
Paxanébeje ata raja  Apolosbeje  saya
Dioso papijajivitonénébeje. Bajaraxuata
pacatsipaebatsibeje vajatuxanené Cristo
pelivaisi. Nexata baja pajumecovénétame
vajatuxanené Cristo pelivaisi. Paxanébeje
patonacuenebajébeje vajatuxanené Cristo
pacuenia paneitorobabeje. 6 Pabixainaevi bauba
pabita xua jamatabéuba. Bajaraxuacujinae pabita
peubijava eveta petoayabacabejeyanivatsi.
Itsiata baitsi jane xua uba pabita, Dioso
pejamatabécueneta tovitsabiaexanatsi.
Bajara pijinia pacuenia xané ubajé Dioso
pejumelivaisi paxamé panejamatabééthétota.
Bajaraxuacujinae Apolos pacaevetaponapona
Dioso pejumelivaisita. Itsiata Dbaitsi jane
Dioso pejamatabécueneta pacajamatabécuene
vitsabiaexanapona. 7 Nexata poné uba, poné ata
evetaponapona, apo ayaijamatabécuenenébeje.
Caené baja cajena Dioso ayaijamatabécuenené.
Tsipaji pacuenia pabita peubijava Dioso

pejamatabécueneta  vitsabiaexana, bajara
pijinia pacuenia Dioso pejamatabécueneta
pacatsijamatabévitsabiaexanapona Dioso

pejumelivaisi. 8 Pamonae jivi tsijamatabéuba

Dioso pejumelivaisi, pamonae ata evetavanapa
Dioso pijajivi, najamatabécuenejépa daxita. Itsané
ata apo ayaijamatabécuenené itsamonaevecua.
Itsiata Dioso matamotsianatsi caené canacujitsia
saicaya petonacuenebimatamo. 9 Paxané
raja Dioso pijacuene panebarénacueneba.
Paxamé ra pijinia bepapabimé, papabita Dioso

panebaréubapona pejumelivaisi. Pacuenia
pabita peubijava Dioso pejamatabécueneta
vitsabiaexana, bajara  pijinia  pacuenia

panejamatabééthétota  Dioso  pejumelivaisi
vitsabiaexanapona.

Paxamé raja Dioso  bepapijaboménua,
paboxaneto Dioso panebaréexanapona.
10 Bo pexanaevi, pexaniabo pexanaenexa,
itsaxuayo bo é€nétuatuajénexa, copiaya feratoné
bamatatoyorotsia cueruba ibotoxanetoné
peméthécaenexa bajarapaferatonéjava. Bajarax-
uacujinae bajara paibotoxanetonéjumavereca
itsaibotoné banajumacatsanejebapona. Nexata
xXané, pacuenia Dioso netocopata, copiaya
pacatsipaebatsi pexanialivaisi Jesucristo
pelivaisi. Nexata baja pajumecovénétame
bajarapalivaisi. Bajaraxuata xané bo
énétuatuajénexa Imatatoyorotsia taferacuejava,
bitso betanecujaniné. Bajarapaferatonéjava
ibotoxanetoné  taméthécaejava  ata, bitso
betanecujaniné. Tsipaji xané copiaya
pacatsipaebatsi Cristo pelivaisi. Nexata
juya  pamonae  cotocaevi  pacatsipaeba-
vanapa, pacatsipaeba panevajénaeyabelia
paneajamatabécuenesaé tsaponaenexa
Cristo pelivaisi panejumecovénétsijava.

Bajarapamonae boyenepananexa ibotoné
bepecatsanaponaevi bo énétuatuajénexa mata-
toyorotsia taméthécaeibotoxanetonéjumavereca.
Boyenepananexa pecatsanaponaevi
baitapetapona  épexaniaviriajava,  paviriajava
tsixanepana boyenepananexa. Bajara pijinia
itsi pamonae pacaevetavanapa. Epexanialivaisi
pacatsipaebabiaba paneajamatabécuenesaénexa

Diosojavabelia. 11 Payapétaneme rabaja
mapacueneje. Itsajivi baja capanepaeya
boyenepananexa, itsa tsivajénaeméthéca

ibotoxanetoné, nexata baja itsajivi ata
bajarapajumabereca icatsia itsaibotoxanetoné
apo beméthécae. Bajara pijinia paitsimé
paxamé ata. Capanepaeya baja pajume-
Ccovénétame Jesucristo papecasivatépaejava
Dioso papecavecuaajibiaexanaenexa
pibisiacuene paneexanaeneconimi. Nexata
baja apo bepajumecovénétsimé saicayalivaisi.
Tsipaji baja ajibi pematatsénéa itsalivaisi
papecacapanepaelivaisinexa panijaneconivecua.
12 Pamonae bo exana, maitsije. Itsamonae
exana bitso penamatamotsijavanéta. Itsamonae
exana bevelia penamatamotsijavanéta. Pamonae
pacatsipaebapona pexaniajailivaisi pacuenia
Dioso yapétaeyaexanaponatsi, bajarapamonae
bo bepexanaevi bitso penamatamotsijavanéta
bajayajebi bo piajamatabésaétsecaenexa.
Bajarapamonae bo bepexanaevi oronanitonéta,
platananitonéta ata, penamatamotsiibotonéta
ata. Pamonae pijinia saya pejamatabécueneta
peyapétaelivaisi pacatsipaebapona, ba-
jarapamonae bo bepexanaevi bevelia

penamatamotsijavanéta, bajayajebi apo
piajamatabésaéjavanéta. Bajarapamonae bo
bepexanaevi saya naejavanéta, patebaxutoxita
ata, bearrozbotoxita ata. 13 Nexata

pamatacabi Cristo patsianica, bajarapamatacabi
nayapétaena caejivi canacujitsia Cristo pijajivi,
pamonae xaniavaetsia tonacuenebavanapa.
Bajarapamatacabi Cristo isoto yajavapatsianica.
Nexata ba]arapalsotota Cristo éjétaponaena Xua
pijajivi, caejivi canacujitsia, tonacuenebatsi.
Nexata bajarapacuenia Cristo  yapétaena
Xaniavaetsia  pijajivi  petonacuenebijavatsi.
14Ttsané bo tonacuenebijitsipa itsané pijabonexa.
Nexata bo petoveretetsicujinae, isoto najetarucae
ata, itsiata bo apo tajue tsipae isoto apo
petajuejavanéta bo pexanetsixae. Nexata bo
penacuenebiné matamotsipatsi. 15 TItsiata
baitsi jane peveretetsibo itsa totajuejitsipatsi
isoto  petajuejavanéta, bo pexanetsixae,
nexata naxuabijitsipa penacuenebijava. Bo

ata naxuabijitsipa. Penacuenebimatamo
ata naxuabijitsipa. Itsiata bo pexanaené
apo naxuabi tsipae. Panepaejitsipa itsiata
tsiquirijavayota. Bajara pijinia itsi Cristo

pelivaisi papecatsipaebivi ata. Baitsi pamonae
Xaniavaetsia pacatsipaeba, capanepaenatsi
Dioso. = Matamotsianatsinua Dioso.  Tsipaji
pacuenia Dioso yapétaeyaexanatsi, pexanialivaisi
pacatsipaebapona. Pamonae pijinia apo pacat-
sipaebi xaniavaetsia, apo matamotsi tsanetsi.
Tsipaji saya pejamatabécueneta peyapétaelivaisi,
pacatsipaebapona. Itsiata bajarapamonae ata
tsiquirijavayota capanepaenatsi Dioso.

16 Payapétaneme rabaja = mapacueneje.
Paxamé rabaja Dioso bepapijatemplobomé.
Tsipaji Espiritu Santo pacayajavaponapona.
17 Pajivi bijianaena bajarapatemplobo,
Dioso pijabo, nexata juya bajarapajivi Dioso
navecuaxuabianatsi. Dioso baja cajena
pijatemplobo saicaya Diosonexa. Paxameé rabaja
Dioso bepapijatemplobomé.

18 Pétsa pajamatabécuenenavéxaniabame.
Itsajivi paxaméyajuvénéjivi itsa jamatabéjumaitsi:
“Xané cajena daxitajivi  matatoxenetsia
bitso  tayapétaené mapanacuapijilivaisije,”

itsa jamatabéjai, nexata bajarapajivi
becopata bajarapajamatabécuene. Beveli-
ajamatabécuenejivi saya benatane. Nexata

Dioso  jamatabécuenecaéjépaeya  exanaenatsi
peyapétaenexa jane baja Dioso pejumelivaisi.
19 Daxita palivaisi bitso bepexaniajailivaisitane
mapanacuapijivije, itsiata daxita bajarapalivaisi
Dioso tsitanatsiquejemalivaisitsi saya. Dioso
pejumelivaisibaxutota jumaitsi mapacueniaje:
“Dioso cajena naneconitsiaexanaena bitso
peyapétaevi mapanacuapijilivaisije peya-
maxeéitojorobavanapaejavata itsamonae,” jai Dioso
pejumelivaisibaxutota. 20 Icatsia itsalivaisita
Dioso pejumelivaisibaxutota jumaitsi mapacue-
niaje: “Pepo petuxanené baja cajena yapétane
piamatamobicuene mapanacuapijilivaisije, bitso
peyapétaevi penajamatabéxainaecuene,” jai Dioso
pejumelivaisibaxutota. 21 Bajaraxuata itsajivi
ata paxaméyajuvénéjivi, Dioso pejumelivaisi
patacatsipaebivi, paxané bepatajajivitoné apo
benatae. @ Bepaayaijamatabécuenevinénua, apo

bepanetae. “Xané raja saicaya bajaraponeé pija-
jivitonéné,” apo bejai paxanéyajuvénévi yabara.
Biji rajane paxané bepanijajiviné panataniji
Dioso pejumelivaisi patacatsipaebaponaexae.
Tsipaji baja cajena Dioso pacatocopata daxita xua
panamatavenoname. 22Xané Pabloné, Apolos ata,
Pedro ata, bajarapamatabéxéyo Dioso panecopata
paxameé patacajamatabécueneyavenonaenexa.
Daxita mapanacuata panejinavanapaenexa ata,
Dioso pacatocopata. Paneasaétsavanapaenexa,
panetépaenexa  ata, Dioso  pacatocopata.
Panejinavanapaenexa ajena, panevajénaeyabelia
ata panejinavanapaenexa, Dioso pacatocopata.
Daxita rabaja bajaraxua Dioso pacatocopata
paxameénexa. 23 Pematatsénéa rabaja Dioso paca-
tocopatanua paxamé Cristo papijajivinexameé.
Cristo rabaja pijinia Dioso bepijajivitoné, Dioso
pejitsipaecuenia petoexanaexae.

4

Pacuenia Cristo pijajivi, apostolevi, nacueneba-
vanapa yabara pelivaisi

1 Paxamé saya panetaema Cristo papija-
jivinécuenia. Cristo raja panetocopata jivi
patatsipaebavanapaenexa pexanialivaisi.
Bajarapalivaisi Dioso pepo bajayata muetsia
xainabuata. 2 Pajivi itsané pijajivitoné naexana,
bajarapajivi pijatuxanené pitorobicueniatsi,

Xaniavaetsia betonacuenebaponapona.
3 Bajaraxuata xané ata exanaponajé pacuenia
vajatuxanené nitoroba. Nexata paxamé

panebaracuaicuaijamé tsabiabi ata, itsamonae

ata nebaracuaicuaijai tsabiabi ata jivi tatsipae-
baponaelivaisi yabara, taexanaponaejava ata
yabara, itsiata apo nasivajamatabécuenebéjané
patanebaracuaicuaijaitsabiabijava yabara. Apo
nacuenecanaéjétsinénua pacuenia tonacuenebajé
vajatuxaneneé. Nexata tajamatabécueneta
apo jamatabéjumaitsiné: “Xaniavaetsia meta
tajatuxanené tonacuenebaponaponajé. Itsa
jume, bijiata meta tonacuenebaponaponajé,” apo
jamatabéjané. 4 “Jumecovénétajé daxita pacuenia

Dioso nitoroba. Nexata taneitorobicuenia
Xaniavaetsia tonacuenebajé. Bajaraxuata

ajibi Dioso taneyabara naneconitsiaexanae-
javanexa,” jamatabéjané ata tsipae, itsiata
ajumematamobiné tsipae. Bajaraxuata evetajé
vajatuxanené pijacuata tanejumaitsinexa
itsa apo jumecovénétsiné taneitorobicuenia.
> Bajaraxuata  pétsa  pabaracuaicuaijamé
itsamonae ata Dioso petonacuenebavanapaevi.
Pacopiaevetavanapare abaxé vajatuxanené
pepatsijavatsica. Bajaraponé itajétsiana bajarapa-
monae muetsia pexanaejavanémi ata. Pacuenia
caejivi canacujitsia vajatuxanené pijajivi bépénéa
najamatabéxaina petonacuenebavanapaejavata,
vajatuxanené itajétsiananua. Bajaraxuacujinae
nexata xaniavaetsia petonacuenebavanapaevi,
caejivi  canacujitsia, Dioso  baréyataenatsi
petonacuenebavanapaejava yabara.

6 Tajamonae, bajarapacuenia  pacatoy-
aquinatsi Apolos yabara, xané ata yabara,
patacayapétaeyaexanaenexa. Bajarapacuenia
pacatoyaquinatsi, Dioso pejumelivaisibaxutota
pejumaitsicueniavecua, bitso  bepaayaija-



1 CORINTIOS 4:7 xxii 1 CORINTIOS 4:8

matabécuenenénébeje patanetaeyanivameé.
Bajarapacuenia pacatoyaquinatsi itsamonae
ata, pamonae Dioso petonacuenebavanapaevi,
najépaeya paneyaiyataenexa. Pétsa itsamonaeve-
cua beayaijamatabécuenené pataneme caené ata.
Bajara pijinia pacuenia beveliajamatabécuenené
pétsa pataneme caené ata. 7 Paxamé ata pétsa
itsamonaevecua bepaayaijamatabécuenevimé
panataneme. Itsa panavajunupaebabiabame,
apo panavajunupaebabiabimé Dioso
papecayavenonabiabijava. Xua daxita
paxainame, Dioso baja cajena pacarajuta
panexainaenexa. Pamonae ata pata paxaméjavata
papecatsipaebinexa Dioso pejumelivaisi,
bajarapamonae ata Dioso pacatocopata. Nexata
daxita bajaraxua Dioso papecatocopatsixae,
bepaayaijamatabécuenevimé pétsa panataneme
itsamonaevecua.

8  Paxamé jamatabécuenenavéxaniabiaya
panajamatabéxainame mapacueniaje: “Pacuenia
ricovi ayaijava pecobecové xaina, bajara vaxaitsi
itsitsi Dioso pejumelivaisi vajajumecovénétsijava.
Tsipaji ayailivaisi xainatsi. Tsipaji baja
itsamonae bitso nacatsipaebabiaba Dioso
pejumelivaisi. Nexata baja pematatsénéa
apo namatavenonaetsi itsajivi ata va-
janacatsipaebaponaenexa,” pajamatabéjamé
tsabiabi jamatabécuenenavéxaniabiaya. Ja-
matabécuenenavéxaniabiaya Dioso pijacuene bepa-
neevetsivi panataneme. Nexata meta paxané
matatoxenetsia bitso bepaayaijamatabécuenevimé
panataneme. Dioso pijacuene itsa paneevetsivi
tsipae, nexata pacasivajamatabécuenebaréyatsi

tsipae. Nexata vajanajuaevetsivi tsipae Dioso
pijacuene. 9 Paxané, paapOstoleviné, Dioso
cové panetocopata daxitajivi patanetaenexa
bijiaya. Panetocopata bepatananeconitsivicuenia
patanebeyejebinexa. Bajarapacuenia Dioso
panetocopata bijiaya patanetaenexa angelevi ata,
daxitajivi ata. 10 Paxané, Cristo xaniavaetsia
patajumecoveénétsivi, itsamonae  panetane
bepatanematajemabivi. Paxamé, Cristo
Xaniavaetsia apo panejumecovénétsivi ata,
Cristo  pijacuene  bitso  bepaneyapétaevi
itajara panataneme. Caranata paxané
itsamonae bepataajamatabécuenesaéjibivi
panetane. Caranata juya paxamé bepanea-
jamatabécuenesaévi panataneme. Paxané
itsamonae apo paneyaiyatae. Paxameé
panayaiyataneme. 11 Cristo pelivaisi jivi itsa
patsipaebaponajé mapamatacabijavaberena
ataje, bitso baja cajena panabejiobitabiabajé.
Patajani tsabiabi. Mera pajitsipabiabajé. Bitso
pajumaesebejené tsabiabi. Jivi panebeyabiaba

pecobeta. Apo paxainabiabiné pabota
panapatsijitsiané. 12 Pacueranabiabajé bitso
patanacuenebabiabijava patacobeta. Jivi

panebijataeyabiaba pibisiacuenia. Itsiata apo pa-
jumeanaecanaviatabiabiné. Biji caranata paxané
bajarapamonae patovajétabiabajé Diosojavabelia
Dioso peyavenonaenexatsi. Jivi panebejiobi-
aexanabiaba. Itsiata pajamatabécuenemoyané
tsabiabi. 13 Pibisiacuenia panebaracuaicuaijai
tsabiabi itsamonaejavabelia. Itsiata bajara-
pamonae pexaniajamatabécuenia Xaniavaetsia
pamuxujiobabiabajé bajayajebi. Ajena,

mapamatacabijavaberena ataje, panetaeyabiaba
daxitajivivecua bepaveliajamatabécueneviné.
Bepaavirinénua panetaeyabiaba.

14 Apo pacatoyaquinaetsi raja mapacueniaje
patacaurabinexa. Biji rajane pacatoyaquinatsi
saya patacamuxujiobinexa Xaniavaetsia.
Pacuenia muxujiobijitsipajé taxi, bajarapacuenia
pacamuxujiobatsi. 15 Xané copiaya pacatsipae-
batsi pexanialivaisi, Cristo pelivaisi. Nexata baja
panajamatabécuenecopatame Jesucristojavabelia.
Bajaraxuata xXané bepatacavitsatsivixae,
panetaneme bepaneaxané. Paxainae atamé
tsipae diez mil ponébeje papecatsipaebivinexa
Cristo  pelivaisi, itsiata xXané caenéné
panetaejitsipame bepaneaxané. 16 Bajaraxuata
asaéyata pacamuxujiobatsi. Pacuenia baja
pacatsitaexanaponaponatsi, bajarapacuenia
necuenejépaeya pajinavanapare.

17 Bajaraxuata Timoteo baja pacatoitorobatsi
paxameéjavabelia. Bajaraponé bitso tasivané.
Betaxénatocuenia tataené. Xaniavaetsia pejume-
Covénétaponaponaené Dioso. Bajaraponé Timoteo
pacatoitorobatsi  baja papecatsipaebinexa
pacuenia ponaponajeé. Nexata Timoteo
pacatsipaebiananua pacuenia xané Jesucristo
pijajivitonéxaené, tsitaexanabiabajé daxita Dioso
pejumecovénétsijava, itsaxuayo tsipaebaponajé
Cristo pelivaisi. 18 Itsamonae paxameéyajuvénévi,
taitorobicuenia apo exanae. Bajarapamonae

beayaijamatabécuenevi natane. Nexata itsa
pacatoitorobatsi  Timoteo, bajarapamonae
Xane yabara jamatabécuenenavéxaniabiaya

jamatabéjumaitsi: “Pablo rabaja apo patsi

tsane. Nacacujunava rabaja vajanacataenexa,”
jamatabéjai bajarapamonae xané yabara.
19 Itsiata baitsi jane Dioso itsa netocopatsiana

patacataenexa, ponaenajé naxanitsiayo
paxaméjavabelia. Nexata tajacuata taenajé
pacuenia jamatabécueneitsi tsavanapae

pamonae beayaijamatabécuenevi natane.
Tsipaji raeta  bajarapamonae pepacuene
ajamatabécuenesaé Diosojavabelia. Itsa jume,
nexata meta saya pecuibovojotota jumaitsi.
20 Pamonae Dioso pijajivi, bajarapamonae

nayapétane. Tsipaji peneta Dioso pesaéta
ajamatabécuenesaé tsavanapae. Epecuibovojotota
apo jumaitsi. Biji rajane bajarapamonae

pejamatabééthétojavavetsina Dioso jumecovénéta.
21 sDetsa Xua pajitsipame paxamé itsa ponaenajé
paxaméjavabelia? (Patacabijataejava  tsaja
pajitsipame? Itsa jume, ¢pajitsipame tsaja
pexaniajamatabécuenia asivaya patacataejava?

S

Pacuenia Dioso pejumecovénétsivi tuatuajéta
ponapona bitso pibisiacuene pexanaponaponaené
yabara pelivaisi

1 Paxamé tuatuajéta bitso pibisiacuene
pexanaponaponaené pevitota, daxitajivi
pina baracuaicuaijai tsabiabi. Dioso apo
pejumecovénétsivi ata, papibisiacuene apo
exanae, bajaraponé pina exanaponapona.
Bajaraponé paxaméyajuvénéné pita pina
pijavanexa paxa pijavami. 2 iBajaraponé
pibisiacuene pexanaejava, apo pacueneitavetsi

atamé, itsiata  bepaayaijamatabécuenevimé
panataneme! Bijirajane bajaraponé pibisiacuene
pexanaejava, bitso bepasivanajamatabéxainame!
iBepayapijiviauraménua bajaraponé! Bajara-
poné pibisiacuene pexanaponaponaené,
bepanavecuacapitsapame. 3 Paxameéjavata
apo naponaponae atané, itsiata paxaméjavata
betanaponaponaené, nataniji. Nexata tajévelia
bitso  sivanajamatabéxainabiabajé bajaraponé
Dioso penaneconitsiaexanaejavanexatsi
yabara pibisiacuene pexanaponaponaexae.
4 Paxamé panacaetuare vajatuxanené
Jesucristo papijajivixaemé.  Apo pacayajava
atatsi tsane, itsiata panenacaetuatsijavata,
pacajamatabénajinaenatsi. Diosojavabelia
pacatovajétsianatsinua bajarapaepatota. Vajatux-
anené Jesucristo ata pesaé, pacayajava tsane
bajarajota. S Pibisiacuene pexanaponaponaené
paxamé  tuatuajéta, panavecuacapitsapare
baja dovathijavabelia. Nexata daxita
pibisiacuene penatojitsipaecuenia pexanaejava
yabara, dovathi  pebejiobiaexanaenexatsi.
Nexata belia icatsia Dioso jumecovénétsiana.
Bajarapajamatabécuene jane baja capanepaenatsi
pamatacabi vajatuxanené Jesus patsianica.

6 Papibisiacuene bajaraponé exanapon-
apona, panaitaxutojematsi atamé, itsiata
bepaayaijamatabécuenevimé panataneme.
Abeje raja pibisiacuene pexanaponaponaené
panecuenenaitaxutojematsijava. Payapétaneme
rabaja mapacueneje. Pan pexanaematabénexa,
ayaimatabé ata, levadurajava pijinia
tsiquirijavayo ata, itsiata pematajéréabijavata,

bacaéjépa daxitamatabéjava. Nexata levadura,
tsiquirijavayo ata, bafufunaeyaexana
daxitamatabé. Bajara pijinia itsi tsipae
caené itsa pacuenecopatsipame pibisiacuene
pexanaponaponaejava paxamé  tuatuajéta.
Daxitajivi belia pibisiacuene exanaponaejitsipa
bajaraponé pejamatabécueneta. 7 Bajaraxuata
panavecuacapitsapare baja, poné pibisiacuene
exanaponapona paxamé tuatuajéta, daxitajivi
pejamatabécuenebijianaeyaniva bajaraponé
pejamatabécueneta.  Pacuenia itsi perujupan-
matabé, levadurata pematajéréabimatabé, bajara
jamatabécueneitsi  bajaraponé,  pibisiacuene
pexanaponaponaexae. Bajaraxuata bajaraponé
panavecuacapitsapare baja. = Paxamé rabaja
Jesucristo pejamatabécueneta pejanaja-
matabécuene paxainame. Nexata pacuenia
itsi levadurata apo pematajéréabipanmatabé,
bajarapajamatabécueneitsimé. Tsipaji baja
Dioso aneconijibia pacatane. Paxameé
baja aneconijibia Dioso pacatane. Tsipaji
Cristo pacasivatépa. Cristo baja cajena
beovejayo tanetsi Dioso. Tsipaji nacasivatépa
cruzata  pibisiacuene  vajaexanaeneconimi
vajanacavecuaajibiaexanaenexa. 8 Nexata baja
aeconoxae pibisiacuene apo beexanavanapaetsi.
Jesucristo  pijajivixaetsi, itsajamatabécuene
Xainaenejevatsi, pexaniajailivaisi jume-
covénétavanapaenatsi. Bajarapacuenia itsa
jumecovénétavanapaenatsi, =~ nexata pacuenia
itsi levadurata apo pematajéréabipanmatabé,
bajarajamatabécuene  itsanetsi  aneconijibia
vajajinavanapaexae.

9 Itsabaxutota baja cajena pacatoyaquinatsi
pevitota pibisiacuene pexanaponaevi
paneyajavajinavanapaeyaniva. 10 Dioso apo
pejumecovénétsivi, itsamonae, pibisiacuene
exana pevitota. Itsamonae najamatabéxaina
épamonaenexa ayaijava pexainaecuene pex-
ainaenexa. Itsamonae nacobetoxota. Itsamonae,
jumapecataeya pexanaenéanéjavabelia, navajéca.

Bajarapitsicuene  pexanaevi, Dioso  apo
pejumecovénétsivi, panenavecuatsatsinexa,
patacatoyaquinaebaxutota apo pacaitorobitsi.
Bajarapitsicuene  pexanaevi, Dioso  apo
pejumecovénétsivi, itsa panavecuatsatsipame,
nexata pepacuene mapanacuavecuaje

athébeabetsia épaneponaenexa tsipae. Tsipaji daxita
mapanacuajavaje bajarapitsicuene pexanaevi
yacaéjépa. 11 Patacatoyaquinaebaxutota
raja pacaitorobatsi mapacueniaje. Pajivi
jumaitsi ata: “Xané cajena Jesucristo pelivaisi
jumecovénétajé,” jai ata, itsiata pibisiacuene
itsa exana pevitota, épamonaenexa  ata
pexainaecuene itsa natojitsipa, jumapecataeya
pexanaenéanéjavabelia ~ ata  itsa  navajéca,
itsamonae ata pibisiacuenia itsa baracuaicuaijai,
itsa aitajibi tsabiabinua, itsa nacobetoxotanua,
bajarapajivi pétsa payajavajinavanapame. Pétsa
payajavaxanemenua caejavata, pacajunatsi ata.
12-13Pamonae abaxé Dioso apo pejumecoveénétsivi,
bajarapamonae yabara tajumaitsinexa Dioso
apo netocopatsi: “Bajarapamonae cajena
pijaneconi xaina Diosojavabelia,” tajainexa.
Dioso cajena abaxé saicaya pepacuene
naneconitsiaexanaena bajarapamonae.

Itsiata baitsi jane pamonae Dioso panena-
juajumecovénétsivi,  panenacaetuatabiabibota
panenajuajoneyabiabivi, pibisiacuene itsa exana,
paxamé bepacueneitavetame. Bajaraxuata
nexata panavecuacapitsapare baja poné paxamé
tuatuajéta pevitota pibisiacuene exanaponapona.

6

Pacuenia Dioso pejumecovénétsivi itavetatsi
Dioso penajuajumecovénétavanapaevi peneconit-
siyaniva ]uezmonae]avabella yabara pelivaisi

1 TItsané paxameyajuvenene Dioso pe-
jumecovénétsing, itsa pacaitsacueniaba
paxaméjavaberena, nexata jueznéjavabelia
paneconitabiabame. Pétsa bajarapacuenia
paexaname. Tsipaji raja_juezmonae Dioso
apo pejumecoveénetsivi. Bajaraxuata Dioso
panenajuajumecoveénétsivi apo bepaneconitsime
juezmonaejavabelia. Biji rajane bepayanijobame
Dioso  pejumecovénétsivijavabelia ~ papecatox-

anetsinexa bajarapalivaisi. 2 Payapétaneme
rabaja mapacueneje. Pamatacabi Cristo
evetsiana mapanacuaje, daxita Dioso

vajajumecovénétsivi Dioso nacatocopatsiana
vajananeconitsiaexanaenexa  pamonae  pi-
janeconi pexainaevi. Daxita mapanacuapijivije,
pamonae Dioso apo pejumecovénétsivi, vaxaitsi

naneconitsiaexanaenatsi. Nexata aeconoxae ata
pacacaéjépa panelivaisixanetsinexa paneconi

exana panetuatuajéta.  Tsipaji mapanacuata
jivi pevetsijamatabécuene beveliajamatabécuene
saya. Apo ayapébeje bitso. 3 Payapétaneme
rabaja mapacueneje. Pamatacabi Cristo

patsianica, vaxaitsi naneconitsiaexanaenatsi

daxitajivi. Naneconitsiaexanaenatsi
angelevi ata. Nexata abaxé aeconoxae
panejinavanapaeepato mapanacuataje,

pacacaéjépa panelivaisixanetsinexa paneconi
exana panetuatuajéta, mapanacuapijilivaisije.
4 Itsiata baitsi jane paxameéyajuvénéjivi itsa
pacaitsacueniaba mapanacuataje, itsiata
panijacuata apo palivaisixanetabiabimé
pacuenia picani bepaexaname. Nexata pajivi
pacaitsacueniaba, pacaponabiabame juez-
monaejavabelia penaneconitsiaexanaenexatsi.
> Mapacuenia pacajumaitsitsije patacaurabinexa.
Paxaméyajuvénéjivi itsa pacaitsacueniaba,
tajibi  tsabaja caené ata paxaméyajuvénéné
pexanialivaisi peyapétaené pelivaisixanetsinexa
bajarapalivaisi? ¢ Dioso panejumecovénétsivixae,
juezmonaejavabelia apo bepaneconitsimé Dioso
panenajuajumecovénétsivi.

7 Bajarapacuenia panacaevénavi atamé
paneneconitabiabixae juezmonaejavabelia,
daxitajivi  pacacueneyapétane  Xaniavaetsia
apo panejinavanapaejava Dioso pitabarata.
Nexata panacaevénavimé itsa pacaitsacueniaba,
itsa pacatonacobetoxotanua, Dioso panejume-
covénétsivixae, = Xanepanaejitsipa itsa paja-
matabécuenemoyamé tsipae. 8 Itsiata baitsi jane
paxamé Dioso panenajuajumecovénétsivijavabelia
ata, paitsacueniababiabame. Yamaxéitojorobiaya
pavecuanacobetoxotabiabamenua.

910  Payapétaneme rabaja mapacueneje.
Pibisiacuene  pexanaevi apo yajavajina-
vanapaetsi tsane Dioso  pijanacuatatsia.

Bajaraxuata pétsa paexaname panijacuata
panenatojitsipaecuenia. Dioso pijanacuatatsia
apo yajavajinavanapaetsi tsane pevitota pibisi-
acuene pexanaevi. Apo yajavajinavanapaetsi
tsane jumapecataeya pexanaenéanéjavabelia
penavajécaevi. Apo yajavajinavanapaetsi
tsane pejaitsivi itsava pijavavecua. Apo
yajavajinavanapaetsi tsane pejaitsivi itsané
pamonavecua. Apo yajavajinavanapaetsi tsane
penaquenetsiataevi nacaevénapebibeje. Apo
yajavajinavanapaetsi tsane penacobetoxotsivi.
Apo yajavajinavanapaetsi tsane €pamonaenexa
pexainaecuene  penatojitsipaevi. Apo
yajavajinavanapaetsi tsane piaitajibitsabiabivi.
Apo yajavajinavanapaetsi tsane itsamonae
pibisiacuenia pebaracuaicuaijaivi. Daxita
bajarapitsivi apo yajavajinavanapaetsi tsane
Dioso pijanacuatatsia. 11 Bajara picani bajayata
paxaméyajuvénévi  pacuenia exanavanapa.
Itsiata baitsi jane aeconoxae baja pibisiacuene
paneexanaeneconimi, Dioso baja pacavecuaajib-
iaexana. Pacatsata baja Dioso papijajivinexameé.
Dioso baja aneconijibia pacatane vajatuxanené
Jesucristo pejamatabécueneta. Espiritu Santo ata
pesaéta pacayavenona panejumecovénétsinexa
vajatuxanené papecaitorobicuenia.

Pacuenia Dioso pejumecovénétsivi xaniavaetsia
bejinavanapa Dioso pitabarata yabara pelivaisi

12 Ttsamonae jumaitsi: “Mapanacuata navita
vajaexanaejavanexa. Itsajivi ata apo nacaitavetsi
bajarapacuene vajaexanaenexa,” jai itsamonae.
Xaniajai rabaja picani. Itsiata baitsi jane

daxita bajarapacuene vajaexanaenexa, apo
nacatoxanepanae.  Mapanacuata navitsi ata
vajaexanaejavanexa, Xua itsajivi ata apo
nacaitavetsi, itsiata bejamatabéjumaitsitsi
mapacueniaje: “Papibisiacuene taexanaenexa
tajamatabécuene nitorobabiaba, apo exanaené
tsane Cristo pijajivitonéxaené. Tsipaji
itsa exanaejitsipajé =~ bajarapapibisiacuene,
nexata tajamatabécuene Dbepijajivitonénécuenia
jumecoveénétabiabijitsipajé,” bejamatabéjaitsi
pibisiacuene vajaexanaeyaniva. 13 “Vajaxaejava
raja vajacotsorotopijijavanexa. Vajacotsoroto
raja pijinia vajaxaejava peecaenexa,” pejailivaisi,
Xaniajai baja cajena. Itsiata Dbaitsi jane
itsamatacabi Dioso bajarapacuenebeje verevere-
caeyaexanaena. Daxita raja vajaperabétuareca
pibisiacuene  apo  vajaexanavanapaenexa.
Vajaperabéto raja Dioso nacatocopata
vajatuxanené  vajatonacuenebavanapaenexa.
Vajatuxanené rabaja pijinia vajaperabétota
vajanacayajavaponaponaenexa. 14 Dioso baja
cajena icatsia asaéyaexanatsi vajatuxanené
petépaecujinae. Bajara pijinia pacuenia
vaxaitsi ata itsamatacabi Dioso pesaéta
nacaasaéyaexanaena vajatépaecujinae.

15 Payapétaneme rabaja = mapacueneje.
Pacaenémé canacujitsia, caené Cristo
peperabétojavabelia becaeperabéto panaexaname
papijajivixaemeé. Xané ata rabaja Cristo
bepeperabétoyajuvénénéné. Bajaraxuata
pibisiacuene apo bexanaené tavitota pibisi-
acuene pexanabiabivajavabelia, bajarapova
bepeperabétoyajuvénéjavané tanaexanaeyaniva.

16 Payapétaneme rabaja mapacueneje.  Pebi
pibisiacuene itsa exana pevitota pibisiacuene
pexanabiabivajavabelia, bajarapajivibeje
becaeperabéto naexanabeje. Dioso pejume-
livaisibaxutota jumaitsi penapitsijivibeje
yabara  mapacueniaje: “Anijajivimibeje
becaejivi naexanabeje,” jai. 17 Nexata pijinia
pajivi  najamatabécuenecopata  vajatuxanené
Jesucristojavabelia, bajarapajivi  becaejivi
naexana vajatuxanené Jesucristojavabelia.

18 Pevitota pibisiacuene pexanaeyaexanae-
jamatabécuene, pavecuanajetabajiravabiabare.
Itsajava raja  pibisiacuene pexanaejava,
bitso jivi apo jamatabécuenebijianaetsi.
Pacuenia pevitota pibisiacuene pexanaejava,
jamatabécuenebijianatsi, apo itsi. Poné jaita
itsava pijavavecua pibisiacuene pexanaenexa
pevitota, bitso pibisiacuene exana. Petiriva ata,
pova jaita itsané pamonavecua pibisiacuene
pexanaenexa pevitota, bitso pibisiacuene
exana. Pajivi bajarapapibisiacuene exana,
bitso najamatabécuenebijiana. 19 Payapétaneme
rabaja mapacueneje. Paneperabéto baja cajena
Espiritu Santo pijabo papecatsijamatabéecaexae.
Dioso cajena pacarajuta pijaEspiritu Santo
papecatsijamatabéecaenexa. Dioso baja
cajena papijajivimeé. Nexata paneperabéto
ata paxamenexa. Apo panaperabéxainaemé
panijacuata panenatojitsipaecuenia paneexana-
vanapaenexa. 20 Tsipaji Dioso ayaimatamota
pacacomuata. Nexata Dioso papijajivixaemé,
xXaniavaetsia panejamatabééthétovetsina Dioso
jumecovénétsiaya pajinavanapare. Nexata

daxitajivi Dioso yaiyataeponaena paxameé
Xaniavaetsia itsa patsitajinavanapame.

7

Pemuxujiobilivaisi penapitsijivibeje yabara pe-
livaisi
Xua yabara panetoyaquinaremena
pataneyanijobinexameé, nexata  aeconoxae
pacajumecanaviatsijitsiatsi. Xaniajai rabaja
picani. Xanepana itsa apo nacojiobi pebi.
2 TItsiata baitsi jane jivi navita pevitota
pibisiacuene pexanaevi. Bajaraxuayaniva
caepebi canacujitsia pijava bexaina. Bajara
pijinia itsi petiriavi ata. 3 Nexata pebi pijava
Xaniavaetsia bevetaponapona pijavaxae.
Bajara pijinia itsi petiriva ata. Xaniavaetsia
bevetaponapona pamonaxae. 4 Petiriva,
penacojiobiva, pijacuata apo naperabéxainae
ébajarapovanexa.  Biji rajane petiriva baja itsa
nacojioba, pamona pijaperabétocuenia xXainatsi.
Bajara pijinia itsi pebi ata. Peperabéto apo
naperabéxainae ébajaraponénexa. Itsa baja
nacojioba, pijava pijaperabétocuenia xainatsi.
Nexata namataenetsia naperabéxainabeje.
> Papetiriavimé panenacojiobivi baja, pétsa
panaperabéasivamé paneamonajivivecua. Bajara
pijinia pacuenia paxamé ata papebijivimé.
Pétsa  panaperabéasivamé panijavajivivecua.
Matapania pamatacabimaxéto Diosojavabelia
panavajécaejitsiamébeje, pacatocopatabeje
panenavecuanaperabéasivanexabeje. Bajara-
pacuenia paexanaenamebeje itsa panaja-
matabécuenejépamebeje  panenavajécaenexabeje

Diosojavabelia. Pamatacabimaxéto
panavajécaejitsiamébeje Diosojavabelia,
bajarapamatacabimaxéto  pétsa  panaimox-
oyotamebeje. Itsa baja paveretsianamebeje
Diosojavabelia  panenavajécaejavabeje,  pétsa
baja panavecuanaperabéasivamébeje. Tsipaji
panevajénaeyabeliabeje  itsa  panavecuanaper-
abéasivamébeje tsaponae tsipae, nexata dovathi
pacajamatabécuene yamaxeitojorobijitsipabeje.
Nexata pibisiacuene paexanaejitsipamebeje,
pacuene picani apo bepaexanaemébeje.

6 Itsa pacamuxujiobatsi panenacojiobinexa
pibisiacuene paneexanaeyaniva panevitota,
apo pacaitorobitsi daxita panenacojiobinexa.
Pamonae jitsipa penacojiobijava, nacojiobi.
7 Pacuenia xXané imasia  ponaponajé,
bajarapacuenia picani paxamé ata imasia
panejinavanapaejava, pacatojitsipatsi. Itsiata
baitsi jane Dioso pacaenémé canacujitsia
papecayavenonaponaexae, pacacaéjépa
baja pacuenia paexanavanapaejitsiame.
Itsamonae paxameéyajuvenévi itsacuenia Dioso
]amatabecuene caéjépaeyaexanaponatsi ~ Dioso
pejitsipaecuenia petoexanavanapaenexa.
Itsamonae pijinia saicaya itsacuenia Dioso
jamatabécuene caéjépaeyaexanaponatsi.

8  Mapacuenia saicaya jumaitsinéje
pimasiarubenaevijavabelia, pamonajivi
pevecuatépaevitsijavabelia  ata. Bajara-

pamonae picani  toxanepanatsi  imasia
pejinavanapaejava pacuenia Xané imasia
ponaponajé. 9 Itsiata baitsi jane itsa apo
caéjépaetsi penajamatabécuenesaétsijava, nexata

pibisiacuene pevitota pexanaeyaniva, rovialia
benacojioba. Bajarapamonae toxanepanatsi
rovialia penacojiobijava. Tsipaji itsa apo
nacojiobi tsipae, épibisiacuene pexanaenexa
najamatabéxainaejitsipa. Nexata najamatabécuene
bijianaponaejitsipa.

10 paxamé baja panenacojiobivi mapacue-

nia pacajumaitsitsije. Itsiata xané apo
tajamatabécuene. Pacuenia vajatuxanené
jumaitsi, pacaitorobatsi. Papetiriavimé,

pétsa pavecuanaviabame paneamonajivi.
11 Pacamuxujiobi atatsi, itsiata pova vecuanaviata
pamona, bajarapova beponapona imasia. Apo
benacojiobi baja. Itsa jume, benapitabeje icatsia
pamonacovénébeje. Bajara pijinia itsi pebi ata.
Pebi apo bexuabi pijava.

12 Paxamé tuatuajéta Dioso apo pe-

jumecovénétavanapaevi ~ yabara, jumaitsiné
mapacueniaje. Itsiata vajatuxanené apo
pejumaitsijume. Dioso pejumecovénétsiné

pijava, itsa apo pejumecovénétsiva Dioso, itsiata
bajarapova itsa jitsipa peponaponaenexa
bajaraponéjavabelia, nexata bajaraponé pijava
apo benavecuaitavetsi pevecuanaviatsinexatsi.
13 Dioso pijinia pejumecovénétsiva pamona,
itsa apo pejumecovénétsiné Dioso, itsiata
bajaraponé itsa jitsipa peponaponaenexa
bajarapovajavabelia, nexata bajarapova pamona
apo benavecuaitavetsi pevecuanaviatsinexatsi.
14 Dioso pejumecovénétsiva pamona, apo
jumecovénétsi ata Dioso, itsiata bajaraponé Dioso
copatsiaexanaenatsi mapanacuapijipibisiacuene
pexanabiabijavami. Bajarapacuenia Dioso

copatsiaexanaenatsi tsipaji bajaraponé pijava
Dioso pejumecovéneétsiva. Bajara pijinia
itsane Dioso pejumecovénétsiné pijava. Apo
jumecovénétsi ata Dioso, bajarapova Dioso
copatsiaexanaenatsi mapanacuapijipibisiacuene
pexanabiabijavami. Bajarapacuenia Dioso
copatsiaexanaenatsi tsipaji bajarapova pamona
Dioso pejumecovénétsiné. Bajarapacuenia
Dioso itsa apo copatsiaexanae  tsipae
pibisiacuene pexanabiabijavami, nexata
pacuenia Dioso coxitane pamonae Dioso
apo pejumecovénétsivi, bajarapacuenia
coxitaejitsipatsibeje Dioso. Nexata bajara-
pajivibeje caejivi pejumecovénétsixae, Dioso
coxitaenatsibeje bepenajuajumecovénétsijivibeje
Dioso. 15 Ttsiata Dioso pejumecovénétsiva
pamona, itsa apo pejumecovénétsiné
Dioso, 1itsa jamatabévecuanaviatatsi, nexata
becopata  rovialia  pevecuanaviatsinexatsi.
Dioso  pijinia  pejumecovénétsiné  pijava,
itsa apo pejumecovénétsiva Dioso,  itsa
jamatabévecuanaviatatsi, nexata becopata
rovialia pevecuanaviatsinexatsi. Nexata Dioso
pejumecovénétsingé, pijava pevecuanaviatsinétsi,

bepimasiarucaené penaexanaenexa. Pova
pijinia Dioso pejumecovénétsiva, pamona
pevecuanaviatsivatsi, bepimasiarucaeva

penaexanaenexa. Bajarapacuenia bexana imasia
peponaponaenexa. Tsipaji Dioso nacajunata
jamatabécuenexanepanaeya vajajinavanapaenexa.
16 Papetiriavimé, paneamonajivi Dioso itsa apo
pejumecovénétsivi, paxameé xaniavaetsia panetsi-
tajinavanapaexae tsane paneamonajivi, panea-

monajivi ata meta najamatabécuenecopatsiana
Cristojavabelia. Papebijivimé  pijinia,
panijavajivi Dioso itsa apo pejumecovénétsivi,
paxamé xaniavaetsia panetsitajinavanapaexae
tsane panijavajivi, panijavajivi ata meta
najamatabécuenecopatsiana Cristojavabelia.
Bajaraxuata jamatabécuenexanepanaeya panacaji-
navanapare. Pétsa panavecuanaviabame.

17 Caené canacujitsia tsiteca bexanaponapona
pacuenia Dioso tocopatatsi pexanaponapon-
aenexa. Xua nacuenebaponapona Dioso
pejunatsivajénaeyatsi Jesucristojavabelia
penajamatabécuenecopatsinexa, bajaraxua
mapamatacabl ataje tsiteca benacuenebapon-
apona. Bajarapacuenia itorobaponajé daxita
Dioso  pejumecovénétsivijava  pexanialivaisi
itsa tsipaebanajetarucajé. 18 Poné Dioso
junatatsi pepua peperabécaucutsinétsi
baja judiovi pijacuenia, bajaraponé baja
bajarapacuenia Dioso bejumecovénétaponapona.
Poné pijinia Dioso junatatsi abaxé apo
peperabécaucutsiné atatsi judiovi pijacuenia,
bajaraponé  baja  bajarapacuenia  Dioso
bejumecovénétaponapona. Apo benaper-
abécaucutsiaexanae. 19 Vajanacaperabécaucutsijava,
amatamobi Diosojavabelia. Apo vajanaca-
perabécaucutsijava ata, amatamobi Diosojav-
abelia. Dioso rajane vajanacaitorobicuenia
vajajumecovénétavanapaejava, bajara  jane
xua, namatamota Diosojavabelia. 20 Caejivi
canacujitsia benacuenebaponapona xXua
nacuenebaponapona Dioso pejunatsivajénaeyatsi.
21 Itsamonae baja paxaméyajuvénévi Jesucristo-

javabelia penajamatabécuenecopatsivajénaeya,
dajubicuenia canajetatsi itsamonaejavabelia
amoneya petonacuenebavanapaenexa. Nexata
bajarapamonae pijatuxanevi amoneya
tonacuenebabiaba. Itsiata baitsi jane
bajarapamonae Dioso baja pejunatsixaetsi Je-
sucristojavabelia penajamatabécuenecopatsinexa,
pétsa natsinajamatabéxaina pijatuxanevi
amoneya penacuenebiaexanabiabijavatsi
yabara. Jamatejema saya tonacuenebavanapae
pijatuxanevi. Itsiata baitsi jane itsamatacabi
itsa tocopiapatsianatsi pevecuapitsapaenexa
baja bajarapamonae, nexata vecuapitsapaena
amoneya petonacuenebabiabivi. 22 Poné
itsamonaejavabelia canajetatsi, nexata amoneya
itsa tonacuenebaponapona, bajaraponé
bitso pibisiacuene pexanabiabineconimi
Cristo baja vecuaajibiaexanatsi. Bajara-
pacuenia  vecuaajibiaexanatsi = pamatacabi
najamatabécuenecopata Cristojavabelia. Copata
baja pibisiacuene pexanabiabijavami. Nexata
Dioso pitorobicueniatsi exanaponapona.
Bajara pijinia itsi poné ata apo canajetsitsi
itsamonaejavabelia. Itsa najamatabécuenecopata
Cristojavabelia, bajaraponé Cristo pijajivitoné
baja naexana. Nexata bajaraponé ata
exanaponapona Dioso pitorobicueniatsi. 23 Dioso
baja cajena pacacomuata ayaimatamota.
Bajaraxuata pétsa baja panacopatame
itsajivi ata  papecajamatabécuenebijianaenexa
Dioso panejumecovénétavanapaejavavecua.
Itsa bajarapacuenia panacopatsipame
papecajamatabécuenebijianaenexa, nexata

bajarapajivi  bepapijajivimé tsipae pane-
exanavanapaenexa papecaitorobicuenia.
24 Bajaraxuata, xua baja panacuenebavanapame,
tsiteca panevajénaeyabelia Xaniavaetsia
panacuenebavanapare Dioso pitabarata.
Pacaenémé canacujitsia panacuenebavanapare
Xua panacuenebavanapame pamatacabi abaxé
Dioso apo pacajunatsi panejumecovénétsinexa.
Itsa apo pacaperabécaucutsi judiovi pijacuenia,

nexata bajarapacuenia pajinavanapare.
Itsamonaejavabelia papecacanajetsixae, nexata
amoneya itsa patonacuenebavanapame,

bajarapacuenia tsiteca patonacuenebavanapare.

25tsa panetoyaquinaremena, paneyanijobame
abaxé apo penacojiobavanapaevi yabara. Apo
yapétaené pacuenia vajatuxanené jumaitsi
bajarapitsivi yabara. Itsiata baitsi jane pacat-
sipaebianatsi pacuenia sivanajamatabéxainajé

bajarapitsivi. Dioso tajamatabécueneta
neyapeétaeyaexana taneitaxutotsoniataexae.
Bajaraxuata pacatoxanepana pacuenia

pacatsipaebijitsiatsi patanejumecovénétsinexamé.
26 Dioso vajajumecovénétavanapaevi, nacatsiayai
bitso aeconoxae vajajinavanapaeepato
abaxé mapanacuataje. Tsipaji itsamonae
vajanacaitoyaxae, nacabejiobiaexanaponaena.
Bajaraxuata netsitaxanepana bajarapamonae
itsa apo nacojiobavanapae. 27 Ttsa baja
capanepaeya penacojiobivi, pétsa xuaba pijava.
Itsiata baitsi jane itsa abaxé apo nacojiobi, pétsa
jaita pijavanexa. 28 Poné baja capanepaeya
nacojioba, apo pibisiacuene. Petiriva ata
baja itsa nacojioba, apo exanae pibisiacuene.

Aeconoxae daxita Dioso vajajumecovénétsivi
bitso  vajanacatsiayaixae, = pamonae baja
nacojioba, bajarapamonae toayapébeje tsanetsi
pevecuapanepaenexa bajarapapiayaicuene.
Bajarapacuenia petoayapebejeyanivatsi,
bajarapamonae picani tojitsipajé  imasia
pejinavanapaenexa.

29 Tajamonae, mara  pacuenia ja-
matabépacajumaitsitsije. Imoxoyo rabaja pevajénae
vajatuxanené icatsia  pepatsijavanexatsica.
Ajena, mapamatacabicujinaelia tsaneje,
penacojiobivi ata bepimasiarubenaevicuenia
asaéyata betonacuenebavanapa vajatuxanené.
30 Daxitajivi bejamatabécueneenatsi €Dioso pi-
jacuene petonacuenebavanapaenexa. Pamonae
bitso najamatabéxaina peyajuvénétépaexae, ba-
jarapamonae ata najamatabéxainaenejeva asaéyata
betonacuenebavanapa vajatuxanené. Apo
bepenajamatabéxainaevicuenia, bejinavanapa.
Pamonae ata jamatabécuenebaréya tsavanapae,
asaéyata betonacuenebavanapa vajatuxanené.

Apo bepejamatabécuenebaréyavicuenia
betonacuenebavanapa. Pamonae ata
comuaca pexainaejavanexa, asaéyata

betonacuenebavanapa vajatuxanené. Asivaya
apo betae xua natocomuaca. 31 Pamonae ata,
mapanacuata pexainaejava, canacueneba-
vanapa, bajarapamonae becanacuenebavanapa
jamatabécuenecénénaenejevatsi bajarapaja-
matabécuene. Tsipaji mapanacuapijicuene
vajataejavami vereverecapona.

32 Apo pacatojitsipaetsi papecaja-
matabécueneenaenexa mapanacuapi-

jicueneje. Poné abaxé imasia ponapona,
jamatabécueneenatsi  €vajatuxanené  pijacuene.
Tsipaji jitsipa pesivajamatabécuenebaréyanexatsi
vajatuxanené. 33 Itsiata baitsi jane penacojiobiné
yajavajamatabécueneenatsi pevetsinexa
pijava pesivajamatabécuenebaréyanexatsi.
34  Apo  najamatabécuenejépaebeje  pijinia
penacojiobivabeje pimasiarucaevabeje.
Pova apo nacojiobi, jamatabécueneenatsi
évajatuxanené pijacuene. Jitsipa pexaniacuene

pexanaponaponaenexa. Jitsipanua pexa-
niacuene penajamatabéxainaponaponaenexa
Dioso pesivajamatabécuenebaréyanexatsi.

Itsiata baitsi jane penacojiobiva vyajava-
jamatabécueneenatsi pevetsinexa pamona
pesivajamatabécuenebaréyanexatsi.

35 Bajarapacuenia itsa pacajumaitsitsi, apo
penacojiobivi apo itavetsiné penacojiobijava.
Patacajamatabécueneyavenonaenexa raja,
pacajumaitsitsi bajarapacuenia. Tsipaji paca-
tojitsipatsi xaniavaetsia panejinavanapaenexa.
Vajatuxanené bepatonacuenebavanapame
daxita panejamatabécueneta, panajamatabécuene
epatajérérécaenejevamé.

36 Poné pexénatoyo xaina, itsa tsitaxanepanatsi
pexénatoyo petonacojiobinexatsi, nexata betoco-
pata penacojiobinexa. Tsipaji baja penaveretsiva
tsaponaponae. Bajarapova ata baja itsa jitsipa pe-
nacojiobinexa, betocopata penacojiobinexa. Itsa
tocopata pexénatoyo penacojiobinexa, apo pibisi-
acuene. 37 Poné pijinia pexénatoyo itsa apo
jitsipae abaxé penacojiobinexa, bajaraponé ata
itsa najamatabécuenevereta apo petocopatsinexa

pexénatoyo penacojiobijava, nexata bajaraponé
ata pexaniacuene exana. 3% Nexata poné apo to-
copatsi pexénatoyo penacojiobinexa, bajaraponé
itsanévecua bitso pexaniacuene exana.

39 Penacojiobiva baja acuenebi pevecua-
naviatsinexa pamona. Tsipaji pamona
piasaétsaponaponaeepato, bajaraponé abaxeé tsiteca
pijava tsaponaponae. Tsipaji bajarapacuenia
Dioso najumecopata. Itsiata baitsi jane pamona
itsa vecuatépatsi, bajarapova tocopatatsi icatsia
penacojiobinexa. Tocopatatsi penacojiobinexa
ponéjavabelia jamatabénacojioba, itsa bajaraponé
ata Dioso pejumecovénétsiné. 40 Ttsiata
bajarapova  pamona  pevecuatépaecujinaetsi,
imasia abaxé itsa ponapona, jamatabécuenebaréya
tsaponaponae tsane éDioso Ppijacuene peja-
matabécueneenaponaponaexaetsi. Nexata baja itsa
nacojiobiana, bevelia baja jamatabécuenebaréya
tsane. Pacuenia copiaya jamatabécuenebaréya
tsaponaponae, apo itsi tsane baja. Bajarapacue-
nia najamatabéxainajé bajarapacuene yabara.
Bajarapacuenia itsa pacajumaitsitsi, Espiritu
Santo neyajavacuaicuaijai.

8

Jumapecataeya pexanaenéanéjavabelia perajut-
siviyajuvénéjava yabara pelivaisi
1 Jumapecataeya pexanaenéané itsamonae

tane bepijadiosovi. Nexata bajarapamonae
dajubi beyabiaba perajutsinexa bajarapavi
jumapecataeya pexanaenéanéjavabelia.

Bajarapaviyajuvénéjava panexaejava ata yabara,

paneyanijobame itsa panetoyaquinaremena.
Nexata bajaraxua yabara juya mapacatoy-
aquinatsije. Xaniajai rabaja cajena. Daxitatsi
baja cajena bajarapacuene yapétanetsi. Pavi
rajuta jumapecataeya pexanaenéanéjavabelia,
bajarapaviyajuvénéjava xXae atatsi tsipae, apo
nacaitsacueniabi tsipae. Itsiata vajaxaecujinae
bajarapaviyajuvénéjava, itsa jamatabéjumaitsitsi:
“Xané bitso yapétaniji pamonae mapavije
atsobabiaba matatoxenetsia,” itsa jamatabéjaitsi,
abeje rajane bajarapajamatabécuene.  Tsipaji
beayaijamatabécuenejivitsi nataejitsipatsi
bajarapamonaevecua. Biji rajane xanepana
vajajamatabéjumaitsinexa mapacueniaje:
“Asivaya taniji Dioso patanajuajumecovénétsivi,
pamonae atsobabiaba jumapecataeya
pexanaenéanéjavabelia  perajutsivivajuvénéjava.
Nexata xané ata apo =xaené tsane bajara-
paviyajuvénéjava. Nexata xaniavaetsia
tsitaponaponaenajé bajarapamonae taneitax-
utua ajamatabécuenesaénexa Diosojavabelia,”
vajajamatabéjaijava Xxanepana. Bajarapacuenia
itsa tsitaponaponatsi Dioso pejumecovénétsivi,
nexata nacaitaxutuaajamatabécuenesaé tsaponae
Diosojavabelia. 2 Pajivi jamatabéjumaitsi: “Xané
cajena bitso yapétaniji daxitacuene,” jamatabéjai,

bajarapajivi pejamatabécuenenavéxaniabijivi.
Abaxé  ayaijava  tosaicatsi  Xaniavaetsia
peyapétaenexa. 3 Itsiata baitsi jane pajivi
Dioso  jitsipa, bajarapajivi Dioso  ata

jamatabécueneyapétanetsi Dioso pejitsipaejava.
4 Nexata jitsipajé patacayapétaeyaexanaenexa
itsamonae jumapecataeya pexanaenéanéjavabelia

perajutsiviyajuvénéjava  pexaejava  yabara.
Vaxaitsi baja cajena yapétanetsi jumapecataeya
pexanaenéané apo pexaniajaicuene.  Tsipaji
saya jivi pecobeta pexanaejavané. Yapétanetsi
baja cajena caené Dioso peponaponaejava.
Pematatsénéa baja cajena itsadioso ajibi.
5 Jivi raja apo yapétae. Bajaraxuata saya
jamatabécuenenavéxaniabiaya jumai tsabiabi:
“Diosovi raja navitsiajinavanapa athébétatsia.
Jinavanapa mapanacuajava  ataje,” jai
tsabiabi jivi jamatabécuenenavéxaniabiaya.
6 Itsiata vaxaitsi yapétanetsi caené vaxa Dioso
peponaponaejava. Bajaraponé daxitacuene
pexanaene. Bajaraponénexa tojinavanapatsi.
Caené rabaja pijinia pepo vajatuxanené
Jesucristo. Bajaraponé pejamatabécueneta exana
daxitacuene. Bajaraponé pejamatabécuenetanua
nacacapanepaena vajaneconivecua.

7 TItsiata Dbaitsi jane itsamonae Dioso
pejumecovénétsivi ata, abaxé apo yapétae
pacuenia picani apo caéjépaetsi jumapecataeya
pexanaenéané pejamatabécuenebijianaenexatsi.
Bajarapamonae pejevaxijavaveliacujinae
jumapecataeya pexanaenéané taeyabi-
aba bepiasaétsavanapaevi. “Papexaejava
itsamonae rajutabiaba jumapecataeya
pexanaenéanéjavabelia, diosovijavabelia
rajutabiaba bajaraxua,” sivajamatabéjai tsabiabi
bajarapamonae jamatabécuenenavéxaniabiaya.
Bajaraxuata bajarapamonae aeconoxae Dioso
jumecovénétsi ata, itsa Xane jumapecataeya
pexanaenéanéjavabelia  perajutsiviyajuvénéjava,
bajarapamonae jamatabécuenenavéxaniabiaya

jamatabéjumai tsabiabi:  “Pibisiacuene meta
exanajé Dioso pitabarata mapavi taxaexaeje,”
jamatabéjai tsabiabi. Tsipaji Dioso jumecovenétsi
ata, abaxé apo yapétae pacuenia picani apo
caéjépaetsi jumapecataeya pexanaenéané
pejamatabécuenebijianaenexatsi. 8 Yapétanetsi
rabaja vaxaitsi. Vajaxaejava yabara Dioso
pexitsi apo nacaexanae. Xae atatsi, apo
Xae atatsinua, najépabeje. Vajaxaejava apo

nacaveénananeconitsiaexanae  Di0S0. 9 Paxae
atamenua, apo paxae atamenua, 1tslata picanl apo

pacaitsacueniabi tsipae. Itsiata baitsi jane xania
baja tsane. Dioso panenajuajumecovénétsivi
asivaya panetaexae, pétsa patsitaexaname
itsacuenejavayo ata, xua bepibisiacuene
taejitsipa bajarapamonae. Tsipaji itsa
pacacuenetaejitsipa, exanaejitsipa bajarapajivi
ata. Nexata Dioso pejumecovénétsijavavecua
pajopaeyaexanaejitsipame bajarapajivi. Tsipaji
abaxé jamatabécuenefaefaena Dioso pejume-
covenétsijava. 10 Paxamé pétsa panabaneme
pabojavata jumapecataeya pexanaenéanéjavabelia
perajutsiviyajuvénéjava abatabiaba. Paxamé baja
payapétaneme pacuenia apo pacaitsacueniabi
picani tsipae, bajarapaviyajuvénéjava
paxae atameé. Nexata itsa paxaejitsipame
bajarajota, panexaejavata pacataejitsipa
itsané Dioso pejumecovénétsiné, poné abaxé
bepibisiacuene pexanaejava tane bajarapavi
itsa naxaejitsipa. = Nexata itsa pacajanitane,
bajaraponé ata naxaejitsipa. Nexata penaxaexae,
bepenaneconitsiné Diosojavabelia nataejitsipa.
11 Paxamé picani bajarapitsiné matatoxenetsia

paneyapétaexae, paxaejitsipame bajarapaviya-
juvénéjava. Itsiata nexata bajarapacuenia
pajamatabécuenebijianaejitsipame, poné Dioso pe-
jumecovénétsiné ata, abaxé jamatabécuenefaefaena
Dioso pejumecovénétsijava. Bajaraponénexa ata
cajena Cristo sivatépatsi. 12 Bajarapacuenia
itsa  pajamatabécuenebijianaejitsipame  Dioso
pejumecovénétsijivi, nexata pananeconitsipame
Cristojavabelia. 13 Bajaraxuata xané
itsa  yapétaniji pacuenia  itsajivi, Dioso
pejumecovénétsijivi, belia jopaejitsipa Dioso
pejumecovénétsijavavecua Xané tatsitaxaejava
pejamatabécueneta, nexata caeto ata apo
tsitaxaené tsipae bajarapaviyajuvénéjava asivaya
tataexae bajarapajivi.

9

Pacuenia  apostolevi  tocopatatsi, xua
namatavenona, pevajétsinexa Dioso pejume-
covénétsivijavabelia yabara pelivaisi

1 Payapétaneme rabaja mapacueneje. Xané apo
xXae atané jumapecataeya pexanaenéanéjavabelia
perajutsiviyajuvénéjava, itsiata Dioso netocopata
daxitacuene taexanaenexa Jesucristojavabelia
tanajamatabécuenecopatsixae. ~ Payapétanemenua
vajatuxanené Jesucristo taneitapetsijava
apoOstolenénexané. Taitaxutota baja cajena
taniji vajatuxanené Jesus. Paxamé ata
patacatsipaebixae Jesucristo pelivaisi,
nexata baja panajamatabécuenecopatame
Jesucristojavabelia. Tsipaji  asaéyata
tonacuenebaponaponajé vajatuxanené.

2 Itsamonae apo beapostolenéné netae ata, itsiata
paxamé  apoOstolenécuenené  paneyapétaneme.
Patacatsipaebixae pexanialivaisi, paxamé baja
vajatuxanené pajumecovénétame. Bajaraxuata
picani daxitajivi xaniavaetsia beneyapétane
apostolenécuenené.

3 Itsajota pexanialivaisi jivi tsipaebaponapon-
ajé, Dioso picani netocopata tanerajutsinexa
tanamatavenonaejavaxi. Itsamonae pax-
améyajuvénévi nejumeaebabiaba livaisi tatsipae-
babiabijava mapacueniaje. 4 Paapdstoleviné itsa
panacuenebajé Dioso pijacuene, panetocopata
itsajota  pexanialivaisi  patsipaebavanapajée
patanerajutsinexa pataxaejava, pataapaejava
ata. > Itsa tanacojiobiné tsipae, xané ata pijinia
Dioso netocopatsipa tabaréponaenexa tajava,
Dioso pejumecovénétsiva. Bajarapacuenia
netocopatsipa tsipaji bajarapacuenia
exanavanapa itsamonae apostolevi. Vajatuxanené
pejuyapijivi ata, apOstolené Pedro ata, pijava
baréponabiaba. 6 Itsamonae itsa pacatsipaeba
Cristo pelivaisi, pajamatabécueneyavenonabiabame
penamatavenonaejava yabara. Itsiata baitsi jane
paxanébeje Bernabébeje panacuenebabiabajébeje
patajacuatabeje patanaevetsinexabeje.
Bajarapacuenia picani apo benacuenebinébeje
patajacuatabeje patanaevetsinexabeje. Nexata
picani paxamé, paxaneébeje ata, bepanerajutame
patanamatavenonaejavaxibeje. Tsipaji
paxanébeje Cristo pelivaisi patacatsipaebabi-
abixaebeje, Dioso picani panetocopatabeje patan-
erajutsinexamé patanamatavenonaejavaxibeje.
7 Payapétaneme baja cajena mapacueneje. Itsané

itsa tonacueneba pijatuxanené, barajutatsi
pexaejava. Pamonae ata pijinia vajabitsaé
naexanavanapa, itsa rajutaponatsi pexaejava,

apo matamotaponae pexaejavamatamo
pijapalatata. Jume cajena. Tocomuatabiabatsi
poné itorobatsi. Pamonae pijinia xaina

uvabacabo, itsajivi ata apo janiitavetsitsi
pexaeyaniva penotsicualyajuvénéjava. Pamonae
pijinia itsané pijaoveja toeveta, itsajivi ata apo
janiitavetsitsi pemiyujucaebarémeneyajuvénéjava
piapaeyaniva. Jume cajena. 8 “Maraeta
pacuenia Pablo nacajumaitsije saya jivi petsi-
taxanepanaecueniatsi vajaexanavanapaenexa,”
pajamatabéjamé pétsa.  Tsipaji rabaja Dioso
pejumelivaisibaxutota  ata  bajarapacuenia
jumaitsi. 9 Dioso pejumelivaisibaxutota
jumaitsi pacuenia bueyu copatatsi pexaejava
pexaenexa penacuenebijavata ata.  Jumaitsi
mapacueniaje: “Pabueyu canacuenebame
trigoxu pecatotanabataxuabinexa, pétsa
pumuxatatame nepumuxatatabiabijavata.
Pétsa pumuxatatame trigoxu pexaenexa
pecatotanabataxuabijavata,” jai Dioso
pejumelivaisibaxutota. Bajarapacuenia
Dioso pejumelivaisibaxutota itsa jumaitsi,
ébueyu yabara apo jumaitsi. 10 Biji rajane
bajarapacuenia Dioso pejumelivaisibaxutota
jumaitsi vajanacayapétaeyaexanaenexa
vajamatamotsijavanexa vajanacatonacuenebiné.
Poné canacueneba iracuemo itsané pija-
trigoxu petoubinexa, penacuenebijavata
jamatabéjumaitsi: “Pamatacabi naveretsiana
trigoxu, bajarapaxuyajuvénéjava nerajutsiana

tatonacuenebimatamo,” jamatabéjai. Nexata
penaveretsimatacabi trigoxu rajutatsi. Poné ata
icatsia juya trigoxu penaveretsimatacabi totan-
abataxuaba, bajaraponé ata jamatabéjumaitsi:
“Mapatrigoxuyajuvénéjavaje nerajutsiana
tatonacuenebimatamo,” jamatabéjai. Nexata
rajutatsi. Bajara pijinia pacuenia Dioso pijacuene
patatonacuenebivi patanamatavenonaejavaxi,
paxamé bepanerajutame Cristo pelivaisi
patacatsipaebijamatabécuene. 11 Paubajé
baja cajena panejamatabééthétota  Dioso
pejumelivaisi. Jica, nexata juya itsa pacaja-
matabécueneevetsipatsi patanerajutsinexamé
patanamatavenonaejavaxi, ¢pacatsitaayaijava tsaja
tsipae bajarapacuene? 12 Paxamé rabaja Dioso
pejumelivaisibaxutota papecaitorobicuenia,
parajutabiabame itsamonae penamatavenon-
aejavaxi papecatsipaebijamatabécuene Cristo
pelivaisi. Paxané biji picani panetoxanepana
copiaya patanerajutsinexamé itsamonaevecua.
Dioso picani panetocopata patanerajutsinex-
amé patanamatavenonaejavaxi Cristo pelivaisi
patacatsipaebaponaejamatabécuene. Itsiata apo
pacavajétsitsi patanerajutsinexamé. Biji rajane
piayapébejecuenia panatonacuenebaponajé
patajacuata patanaevetsinexa bajarapacuenia.
Apo pacavajétsitsi caeto ata  patanera-
jutsinexamé patanamatavenonaejavaxi.
Itsa pacavajétsipatsi, itsajamatabécuene
meta  paxainaejitsipame  paxanéjavaberena.
Nexata meta apo pajumecovénétsimé tsipae
patacatsipaebilivaisi,  pexanialivaisi,  Cristo
pelivaisi. 13 Payapétaneme rabaja mapacueneje.

Templobota Dioso petonacuenebivi, tocopatatsi
bajara patemplobopijipexaejava pexaenexa.
Baitsi pamonae penacuenebivi altarvénéjavata,
itsajota dajubi tobeyabiaba ofrendacuenia
perajutsinexa bajarapavi Diosojavabelia,
bajarapamonae ata Dioso tocopatatsi pexaenexa

bajarapaviyajuvénéjava. 14 Bajara pijinia
pacuenia vajatuxanené Jesucristo itoroba
Dioso pejumelivaisi petsipaebaponaevi
penamatavenonaejavaxi perajutsinexatsi.

Pamonae jumecovénétapona petsipaebilivaisitsi,
bajarapamonae juya  berajutapona Xua
namatavenona petsipaebivitsi. 15 Itsiata baitsi
jane xané bajarapacuenia netocopatsi ata, apo
pacavajétsitsi itsacuenejavayo ata. Mapabaxutoje
pacatoyaquinae atatsi, apo pacatoyaquinaetsi
patanerajutaponaenexameé itsacuenejavaxi.
Bitso cajena jamatabécuenebaréyané. Tsipaji
Cristo pelivaisi pacatsipaebabiabatsi, apo
panerajutsi atamé  itsacuenejavayo  ata.
Bajaraxuata baja cajena apo jitsipaené patane-
matamotsijavameé. Itsa panematamotsijitsiamé
tsipae, nexata jitsipaejitsipajé tatépaejava
patanematamotsiyanivameé. Tsipaji itsa
panematamotsipame, copiarucaejitsipa baja
patacasivajamatabécuenebaréya tsabiabijavami.
Tsipaji amoneya patacatsipaebabiabixae
Cristo pelivaisi, pacasivajamatabécuenebaréyatsi
tsabiabi.

16 Apo  jamatabéjumaitsiné: “Ayaija-
matabécuenenéné tatsipaebinéxae jivi
pexanialivaisi pecapanepaelivaisinexatsi

Diosojavabelia,” apo jamatabéjané. Jume baja

cajena. Pexanialivaisi jivi tsipaebabiabajé.
Tsipaji baja vajatuxanené nitoroba. iBitso
meta naneconitsipajé Diosojavabelia jivi itsa
apo tsipaebiné tsipae bajarapalivaisi! 17 Dioso
nitorobinejeva, saya xané tajamatabécueneta
jivi itsa tsipaebaponaejitsipajé pexanialivaisi,
Jesucristo pelivaisi, nexata jamatabécuene
evetabiabijitsipajé jivi tanematamotabiabinexa
pexanialivaisi tatsipaebabiabijamatabécuene.
Itsiata  baitsi  jane  pexanialivaisi jivi
tsipaebaponajé vajatuxanené taneitorobixae.

Jumecovénétaponaponajé pacuenia Dioso
nitorobapona. 18 Bajaraxuata apo nematamotsi
ata, tsipaebaponajé  pexanialivaisi  jivi

pecapanepaelivaisinexatsi Diosojavabelia. Dioso
netocopatsi ata jivi tanematamotsinexa pexa-
nialivaisi tatsipaebaponaejamatabécuene, itsiata
apo vajétsiné tanerajutsinexa itsacuenejavayo
ata. Jivi itsa tsipaebaponajé bajarapalivaisi, bitso
]amatabecuenebareyane tsaponae. Bajaraxuata
apo jitsipaené tanematamotsijava.

19 Apo tanecanajetsiné raja dajubinécuenia it-
samonaejavabelia amoneya tatonacuenebinexa.
Itsiata baitsi jane daxitajivi bepijajivitonénécuenia
ponaponajé. Bajarapacuenia exanapon-
aponajé itsamonae ayaibitsaétoxaneto ata
tayavenonaenexa, penajamatabécuenecopatsinexa
Cristojavabelia,  pecapanepaenexatsi Dioso-
javabelia. 20 Judiovi jumecovénétsiajinavanapa
bajayata Dioso  Moiséspijinéta  penajume-
copatsilivaisi. Xané picani apo jitsipaené
taexanaponaponaenexa pacuenia itoroba Dioso
Moiséspijinéta penajumecopatsilivaisi.  Tsipaji

baja najamatabécuenecopatajé Cristojavabelia
tajaneconi tanevecuaajibiaexanaenexa. Itsiata
judiovijava itsa naponaponabiabajé, pacuenia
Dioso  Moiséspijinéta  penajumecopatsilivaisi
itorobatsi, judiovi itsa exana, xané ata
bajarapacuenia naexanabiabajé. Bajarapacuenia
naexanabiabajé bajarapamonae judiovi

Xaniavaetsia tanenamuxunaevetsinexa Cristo
pelivaisi itsa tsipaebajé. Nexata judiovi

itsa  najamatabécuenecopata  Cristojavabelia,
pecapanepaenexatsi Diosojavabelia. 21 Bajara
pijinia pacuenia apo judiovijava ata itsa
naponaponabiabajé, judioné atané, pacuenia

apo judiovi jinavanapa, cuenejépaeya
naponaponabiabajé. Bajarapacuenia apo
judiovi cuenejépaeya naponaponabiabajé

bajarapamonae xaniavaetsia tanenamuxu-
naevetsinexa Cristo pelivaisi itsa tsipaebajé.
Nexata apo judiovi ata itsa najamatabécuenecopata
Cristojavabelia, pecapanepaenexatsi Diosojav-
abelia. Bajarapamonae apo judiovi apo jume-
COVénétsiajinavanapae bajayata Dioso Moiséspijinéta
penajumecopatsilivaisi. Bajarapamonaejava
naponaponabiabi atané, itsiata apo copatsiné
tajumecoveénétsijava Dioso pejumelivaisi saicaya
tajitsipaecuenia taponaponaenexa. Jume
baja cajena. Tsipaji jumecovénétajé Cristo
taneitorobicuenia. 22 Itsamonae abaxé ajena
najamatabécuenecopaba Cristojavabelia. Nexata
abaxé apo ajamatabécuenesaé tsavanapae Dioso
pejumecovénétsijava. Bajarapamonaejava
cuenejépaeya naponaponabiabajé. Bajara-
pacuenia cuenejépaeya naponaponabiabajé



1 CORINTIOS 9:23 liv 1 CORINTIOS 9:25

tajamatabécueneyavenonaenexa  bajarapamonae
pevajénaeyabelia piajamatabécuenesaé
tsavanapaenexa vajatuxanenéjavabelia.
Baitsi pacuenia caeviria canacujitsia jivi
pijasalinaicuenia jinavanapa, bajarapacuenia
Xané ata cuenejépaeya naponaponabiabajé. Ba-
jarapacuenia cuenejépaeya naponaponabiabajé
bajarapamonae tajamatabécueneyavenonaenexa.

Jamatabécueneyavenonaejitsiané bajarapa-
monaeyajuvénévi ayaibitsaétoxaneto ata
penajamatabécuenecopatsinexa Cristojav-

abelia  pecapanepaenexatsi  Diosojavabelia.
23 Bajarapacuenia exanaponaponajé baja
jivi pejumecovénétsinexa pexanialivaisi
pecapanepaelivaisinexatsi Diosojavabelia,
bajarapamonae ata taneyajavacapanepaenexatsi
Diosojavabelia.

24 Payapétaneme rabaja = mapacueneje.
Penayacobivi pecujinaejinaejava, bacujinaejina
daxita. Itsiata baitsi jane poné bitsojina
pecujinaejinaejava daxita penayacobivi
matatoxenetsia, bajaraponé caené bapita xua tsi-
paebatsi pecujinaejinaematamo, premiovénéjava.
Pacuenia penayacobivi pecujinaejinaejava,
daxitasaétabacujinaejina, bajara pijinia pacuenia
paxamé ata daxita panesaéta panevajénaeyabelia
patonacuenebavanapare Dioso. 25 Daxita
pamonae penayacobivinexa pecujinaeji-
naejava, tajévelia banajamatabéveretavanapa
pebitsojinaenexa itsamonae matatoxenetsia.
Naxaniavaetavanapanua. Daxitamatacabi
canacujitsia nasisaééjébavanapa caené canacujit-
sia. Bajarapamonae najamatabécuenesaétavanapa,

daxita xua abeje, pexanaeyaniva piajumal-
isaénexa. Bajarapacuenia naxaniavaetavanapa,
penayacobijavata itsamonae matatoxenetsia
pebitsojinaenexa, perajutsinexatsi  corona,
naebaxucorona. Itsiata baitsi jane bepijia
saya piabejecoronanexa. Biji rajane vaxaitsi
Dioso vajajumecovénétsivi, Dioso tonacueneba-
vanapatsi athébétatsia vajanacarajutsinexa xua
nacatsipaeba, apo pevereverecaejavanexa.
26 Pacuenia pebitsojinaené asaéyata cujinaejina
rovia  pepatsinexalia  petocaéjétsijavabeliatsi,
bajara pijinia pacuenia xané ata asaéyata
tavajénaeyabelia exanaponaponajé vajatuxanené
taneitorobicuenia. Tonacuenebaponaponajé
asaéyata. Apo tonacuenebiné saya jema pe-
naxuabinexa tatonacuenebijava. 27 Bajaraxuata
naperabéevetsia naevetaponaponajé pibisiacuene
taexanaeyaniva. Bajarapacuenia naperabéevetsia
naevetaponaponajé tsipajijitsipajé vajatuxanené
tanesivajamatabécuenebaréya tsaponaejava
itsamonae itsa tsipaebaponajé pexanialivaisi.
Apo jitsipaené tanecopatsiaexanaejava Dioso
tatonacuenebijava.  Itsamonae pexanialivaisi
tatsipaebicujinae, bijiata itsa ponaponaejitsipajé,
Dioso necopatsiaexanaejitsipa tatonacuenebi-
java.

10

Pemuxujiobilivaisi penavajécaeyaniva
jumapecataeya  pexanaenéanéjavabelia  yabara
pelivaisi

1 Tajamonae, pacatojitsipatsi icatsia
panenajamatabénapitsinexa pacuenia bajayatami
vajasalinaivimi ~ Moiséspijiné  barépitsaparena

Egipto nacuaverena. Moiséspijin€é Dioso
tsitajétaponatsi itsaxuayo vajasalinaivimi
barénajetarucaejitsia. Vajasalinaivimi
pematatsénéatsia  itarérébo namataxainaeya
najetaruca. Nexata bajarapaitarérébo

vajasalinaivimi pénanajetarubena. Daxitabitsaéto
vajasalinaivimi  Moiséspijiné  barénicabarena
Rojovéné manuamenemaxérana epatuarena.
2 Pacuenia pebi itsa bautisabatsi merata,
naexana Dioso pijajivitoné, bajara pijinia
pacuenia vajasalinaivimi Moiséspijiné pijajivi
naexana itsa pénaponarena Egipto nacuaverena.
Moiséspijin€é pijajivi naexana vajasalinaivimi
itarérébo pebéxépana itsa  pénanajetarubena
Moiséspijin€.  Rojovéné manuamenemaxérana
epatuarena ata itsa barénicabarenatsi, M0oiséspijiné

pijajivi naexana vajasalinaivimi. 3 Daxita
vajasalinaivimi caeviriajava pexaejava
najuanabanepona itsa najetarubena

bajarapatusato nacuayarena. Papexaejava Dioso
rajutaponatsi, bajarapamonaemi xaepona. 4Itsa
najetarubena, caeviriamera najuaapaepona,
Dioso perajutsiratsi. Bajarapamera Dioso
tocapitsapatsi ibotoxanetojavaverena. Bajara-
pamatacabi vajasalinaivimi Cristo yajavaponatsi.
Cristo rabaja cajena bajarapaibotoxaneto.
5 Itsiata baitsi jane vajasalinaivimiyajuvénévi,
caejiviyobeje, saya jumecovénéta pacuenia Dioso
najumecapanepaeya jumaitsitsi. Nexata bajara-
pajiviyobeje Dioso sivajamatabécuenebaréyatsi.

Daxita itsamonae apo jumecovénétsi Dioso.
Bajaraxuata vajasalinaivimi Dioso verebiabatsi
petusato nacuata.

6 Nexata vaxaitsi becanaéjétatsi pacuenia
vajasalinaivimi bajayata Dioso verebiabatsi
pibisiacuene pexanaexae. Nexata vaxaitsi
ata vajajamatabééthétovetsina  becanaéjétatsi
pibisiacuene vajaexanaeyaniva. 7 Bajaraxuata
apo  benavajécaetsi ~ jumapecataeya  pex-
anaenéanéjavabelia pacuenia bajayata vajasali-
naivimiyajuvénévi navajéca jumapecataeya
pexanaenéanéjavabelia. Dioso pejumelivaisi-
baxutota jumaitsi pacuenia vajasalinaivimi
pibisiacuene exanavanapa, fiesta itsa toexana
jumapecataeya pexanaenéanénexa. Dioso
pejumelivaisibaxutota vajasalinaivimi yabara
jumaitsi mapacueniaje: “Bajarapamonae
enabiaba  penabaninexa, piapaenexanua.
Bajaraxuacujinae nonobapunabiaba peyava-
jibinexa,” jai Dioso pejumelivaisibaxutota
vajasalinaivimi yabara. 8 Apo bexanaetsinua
vajavitota pibisiacuene pacuenia bajayata
vajasalinaivimiyajuvénévi exana. Bajarapitsivi
tépa caematacabita veintitrés mil pajivibeje.
9 Apo bejamatabécueneéjétsitsinua vajatuxanené
pacuenia bajayata vajasalinaivimiyajuvénévi
Dioso jamatabécueneéjéta. Papibisiacuene
vajasalinaivimi pejamatabééthétota natojitsipa
pexanaenexa, Dioso jamatabécueneéjétsiaya

exanavanapa, peyapétaenexa pacuenia
Dioso  exanaejitsia  bajarapamonaejavaber-
ena. Bajaraxuata vajasalinaivimi jomo

pesinicujiruatsi vereverecapona. 10 Pétsa

panaepaname Dioso pejumelivaisi papecatsi-
paebavanapaevijavabelia pacuenia bajayata
vajasalinaivimiyajuvénévi anaepanabiaba
Moiséspijinébeje Aaronpijinébejejavabelia. Bajarax-
uata Dioso itoroba pijadngel peverebiabinexatsi
vajasalinaivimiyajuvénévimi.

11 Bajarapacuenia exanatsi bajayata vajasali-
naivimi. Dioso baja cajena nacayapétaeyaexana
pacuenia bajayata vajasalinaivimi  Dioso
naneconitsiaexanatsi pibisiacuene pexanaexae.
Bajarapalivaisi itanerubena Dioso pejumelivais-
ibaxutota vajanacamuxujiobinexa, vaxaitsi ata
bajarapacuenia pibisiacuene vajaexanaeyaniva.
Vaxaitsi rabaja nacua pevereverecaeitabarayota
jinavanapatsi. 12 Ttsa pajamatabéjumaitsimé:
“Xané cajena ajamatabécuenesaéné Dioso
tajumecovénétsijava. Nexata apo exanaené tsane
pibisiacuene pacuenia bajayata tajasalinaivimi
exana,” itsa pajamatabéjamé, ixania baja
tsane! Tsipaji paxamé ata bajarapacuenia
pibisiacuene paexanaejitsipame. 13 Xua
baja aeconoxae pataeponame, dovathi peja-
matabécueneta  papecajamatabécueneéjétsijava,
bajaraxua daxita Dioso pejumecovénétsivi
tocopiapataponatsi mapanacuataje. Itsiata
baitsi jane Dioso pacayavenonaponaena
pacuenia najumecapanepaeya jumaitsi.
Dioso  cajena apo  pacacopatsi  tsane
dovathi papecajamatabécueneéjétaponaenexa
paneajamatabécuenesaéjava matatoxenetsia.
Nexata dovathi itsa pacajamatabécueneéjéta,
itsiata Dioso pacayavenonaponaena panea-
jamatabécuenesaé tsaponaenexa. Nexata

papecajamatabécueneéjétsijava, pavecuapanepa-
ponaename pibisiacuene paexanaenejevameé.

14 Tajamonae bitso patacaasivavi,
jumapecataeya pexanaenéanéjavabelia itsamonae
penavajécaecuene, nayajivitaeya pajinavanapare.
15 Pacajamatabécuenecaéjépa  baja  cajena
panejumeyapétaenexa patacatsipaebilivaisi.
Nexata panejumecanaéjére patacatsipaebilivaisi
paneyapétaenexa itsa pexaniajailivaisi. 16 Itsa
nacaetuanatsi vajanajamatabénapitsinexa Xua
yabara Cristo nacasivatépa, najuaxanetsi pan.
Najuamatavéjéaapatsinua ~ vajamataveéjéaapaera.
Nexata pan yabara, vajamatavéjéaapaera ata
yabara, Diosojavabelia jumaitsitsi: “Pexani-
acuene bhitso panetoexaname. Panerajutame pan.
Panerajutame patamatavéjéaapaera ata,” jaitsi.
Itsa nacaetuatatsi vajanajamatabénapitsinexa
xXua yabara Cristo nacasivatépa, caebitsaéto
naexanatsi Cristo yajava, poné nacasivatépa
cruzata. 17 Ayaibitsaétoxaneto atatsi, caepan
itsiata najuaxanetsi. = Nexata vaxaitsi Cristo
vajayajavajinavanapaexae, caebitsaétotsi Cristo
pijajivitsi naexanatsi.

18 Pacanaéjére pacuenia judiovi baexana.
Itsamonae dajubi beyabiaba bajarapavi ofren-
dacuenia perajutsinexa Diosojavabelia. Nexata
pamonae naxane bajarapavi, caebitsaéto Dioso
pijajivinaexana. 19 Mara pajamatabécuene yabara
jumaitsingje. Jumapecataya pexanaenéane,
itsacuenejavayo ata pexanaenexa, apo caéjépaetsi.
Bajara pijinia itsi pavi ata jumapecataeya
pexanaenéanéjavabelia rajuta. Apo caéjépaetsi
jivi Xae ata pejamatabécuenebijianaenexatsi. Tsipaji

jumapecataeya pexanaenéané, bajarapavi apo
itothianae bajarapavivecua. 20 Nexata abaxé
pamonae Dioso apo yapétae, dajubiné itsa
tobeyaxuaba ofrendacuenia pevi perajutsinexa
jumapecataeya pexanaenéanéjavabelia,
bajarapavi dovathinexa saya. Apo Diosonexa
cajena. Bajaraxuata apo pacatojitsipaetsi
panenaxaenexa bajarapamonaejavata. Itsa
panaxaejitsipame bajarapamonaejavata, nexata
caebitsaéto panaexanaejitsipame dovathi yajava.
21 Paxamé baja panenabanivi, paneapaevinua,
vajatuxanené pijamesata. Nexata baja
acuenebi panenabaninexa, paneapaenexanua,
itsajota Dioso apo pejumecovénétsivi dovathi
pijacuene exanavanapa. 22 Vaxaitsi Dioso
vajajumecovénétsivi, apo jitsipaetsi vajatuxanené
vajanacabaraanaepanaejava. Dioso pijacuene,
dovathi pijacuene ata, anijacuenebeje itsa
exanaponaejitsipatsi, nexata vajatuxanené
nacabaraanaepanaejitsipa. Vaxaitsi cajena
apo vecuaasaétsi vajatuxanené. Nexata apo
vecuapanepaetsi tsipae vajatuxanené itsa
nacananeconitsiaexana.

Pacuenia Dioso pejumecovénétsivi bejinavanapa
itsamonae pejamatabécuenebijianaeyaniva yabara pe-
livaisi

23Xaniajairabaja pacuenia itsamonae jumaitsi.
Mapanacuata navita vajaexanaejavanexa. It-
sajivi ata apo nacaitavetsi bajarapacuene va-
jaexanaenexa. Itsiata baitsi jane apo nacatox-
anepanae daxita bajarapacuene vajaexanaenexa.
Daxitacuene, Xua itsajivi ata apo nacaitavetsi va-
jaexanaenexa, exanae atatsi tsipae, itsiata apo

nacajamatabécueneasaéyaexanae tsipae Dioso vaja-
jumecovénétsijava. 24 Pétsa pajamatabéjumaitsimé:
“cDe tsaeta xua natoexanaenajé, xua €xanénexa
netoxanepanaejitsia?” pa]amatabejame pétsa. Biji
rajane pajamatabéjumaitsimére. “;De tsaeta xua
toexanaenajé, xua itsamonaenexa toxanepanae-
jitsiatsi?” pajamatabéjamére.

25Dioso baja cajena pacatocopata panexaenexa
itaxutojema. Nexata pacatocopata panexaenexa
pavi canajeta pecanajetsibota. Nexata pétsa
payanijobame. “/Matsa pavi jumapecataeya pex-
anaenéanéjavabelia peyajuvenérajutsivije?” pajame
pétsa. Itsa payanijobijitsipame bajarapacuenia:
“Taja, ba]arapaya]uvenevi ” pacajai t31pae Nex-
ata paxameé pajamatabéjumaitsimé tsipae bajara-
pavi yabara: “Mapavije itsa xaejitsipajé, nexata
pibisiacuene exanaejitsipajé Dioso pitabarata,”
pajamatabéjamé tsipae. Saya pacomuare payani-
jobinejevameé. 26 Dioso baja cajena pacatocopata
itaxutojema panexaenexa. Tsipaji mapanacuaje,
daxita mapanacuapijicuene ataje, Dioso baja ca-
jena pijajava.

27 Dioso apo pejumecovénétsijivi ata itsa
pacajunata panenanabaninexa pijaboyabelia,
panaponare panenanabaninexa itsa
pajitsipame. Xua pacaabata, paxaema
payanijobinejevameé. “;Matsa pavijumapecataeya
pexanaenéanéjavabelia peyajuvénérajutsivije?”
pajamé pétsa. 28 Itsamonae Dioso pejume-
coveénétsivi bepibisiacuene pexanaejava taejitsipa
itsa xaejitsipa bajarapayajuvénévi. Nexata
panexaevajénaeya, bajarapamonaeyajuvénéné
itsa pacajumaitsi: “Mara pavije jumapecataeya

pexanaenéanéjavabelia ofrendacuenia
peyajuvénérajutsivije,” itsa pacajai, pétsa
patsitaxaneme. Itsa apo patsitaxaemé tsane,
nexata apo pajamatabécuenebijianaemé tsane
bajaraponé. 29 TItsa patsitaxaejitsipame,
bajaraponé ata naxaejitsipa. Nexata bajaraponé
jamatabéjumai tsipae: “Pibisiacuene baja cajena
exanajé Dioso pitabarata mapavije tanaxaexae,”
jamatabéjai tsipae.

Bajarapacuenia patacatsipaebijava, itsané
Dioso  pejumecovénétsiné itsa  jumetaena,
jamatabécuenenavéxaniabiaya ~ meta  jumaitsi
tsane mapacueniaje: “Jumapecataeya
pexanaenéanéjavabelia  perajutsiviyajuvénéjava
taxaeyabiabinexa, Dioso netocopata. Nexata
baja xaeyabiabajé. Itsiata icatsia aeconoxae
nitaveta itsané Dioso pejumecovénétsiné itsa
tsitaxaniji bajarapayajuvénévi, bepibisiacuene

petaeyaniva. ¢De  meta Xuajitsia xané
epatua copatsipajé bajarapayajuvénévi
taxaeyabiabijavami? 30 Taxaevajénae

bajarapavi, ‘Xanepana rabaja,” jané tsabiabi
Diosojavabelia tanerajutsixae taxaenexa.
¢Detsa nexata xuajitsia jivi nebaracuaicuaijai
tsipae  bepibisiacuene taexanaené taxae-

jamatabécuene bajarapayajuvénévi?” jai
meta tsane jamatabécuenenavéxaniabiaya
itsané Dioso pejumecovénétsiné. 31 Mara

pacuenia pacatsipaebatsije panecopatsinexa
paneexanabiabijavami ata, itsajivi ata paneja-
matabécuenebijianaeyaniva  panetsitaexanaejava
pejamatabécueneta. Itsa paxaneme, itsa
papamenua, daxitacuene itsa paexanamenua,

Xaniavaetsia itsamonae patsitaexanavanapae-
name paxamé panetsitaexanaejava yabara
jivi papecasivajamatabéjumaitsinexa: “Dioso
cajena ayaijamatabécuenené.  Tsipaji pijajivi
yavenona xaniavaetsia petojinavanapaenexatsi,”
papecasivajamatabéjainexa. 32 Bajaraxuata pétsa
patsitaexaname itsacuenejavayo ata itsajivi ata
Diosovecua itsajamatabécuene pexainaeyaniva.
33 Pacuenia xané  tsitaexanaponaponajé
itsamonae tanesivajamatabécuenebaréyanexa,
bajarapacuenia paxamé ata patsitaexanavana-
pare itsamonae. Apo najamatabéxainabiabiné
taexanaenexa xua éxanénexa netoxanepana. Biji
rajane najamatabéxainabiabajé tatoexanaenexa
Xua toxanepanatsi itsamonae ata. Bajara-
pacuenia toexanaponajé bajarapamonae ata
Dioso pejumecovénétsinexa pecapanepaenexatsi
pijaneconivecua.

11

1 Itsamonae patsitaexanavanapare pacuenia
Xané pacatsitaexanaponatsi. Xané raja pijinia
cuenejépaeya ponaponajé Cristo.

Pacuenia petiriavi namataacatsiaya bejunua
Dioso pejumecovénétsivi  penacaetuatabiabibota
yabara pelivaisi

2 Tajamonae, panejamatabénajinabiabame.
Pacuenia pacaitorobatsi, bajarapacuenia
paexanavanapamenua. Bajaraxuata

pacasivajamatabécuenebaréyatsi. 3 Pacatojitsipatsi
paneyapétaenexa mapacueneje.  Athébévetsica
Dioso itorobicatsi Cristo. Nexata juya

mapanacuataje Cristo caepebi canacujitsia
itorobapona. Bajara pijinia itsi pebi ata. Pebi
juya itorobapona pijava. Pebi peyaiyataenexa
Cristo, apo benamataacatsi papaébérépanayota
jivi penacaetuatsibota. 4 Bajaraxuata pebi Dioso-
javabelia penavajétsijavata, itsamonaejavabelia
ata Dioso pejumelivaisi petsipaebijavata, itsa
namataacatsipa papaébérépanayota, nexata Cristo
athébévetsica yapijiviaura tsipaetsi. 5 Petiriva
rajane pamona pejumecovénétabiabivacuene
itsamonae peyapétaenexatsi, benamataacata
papaébérépanayota jivi penacaetuatsibota.
Bajarapacuenia benamataacata penavajétsijavata
Diosojavabelia, itsamonaejavabelia  petsi-
paebijavata ata Dioso pejumelivaisi. Itsa
apo namataacatsi tsipae, nexata pamona
yapijiviaura tsipaetsi. Pacuenia petiriva
amataura tsipae itsa mataxunaejitsipatsi,
bajara pijinia pacuenia petiriva pamona
yapijiviaura tsipaetsi, papaébérépanayota itsa
apo namataacatsi tsipae jivi penacaetuatsibota.
6 Petiriva itsa apo namataacatsi tsipae pa-
paébérépanayota, pacuenia pebi apo namataacatsi,
nexata itsa bemataxunatsi pacuenia pebi
bamataxunatsi, bajarapova namatacaura tsipae.
Bajaraxuata petiriva jivi penacaetuatsibota,
benamataacata  papaébérépanayota  pamona
peyapijiviaurayanivatsi. 7 Dioso itsa exana pebi,
nacujirujépaeyaexana. Nexata pacuenia itsi Dioso,
bajara itsi pebi. Nexata pebi xaniavaetsia itsa
ponapona, jivi pecanaéjétsinexa Dioso bitso ayai-
jamatabécuene pexainaenécuene. Bajaraxuata
pebi apo benamataacatsi papaébérépanayota

penavajétsijavata Diosojavabelia, itsamonae-
javabelia Dioso pejumelivaisi petsipaebijavata
ata. Itsiata baitsi jane petiriva benamataacata
papaébérépanayota penayapétaenexa pamonave-
cua beveliajamatabécuene pexainaevacuene.
8 Copiata Dioso pebi itsa exana, petiriva
peyeneyajuvénésitomita apo exanae. Biji rajane
pebi peyeneyajuvénésitomita cotocaevi Dioso
exana petiriva. 9 Petiriva baja cajena Dioso exana
pebinexa. 10 Bajarapajamatabécuene yabara
petiriva  benamataacata  papaébérépanayota.
Petiriva namataacatsia itsa ponapona, angelevi
tanetsi pamona pejumecovénétabiabivacuene.
11 Vaxaitsi Dioso vajajumecovénétavanapaevi,
Xanepana namataenetsia vajanajamatabécuene
asaéyaexanaenexa. Pebi namatavenona petiriva.
Petiriva pijinia namatavenona pebi. 12 Xaniajai
rabaja. Pebi peyeneyajuvénésitota Dioso exana
petiriva. Itsiata baitsi jane bajaraxuacujinae
petiriavita naexanapona pebijivi. Tsipaji Dioso
pejamatabécueneta bajarapacuenia copata.

13 Panijacuata pacanaéjére. ¢Xanepana
tsaja petiriavi penavajétsinexa Diosojavabelia
papaébérépanayota namataacatsinejeva? Jume
raja. Namataacatsiaya raja papaébérépanayota
petiriavi benavajéta Diosojavabelia. 14 Vaxaitsi
baja cajena vajajamatabééthétota yapétanetsi

mapacueneje. Pebi itsa amatanapiareca,
amataura tsipae. 15 Vajajamatabééthétota
yapétanetsinua  Imapacueneje. Petiriva

pijinia itsa amatanapiareca, toxanepanatsi.
Yabaréya pematana. Dioso cajena petiriva

tocopatatsi piamatanapianexareca. Nexata
bepemataacatsitsi pematana. 16 TItsajivi
itsa jamatabépanejumeanaenota petiriavi
papaébérépanayota penamataacatsijava
yabara, nexata bajarapajivijavabelia
pajumaitsiné tsane mapacueniaje: “Paxané
bajarapacuenia panajamatabéxainajé petiriavi
papaébérépanayota penamataacatsijava yabara.
Bajarapacuenia itsamonae ata, pamonae
Dioso  pejumecovénétsivi,  najamatabéxaina.
Tsipaji baja cajena patajacuene,” pajané
tsane pajivijavabelia jamatabépanejumeanaenota
petiriavi papaébérépanayota penamataacatsijava
yabara.

Pacuenia itsamonae ayaijava xaeyabiaba itsa
nacaetuatabiaba penajamatabénapitsinexa  Xua
yabara Cristo sivatépatsi yabara pelivaisi

17Pacatoyaquinatsi mapalivaisije patacamuxu-
jlobinexa. Aeconoxae xua paexanabiabame, apo
pacatoxanepanae. Panacaetuatabiabi atamé,
itsiata apo pajamatabécuenesaémé tsaponae
panevajénaeyabelia Dioso panejumecovénétsijava.
Caranata = saya  panevajénaeyabelia  paja-
matabécuenecueranaponame. 18 Najamatabéxainajé
copiaya patacajumaitsinexa mapacueni-
aje. Pacavénélivaisitanetsi. Apo panaja-
matabécuenejépabiabimé pina itsa panacaetuatabi-
abame panenacaetuatabiabibota. Caebota pina
panacaetuatabiabi atamé, navecuanatsanaeya
pina panavecuaenabiabame pacaebitsaétoximé
canacujitsia. “Xaniajai raeta baja. Baja raeta
pacuenia exanabiaba,” jamatabéjané Dbelia

paxameé yabara. 19 Baja raeta pacuenia navecua-
natsanaeya panavecuaenabiabame. Tsipaji meta
pajamatabéjumaitsimé tsabiabi: “Vaxaitsi cajena
Dioso pepacuene jumecovénétatsi. Nexata va-
janacaetuatsijavata, Dioso apo pejumecovénétsivi
navecuatsatsianatsi Dioso apo épejumecovénétsivi
saicaya penaenexa,” pajamatabéjamé meta
tsabiabi. 20 Xua yabara Cristo pacasivatépa,
panenajamatabénapitsinexa  panacaetuatabiabi
atamé, najamatabécuenejépaeya apo panacae-
tuatabiabimé.  Nexata Dioso pacatane saya
jema bepanenacaetuatsivi. 21 Tsipaji copiaya
panepatsivi panenabaniepatota, ayaijavané
paxaeyabiabame. Apo paevetabiabimé
abaxé itsamonae pepatsijava caecuenia
panenajuanabaninexa. Itsamonae pax-
ameéyajuvénévi ayaijava xaeyabiaba. Ayaira
vinora matavéjéa apaeyabiabanua. Nexata
Vénaaitajibi  tsabiabi. Nexata pamonae
cotocaevi pepatsivi, yavereverecabiaba.
Nexata pijani tsabiabi. 22 Epanexaejavanexa
itsa  pasivanacaetuatabiabame, panijaboné
paxainame panijabonéjava panenabaninexa,
paneapaenexanua. Bijiaya pataeyabiabame
pamonae nacaetuatabiaba penavajécaenexa
Diosojavabelia. Paurababiabamenua pamonae
bepejiobivi, pexaejava apo penacapatsivi.
Pexaniacuene cajena apo paexanabiabimé
bajarapacuenia itsa paexanabiabame.
Bajarapacuenia saya paneexanabiabixae,
pananeconitame Diosojavabelia.

Pajamatabécuene  yabara nacaetuatabiaba

Dioso pejumecovénétsivi caejuameto canacujitsia
yabara pelivaisi

(Mt 26.26-29; Mr 14.22-25; L.c 22.14-20)

23 Imata baja cajena pacatsipaebatsi pacuenia
vajatuxanené Jesus pijajivi baréexana. Pameravi
vajatuxanené pijavajabitsaé pecobeyabelia
canajetsijitsiatsi, bajarapameravi vajatuxanené
cobenanuca panbé. 24 “Pexaniacuene
panetoexaname. Pan panerajutame,”
pejaicujinae Diosojavabelia, panbé epatsénéca.
Jumaitsi  pijajivijavabelia: “Mara tavije
patacasivatépaejava paxameénexa. Mapacueniaje
tacovéta  paexanabiabianame patanenaja-
matabénapitsinexamé,” jal vajatuxanené Jesus
pijajivijavabelia. 25 Penabanicujinae bajara
icatsia pacuenia Jesus cobenanuca pecaapaejava.
Nexata icatsia jumaitsi pijajivijavabelia:
“Dioso  baja cajena najumecapanepaeya
jumaitsi papecacapanepaenexa. Nexata
pacuenia Dioso najumecapanepaeya jumaitsi,
pacacapanepaena tajana pejamatabécueneta.
Tajana raja nevecuarunaena tatépaejavata
papecacomuatsinexa panijaneconivecua.
Mapacaapaejavataje, itsa papaeyabiabianame,
panenajamatabénapitabiabianame,” jai
vajatuxanené Jesus pijajivijavabelia. 26 Nexata
paxamé bajarapacuenia itsa paexanabiabame,
patsitanaitajétabiabame itsamonaejavabelia xua
yabara vajatuxanené pacasivatépa cruzata.
Bajarapacuenia paexanabiabare vajatuxanené
icatsia pepatsimatacabitsicajavabelianexa.

Pacuenia Dioso pejumecovénétsivi benaxani-

avaeta, itsa nacaetuata penajamatabénapitsinexa
xuayabara Cristo sivatépatsi, yabara pelivaisi

27 Jivi itsa nacaetuata penajamatabénapitsinexa
xua yabara Cristo sivatépatsi, becanaéjétena.
Tsipaji canaéjétsinejeva itsa naxane pan, itsa
apanua vajatuxanené pecaapaejavata, bajara-
pajivi naneconitsipa vajatuxanenéjavabelia, va-
jatuxanené pevito, pijana ata, apo peyaiyataexae.
28 Bajaraxuata caejivi canacujitsia xaniavaetsia
benajamatabécuenejaita pecaxitajarabinexa
paneconi xainaponapona Dioso pitabarata.
Bajarapacuenia benajamatabécuenejaita pan
penaxaevajénaeya, pematavéjeaapaera ata
penaapaevajénaeya. 29 Itsa naxane pan, itsa
naapanua pematavéjeaapaera, becanaéjéta
pajamatabécuene yabara vajatuxanené
sivatépatsi cruzata. Pajivi canaéjétsinejeva
naxane pan, haapanua pematavéjéaapaera,
bajarapajivi pijacuata naneconitapona
Diosojavabelia. 30 Bajaraxuata paxamé
ayaibitsaéto payajuvénéavitaneme. Nexata
itsamonae payajuvénécueraname. Itsamonae
payajuvénétépame baja. 3! Bajaraxuata vaxaitsi
vajanaxaevajénae pan, vajanaapaevajénae ata
pematavéjéaapaera, benajamatabénapitatsi Jesu-
cristo vajanacasivatépaejava vajaneconi yabara.
Benajamatabécuenejaitatsinua paneconi xainatsi
Dioso pitabarata vajanavajunupaebinexa
Diosojavabelia. Bajarapacuenia itsa exanaenatsi,
vajatuxanené apo nacananeconitsiaexanae
tsane. 32 Ttsa naneconitsianatsi, nexata
vajatuxanené nacabejiobiaexanaponaena
Dioso apo pejitsipaecuene vajaexanaejava

vajacopatsinexa. Bajarapacuenia vajatuxanené
nacaexanaena Dioso apo pejumecovénétsivi
yajava Diosovecua vajanaxuabiyaniva.

33 Bajaraxuata itsa panacaetuatame panenaja-
matabénapitsinexa xua yabara Cristo pacasivatépa,
paevetabiabianame abaxé daxita pepatsijava
caecuenia panenajuaxaenexa. 34 Pajivi piajani,
bajarapajivi ~ copiaya  benabane  pijabota
pejonevajénaeya panenacaetuatsibojavaberena.
Nexata panenacaetuatsijavata, bajarapajivi
apo naneconitsi tsane Diosojavabelia.
Itsajamatabécuenejavaxi pematatsénéa,
xua yabara paneyanijobame, abaxé apo
pacatoyaquinaetsi mapabaxutotaje. Itsa
pacataenatsi, pacatsipaebianatsi bajarajotalia.

12

Pacuenia Dioso pejumecovénétsivi Espiritu Santo
pejamatabécueneta jamatabécuenecaéjépaeyaexanatsi
pexanaenexa pacuenia Dioso itorobaponatsi
yabara pelivaisi

1 Tajamonae, jitsipajé patacatoyaquinaejava
paneyapétaenexa mapacueneje. Caejivi
canacujitsia Dioso pejumecovénétsivi Espiritu
Santo pejamatabécueneta jamatabécuene
caéjépaeyaexanaponatsi pexanaenexa pacuenia
Dioso itorobaponatsi.

2 Paxamé rabaja payapétaneme mapacueneje.
Pamatacabi abaxé Dioso apo pajume-
covénétsimé, dovathi pacayamaxe@itojorobabiaba.
Nexata panevajétsinexa jumapecataeya
pexanaenéanéjavabelia, panematabacabéta



1 CORINTIOS 12:3 Ixxi 1 CORINTIOS 12:8

patonubenabiabame. Jumapecataeya raja
pexanaenéané, apo caéjépaetsi itsacuenejavayo
ata pexanaenexa. 3 Bajaraxuata pacatoyaquinatsi
paneyapétaenexa mapacueneje. Pajivi jumaitsi:
“Jesus raja Dioso apo pexénato,” jai, bajarapajivi
Espiritu  Santo apo  yajavaponaponaetsi.
Pajivi rajane jumaitsi: “Jesucristo raja pepo
petuxanene' ” jai, ba]ara jane pajivi Espiritu Santo
yajavaponaponatsi.

4 Daxita xua Dioso pejumecovénétsivi Espiritu
Santo pejamatabécueneta jamatabécuene
caéjépaeyaexanaponatsi, apo najépae. Caene
canacujitsia saicayacuenia  jamatabécuene
caéjépaeyaexanaponatsi. Itsiata baitsi jane caené
Espiritu Santo pejamatabécueneta jamatabécuene
caéjépaeyaexanaponatsi daxita bajarapamonae.
> Xua jivi Dioso tonacuenebavanapa, apo
caevirianacuenebijava. Navita cajena XxXua
jivi Dioso tonacuenebavanapa. Itsiata caené
Dioso pijacuene tonacuenebavanapa. 6 Dioso
pijacuene petonacuenebivi, apo nacuenejépae.
Itsiata rabaja caené Dioso daxita yavenonatsi pet-
onacuenebavanapaenexa. 7 Caejivi canacujitsia,
Dioso pejumecovénétsivi, Espiritu Santo peja-
matabécueneta jamatabécuenecaéjépaeyaexanatsi
xua Dioso tonacuenebavanapaejitsia. Nexata
bajarapamonae, caejivi canacujitsia, caéjépatsi
peyavenonaenexa bajarapajamatabécueneta
daxita Dioso pejumecovénétsivijavabelia.
8 Itsamonae Dioso pejumecovénétsivi, Espiritu
Santo pejamatabécueneta jamatabécuene
caéjépaeyaexanaponatsi pemuxujiobinexa
Xaniavaetsia itsamonaejavabelia, xXaniavaetsia

pejinavanapaenexa Dioso pitabarata. Itsamonae
p1]1n1a ]amatabecuene Caejepaeyaexanaponatm
jivi Xaniavaetsia peyapétaeyaexanaenexa
pexaniajailivaisi, Jesus pelivaisi. Itsiata baitsi
jane caeEspiritu Santo pejamatabécueneta bajara-
pacuenia jamatabécuene caéjépaeyaexanaponatsi

bajarapamonae. 9 Itsamonae pijinia
jamatabécuene caéjépaeyaexanaponatsi
penajamatabécuenerutsinexa Diosojavabelia
Dioso peyavenonabiabinexatsi daxitacuene
yabara. Itsamonae pijinia jamatabécuene
caéjépaeyaexanaponatsi pejamatejemayaex-
anaenexa piavitanevi. CaeEspiritu  Santo

rabaja pejamatabécueneta bajarapacuenia ja-
matabécuene caéjépaeyaexanaponatsi. 10 Itsamonae
pijinia  jamatabécuene caéjépaeyaexanaponatsi
Dioso pesaéta pinijicuene pexanaejavané
pexanaenexa. Itsamonae pijinia jamatabécuene
caéjépaeyaexanaponatsi petsipaebinexa itsamon-
aejavabelia pacuenia Dioso yapétaeyaexanatsi.
Itsamonae pijinia jamatabécuene
Caejepaeyaexanaponatm pejumeyapétaenexa
itsajivi itsa tsipaebatsi penajumetsénétsilivaisi
dovathi pejamatabécueneta. Jamatabécuene
caéjépaeyaexanatsinua pejumeyapétaenexa itsajivi
itsa  tsipaebatsi  pexaniajailivaisi  Espiritu
Santo pejamatabécueneta.  Itsamonae pijinia
jamatabécuene caéjépaeyaexanaponatsi pecuaicuai-
jainexa itsajivi ata mapanacuata apo pejumetae-
jumeta. Itsamonae pijinia jamatabécuene
caéjépaeyaexanaponatsi pejumetaenexa bajara-
pajume juya pejumevajunupaebaponaenexa
itsamonaejavabelia. Nexata bajarapamonae

tsipaebapona pajamatabécuenelivaisi Xainapona
caelivaisi canacujitsia, palivaisiané tsipaebapona
pamonae cuaicuaijai itsajivi ata mapanacuata
apo pejumetaejumeta. 11 Ttsiata baitsi
jane  caeEspiritu Santo pejamatabécueneta
jamatabécuene  caéjépaeyaexanaponatsi  daxita
bajarapamonae. Pacuenia Espiritu Santo jitsipa
pejamatabécuenecaéjépaeya exanaponaenexa
Dioso pejumecovénétsivijavabelia, bajarapacuenia
Espiritu Santo caejivi canacujitsia jamatabécuene
caéjépaeyaexanaponatsi Dioso pejumecovénétsivi.

Pacuenia daxita Dioso pejumecovénétsivi caené
Cristo bepeperabéto yabara pelivaisi

12 Pavi xainatsi vajaperabétota, caevito
canacujitsia pevéné xainapona. Vajavi xainatsi
navitsiaya. Caevito canacujitsia saicaya
pexanaejavanexa, Xxainapona. Itsiata baitsi jane
caeperabétotsireca. Bajara pijinia itsitsi daxita
Dioso vajajumecovénétsivi. Caejivitsi canacujitsia
saicaya vajanacuenebijavanexa, Espiritu
Santo pejamatabécueneta nacajamatabécuene
caéjépaeyaexanaponae ata, itsiata caené Cristo
bepeperabétotsi. 13 Daxitatsi rabaja Dioso vaja-
jumecovénétsivi, itsa nacabautisaba, caeEspiritu
Santo nacatsijamatabéeca caebitsaétonexatsi,
caené Cristo bepeperabétonexatsi. Judiovi atatsi,
apo judiovi atatsi, dajubicuenia vajanaca-
canajetsivi ata itsamonaejavabelia amoneya
vajatonacuenebinexa, apo vajanacacanajetsivi
ata itsamonaejavabelia, daxitatsi, caeEspiritu
Santo nacatsijamatabéeca.

14 Pavi jivi peperabétuareca xaina, caevito
canacujitsia pevéné xainapona. Nexata
caevénévito jivi apo =xainae peperabétuareca.
15 Nexata jivi petaxu itsa caéjépaejitsipatsi
pecuaicuaijainexa, petaxu meta jumaitsi
tsipae:  “Apo pecobené raja. Bajaraxuata
maapo paperabétoyajuvénéjavanéje,” jal meta
tsipae. Itsiata baitsi jane cajena jemajai tsipae.
Tsitecaeya bajarapaperabétoyajuvénéjava tsipae.
Pijumeta saya apo naexanae tsipae saicayajava.
16 Jivi pemuxuyoroto ata itsa caéjépaejitsipatsi
pecuaicuaijainexa, pemuxuyoroto meta jumai
tsipae: “Apo pitaxutoné raja. Bajaraxuata
maapo paperabétoyajuvénéjavanéje,” jal meta
tsipae. Itsiata baitsi jane cajena jemajai
tsipae. Tsitecaeya bajarapaperabétoyajuvénéjava
tsipae. Pijumeta saya apo naexanae tsipae
saicayajava. 17 Jivi daxitané peperabétuareca
itsa xainaejitsipa @pitaxutoné, ¢detsa nexata
pacuenia jumetaejitsipa? Acuenebi tsipae.
Daxitané peperabétuareca itsa Xainaejitsipa
épemuxuyorotoné,  ;detsa nexata pacuenia
tuxunijitsipa? Acuenebi tsipae. 18 Bajaraxuata
jivi peperabétuareca caevénévito Dioso apo
torutsi. Saicaya pevéné pexainaevitoneé,
caevito canacujitsia, jivi peperabétuareca Dioso
torutapona itsajota jitsipa  petorutsinexa.
19 Ttsa meta jivi peperabétuareca xainaejitsipa
caevitoreca, aitothia meta tsipae. Nexata apo
bejivitoné perabéto tsipae. 20 Itsiata baitsi jane
maitsije. Jivi peperabétuareca navitsiaxainae ata
saicaya caevito canacujitsia pevéné pexainaevi,
itsiata rabaja caeperabétoreca.

21 Nexata jivi pitaxutobeje caéjépae atatsibeje
tsipae pecuaicuaijainexabeje, itsiata acuenebi
tsipae pejumaitsinexabeje pecobebejejavabelia:
“Apo pacanamatavenonaetsibeje cajena,”
pejainexabeje. Jivi pematabocotota ata caéjépae
atatsi tsipae pecuaicuaijainexa, itsiata acuenebi
tsipae  pejumaitsinexa petaxubejejavabelia:
“Apo pacanamatavenonaetsibeje cajena,”
pejainexa. Tsipaji daxita pavi xainatsi
vajaperabétota, namatavenonatsi. 22 Bajaraxuata
vajaperabétota pavi xainatsi, pavi itajara apo
bevajanacatsitanamatavenonae, bajarapavi bitso
pepacuene namatavenonatsi. 23 Pavi xainatsi
vajaperabétota, pavi vaxaitsi natanetsi beveliavi,
bajarapavi banaperabéxatatatsi naitabétsiaya.
Pavi naperabécauratsi,  naperabécaranatsiaya
banaperabéxatatatsi xXaniavaetsia. 24 Pavi
apo naperabécauratsi, apo naperabéxatatsitsi
Xaniavaetsia. ~ Bajarapacuenia vajaperabétota
Dioso nacavimataropobiaruba. Nexata
picani pavi Dbevelia vajanamatavenonaevi,
bajarapavi itsiata naitabétsia banaperabéxatatatsi.
Nexata  bajarapacuenia  bajarapavi ata
bevajanamatavenonaevi tanetsi. 25> Nexata pavi
vajaperabétota xXainatsi, apo navecuanatsanae.
Nexata daxita pavi xainatsi vajaperabétota,

namataenetsia naeveta. 26 Vajaperabétota
pavi Xxainatsi, caevito itsa atane, nexata
daxita itsavijavabelia ata baatane. Caevito

ata pijinia itsa naitabétsianaxatatatsi, nexata
daxitaperabétotsireca bayajavabareéyatsi.

27 Daxita rabaja paxamé Dioso papija-
jivimé. Nexata caené Cristo beperabéto

panaexaname. Pavi Cristo peperabétota
xaina, bajara bepayajuvénévi Dioso pacatane
pacaenémé canacujitsia. 28 Vajaperabétota
pavi xainatsi, caevito canacujitsia saicaya
Xainapona pexanaponaejavanexa. Bajara
pijinia itsi Dioso pejumecovénétsivi.  Caejivi
canacujitsia Dioso itapetaponatsi saicaya
caejivi canacujitsia pexanaponaenexa Xxua
Dioso tocopatatsi. Copiata Dioso itapeta
apostolevinexa. Xuacujinae icatsia cotocaevi
itapeta petsipaebivinexa itsamonaejavabelia
pacuenia Dioso yapétaeyaexanatsi. Xuacujinae
icatsia Dioso itapeta, pacuenia Dioso pejumeli-
vaisibaxutota jumaitsi, peyapétaeyaexanaevinexa
itsamonaejavabelia. Xuacujinae icatsia Dioso
itapeta Dioso pesaéta pinijicuene pexanaejava
pexanaponaevinexa. Xuacujinae Dioso itapeta
piavitanevi pejamatejemayaexanaevinexa.
Xuacujinae icatsia Dioso itapeta bepejiobivi
peyavenonaevinexa. Xuacujinae icatsia
Dioso itapeta Dioso pejumecovénétsivi
penamatacaitorobivinexa.  Xuacujinae icatsia
Dioso itapeta pecuaicuaijaivinexa itsajivi ata
mapanacuata apo pejumetaejumeta. 29 Nexata
daxita apo €apOstolevi. Nexata pijinia daxita apo
épetsipaebivinexa itsamonaejavabelia pacuenia
Dioso yapétaeyaexanatsi. Nexata pijinia daxita apo
épeyapétaeyaexanaponaevinexa itsamonaejavabelia
pacuenia Dioso pejumelivaisibaxutota jumaitsi.
Nexata pijinia daxita Dioso pesaéta pinijicuene
pexanaejava apo épexanaponaevinexa 30 Nexata
pl]lnla daxita apo epejamatejemayaexanaevmexa
piavitanevi. Nexata pijinia daxita apo



1 CORINTIOS 12:31 Ixxvii 1 CORINTIOS 13:1

épecuaicuaijaivinexa itsajivi ata mapanacuata apo
pejumetaejumeta. Nexata pijinia daxita apo
épejumetaevinexa bajarapajume, juya itsamon-
aejavabelia pejumevajunupaebaponaenexa
pajamatabécuenelivaisi Xainapona  caelivaisi
canacujitsia, palivaisiané tsipaebapona pamonae
cuaicuaijai itsajivi ata mapanacuata apo
pejumetaejumeta. 31 Bajarapacuenia itsamonae
pejamatabécuenecaéjépaeya exanaejavatsi
matatoxenetsia panevajénaeyabelia bitso
pajitsipare Dioso papecajamatabécuenecaéjépaeya
exanaenexa, paneyavenonaenexa daxita Dioso

pejumecovénétsivijavabelia. Daxita baja xua
yabara pacatsipaebatsi, daxita bajaraxua
matatoxenetsia panevajénaeyabelia bitso

pajitsipare Dioso papecajamatabécuenecaéjépaeya
exanaenexa itsamonae ata paneasivanexa.

13

Pacuenia jivi namataenetsia benaasiva yabara
pelivaisi

1 Dioso nejamatabécuenecaéjépaeya exanaejit-
sipa tacuaicuaijainexa itsajivi ata mapanacuata
apo pejumetaejumeta. Angelevi ata pijajumeta
cuaicuaijané tsipae. Nexata jivi netaejitsipa
ayaijamatabécuenenéné. Bajarapacuenia
Dioso  nejamatabécuenecaéjépaeyaexanae  ata
tsipae, itsiata itsamonae ata itsa apo asivané
tsipae, nexata saya bajaraxua netoamatamobi
tsipae Dioso pitabarata. Nexata palivaisi ata
tsipaebaponaejitsipajé jivi pejumetaejumeta,
apo nejumecovénétsi  tsipae. Nexata

pacuenia tambor, itsa jume, plato itsajivi
penajumetsiaexanaejava namuxujematatsi,
bajarapacuenia nenamuxujematsipa tatsipae-
bilivaisi. 2 Dioso nejamatabécuenecaéjépaeya
exanaejitsipa Xaniavaetsia tayapétaenexa
Dioso pejumelivaisi, asaéyata tatsipaebinexa
itsamonaejavabelia.  Yapétaejitsipajénua daxita
Dioso muetsia penajamatabéxainaelivaisiané ata.
Yapétaejitsipajénua daxita Dioso pijacuene ata.
Bajarapacuenia xaniavaetsia yapétae atané
tsipae, itsiata itsamonae ata itsa apo asivané
tsipae, nexata saya bajaraxua netoamatamobi
tsipae Dioso pitabarata. Dioso bitso
tajumecovénétsiné tsipae. Nexata itsa jumaitsiné
tsipae: “Dioso baja cajena mapatsutoxanetoje
nevecuatixitsiana,” itsa jané tsipae, nexata
Dioso nevecuatixitsipa. Bajarapacuenia
exanae atané tsipae, itsiata itsa apo asivané
tsipae itsamonae ata, nexata saya bajaraxua
netoamatamobi  tsipae  Dioso  pitabarata.
3 Rajutaponaejitsipajé =~ bepejiobivijavabelia
daxita taxainaejavaximi. Nacaevetsipajénua
tanetajuitsinexa, tanebeyaxuabinexa ata,
Dioso pejumelivaisi yabara. Bajarapacuenia
nacaevetsi atané tsipae, itsiata itsa apo asivané
tsipae itsamonae ata, nexata saya bajaraxua
netoamatamobi tsipae Dioso pitabarata.

4 Majamatabécueneitsije pajivi asiva itsamonae
ata. Bajarapajivi bajayajebi itsacueniabi atatsi,
ajamatabécuenesaé bajarapamonaejavabelia.
Pajivi asiva itsamonae ata, itaxutotsoniatane
bajarapamonae. Pajivi asiva itsamonae ata,
apo cuenecaébi bajarapamonae. Pajivi asiva

itsamonae ata, “Xané ayaijamatabécuenenéné
bajarapamonae matatoxenetsia,” apo jai
itsajivijavabelia. 5 Pajivi asiva itsamonae
ata, Dbajarapajivi apo ataejitsibi itsajivi
ata. Apo exanae itsacuene ata piurabinexa
bajarapamonaejavabelia. Pajivi asiva itsamonae
ata, daxita xua xanepana, éponénexa apo naton-
ajamatabéxainae.  Pajivi asiva itsamonae ata,
bepijia apo anaepanae bajarapamonaejavabelia.
Pajivi asiva itsamonae ata, itsacueniabi atatsi,
apo jamatabétsitecae juya pecuenecanaviatsinexa
bajarapamonaejavabelia. 6 Pajivi asiva
itsamonae ata, bajarapamonae itsa tocopiapatatsi
pibisiacuene, bajarapajivi apo sivaja-
matabécuenebaréya bajarapamonae pibisiacuene
petocoplapat81]avat81 yabara Biji rajane pajivi
asiva itsamonae ata, itsa bajarapamonae Dioso
pejitsipaecuenia exanavanapa, bajarapajivi

sivajamatabécuenebaréya bajarapamonae
Dioso  pejitsipaecuenia pexanavanapaejava
yabara. 7 Pajivi asiva itsamonae ata,

bajarapajivi piasivaviyajuvénévi itsacueniabi
atatsi, najamatabécuenesaéta pevajénaeyabelia
piasivajava bajarapamonae. Pajivi asiva
itsamonae ata, bajarapajivi apo peyapétaevi ata,
sivajamatabéjumaitsi mapacueniaje: “Maraeta
pamonae ata pexaniajamatabécuenevije,”
sivajamatabéjai.  Pajivi asiva itsamonae ata,
bajarapajivi  pibisiacuene pexanaevi ata,
sivajamatabéjumaitsi mapacueniaje: “Maraeta
pamonae itsamatacabi pexaniacuene pexanaevi
tsaneje,” sivajamatabéjai. Pajivi asiva itsamonae
ata, bajarapajivi tsiayapébeje atatsi daxitacuene

yabara, apo copatsi piasivajava itsamonae ata.

8 Itsamonae Espmtu Santo pejamatabécueneta
jamatabécuene caéjépaeyaexanaponatsi pet-
sipaebinexa  itsamonaejavabelia  pacuenia

Dioso yapétaeyaexanatsi. Itsamonae pijinia
jamatabécuene caéjépaeyaexanaponatsi
pecuaicuaijainexa itsajivi ata mapanacuata
apo pejumetaejumeta. Itsamonae pijinia
jamatabécuene caéjépaeyaexanaponatsi pacuenia
Dioso pejumelivaisibaxutota jumaitsi
peyapétaeyaexanaenexa itsamonaejavabelia.

Daxita bajarapacuene, xua Dioso Espiritu Santo
pejamatabécueneta Dioso  pejumecovénétsivi
jamatabécuenecaéjépaeyaexanatsi,  itsamatacabi
tocopiarucaenatsi. Itsiata  baitsi jane
jivi  namataenetsia  penasivacuene, apo
copiarucae tsane. 9 Dioso nacajamatabécuene
caéjépaeyaexanae ata vajayapétaenexa, abaxé
tsiquirijavayo  yapétaeponatsi. Palivaisi
ata  tsipaebatsi itsamonaejavabelia  Dioso
pejumelivaisi, apo ayaijava. 10 Pamatacabi
icatsia Cristo patsianica, Espiritu Santo
pejamatabécueneta vajanacajamatabécuene
caéjépaeyaexanaejamatabécuenemi, nacatocopiaru-
caena. Nexata jane baja bajarapamatacabi va-
jatuxanené xaniavaetsia nacayapétaeyaexanaena
daxitacuene Dioso pijacuene.

11 Pamatacabi abaxé  pejevaxinéyoné,
cuaicuaijané pejevaxinéyonécuenia. Na-
jamatabéxainajénua pejevaxinéyonécuenia.
Jumetanijinua abaxé pejevaxinéyonécuenia. Itsa
baja tanaveretsingé, pejevaxijamatabécuenemi
baja copatajé. 12 Bajara pijinia itsiné Dioso

tajamatabécueneyapétaejava. Tsiquirijavayo
abaxé Dioso jamatabécueneyapétaniji. Pacuenia
pitatsécénaetsaxuta  itsa  naitatanetsi, apo
nacatonapebetsi, bajarajamatabécueneitsiné
Dioso tajamatabécueneyapétaejava. Abaxé saya
tsiquirijavayo Dioso jamatabécueneyapétaniji.
Itsiata baitsijane itsamatacabi Dioso xaniavaetsia
jamatabécueneyapétaenajé. Pacuenia aeconoxae
Dioso xaniavaetsia nejamatabécueneyapétane,
bajara pijinia pacuenia xané ata itsamatacabi
Xaniavaetsia Dioso jamatabécueneyapétaenajé.
13 Apo vereverecae daxitamatacabi
vaxaitsi vajanajamatabécuenecopatsijava
Diosojavabelia. Vaxaitsi evetavanapatsinua
Dioso vajanacacapanepaenexa. Nexata
vajanajamatabécuenecopatsijava  Diosojavabelia,
vajaevetavanapaejava ata Dioso vajanacaca-
panepaenexa, bajaraxuabeje matatoxenetsia
bitso xanepana vajaasivajava itsamonae ata.

14

Pacuenia Espiritu Santo pejamatabécueneta it-
samonae cuaicuaijaiyaexanatsi itsajivi ata ma-
panacuata apo pejumetaejumeta yabara pelivaisi

1 Panajamatabécueneverere panevajénaeyabelia
panecasaétsavanapaenexa itsamonae ata panea-
sivajava pacuenia panijacuata panaasivame.
Panatojitsiparenua xua Dioso pacatojitsipa
papecajamatabécuene caéjépaeyaexanaenexa
Espiritu Santo pejamatabécueneta.  Bitso jane
panatojitsipare palivaisi Dioso payapétaeyaexana
panetsipaebinexa itsamonaejavabelia.

Nexata  patsipaebianame  palivaisi Dioso
pacayapétaeyaexana. 2 Itsamonae Espiritu
Santo pejamatabécueneta jamatabécuene
caéjépaeyaexanaponatsi pecuaicuaijainexa itsajivi
ata mapanacuata apo pejumetaejumeta.
Nexata bajarapajivi itsajivi ata mapanacuata
apo pejumetaejumeta livaisi itsa paeba,

tsipaeba Diosojavabelia. Nexata Dioso
jumetanetsi palivaisi paeba. Bajarapajivi apo
tsipaebi jivijavabelia. Nexata bajarapajivi

livaisi itsa paeba itsajivi ata mapanacuata
apo pejumetaejumeta, jivi jumetae atatsi,
itsiata itsajivi ata apo jumetaetsi palivaisi
paeba. Tsipaji itsajivi ata mapanacuata
apo pejumetaejumeta paeba. Bajarapajivi
Espiritu ~ Santo  pejamatabécueneta  livaisi
paebiaexanatsi. Palivaisi Espiritu Santo
bépénéa  xainaponapona, paebiaexanatsi.
3 Itsamonae pijinia Espiritu Santo peja-
matabécueneta jamatabécuenecaéjépaeyaexanatsi
jivi pejumetaejumeta petsipaebinexa palivaisi
Dioso yapétaeyaexanatsi. ~ Nexata bajarapajivi
tsipaeba jivi pejumetaejumeta pejumetaenexatsi
paivaisi tsipaeba. Nexata jivi pejumetaejumeta
bajarapalivaisi bajarapajivi itsa tsipaeba, itsa-
monae pevajénaeuabelia sivaajamatabécuenesaé
tsaponae Dioso  pejumecovénétavanapaejava.
Bajarapajivi  jamatabécuenebabatanua  bitso
penajamatabéxainaevi. 4 Pajivi Espiritu Santo pe-
jamatabécueneta jamatabécueneca€jépaeyaexanatsi
livaisi pepaebinexa itsajivi ata mapanacuata
apo pejumetaejumeta, bajarapajivi pijacuata
jamatabécuenevitsabapona Diosojavabelia

bajarapalivaisita. Itsiata  baitsi  jane
pajivi jamatabécuenecaéjépaeyaexanatsi jivi
pejumetaejumeta petsipaebinexa palivaisi Dioso
yapétaeyaexanatsi, bajarapajivi petsipaebilivaisita
Diosojavabelia  jamatabécuenevitsabiaexanapona
daxita Dioso pejumecovénétsivi.

> Pacatojitsipatsi picani daxita paxamé Espiritu
Santo pejamatabécueneta papecajamatabécuene
caéjépaeyaexanaenexa panecuaicuaijainexa
itsajivi ata mapanacuata apo pejumetaejumeta.
Itsiata rajane bajaraxua matatoxenetsia
bitso  pacatojitsipatsi  papecajamatabécuene
caéjépaeyaexanaenexa jivi pejumetaejumeta panet-
sipaebinexa palivaisi Dioso pacayapétaeyaexana.
Pajivi tsipaebapona jivi pejumetaejumeta
palivaisi Dioso yapétaeyaexanatsi, bajarapajivi
bitso jamatabécueneyavenona itsamonae Dioso
pejumecovénétsivi. Pajivi livaisi tsipaeba
itsajivi ata mapanacuata apo pejumetaejumeta,
bajarapajivi apo jumetaetsi palivaisi tsipaeba.
Nexata bajarapajivi Dioso pejumecovénétsivi
apo jamatabécuenevitsabiaexanae Diosojavabelia.
Itsiata bajarapajivi itsa caéjépatsinua jivi
pejumetaejumeta  penajumevajunupaebinexa
pejumetaenexatsi palivaisi tsipaeba, nexata
bajarapajivi Dioso pejumecovénétsivi
jamatabécuenevitsabiaexana Diosojavabelia.
6 Bajaraxuata xané ata pijinia paxaméjavata
itsa patsipajé livaisi patacatsipaebinexa apo
panejumetaejumeta, nexata apo panejumetaeme
tsipae palivaisi pacatsipaebijitsipatsi. Nexata
apo pacajamatabécuene vitsabiaexanae tsipaetsi
Diosojavabelia. Itsiata baitsi jane itsa patsipajé

panejumetaejumeta patacatsipaebinexa pacue-
nia Dioso bemajitsinaebota netsitajéta, nexata
pacajamatabécuene vitsabiaexanaejitsipatsi
Diosojavabelia.  Itsa pacatsipaebijitsipatsinua
pexaniajailivaisi, nexata pacajamatabécuene
vitsabiaexanaejitsipatsi Diosojavabelia.
Palivaisi Dioso neyapétaeyaexana, palivaisi
ata Dioso jumaitsi, pexaniajailivaisi, itsa
pacatsipaebijitsipatsi, nexata pacajamatabécuene
vitsabiaexanaejitsipatsi Diosojavabelia.

7Pamonae Espiritu Santo pejamatabécueneta ja-
matabecuenecaeJEpaeyaexanats1 pecualcualjamexa
itsajivi ata mapanacuata apo pejumetaejumeta,
bajarapamonae livaisi tsipaebi ata, itsajivi
ata apo jumetaetsi palivaisi tsipaeba. Bajara
pijinia itsi tsipae penaxé€anaejavané peracatsivi
ata xaniavaetsia itsa apo racatsi tsipae. Flauta
piobiné, bijiata itsa obijitsipa, arpa pijinia
peracatsiné ata, bijiata itsa racatsipa, nexata
itsajivi ata apo vajiyapétaetsibeje tsipae, pavaji
picani naxéanaeyaexanabeje.  Flauta piobijava,
arpa ata peracatsijava, amatamobi tsipae.
8 Bajara pijinia itsi tsipae vajabitsaé trompeta
piobijava ata. Vajabitsaé itsa ponaejitsia
penavajabitsaétsinexa, trompeta baoba
penajunatsinexa. Nexata trompeta piobijava
vajabitsaé itsa jumetane, bamuxunaothopa
penacaetuatsinexa. Nexata trompeta piobiné
Xaniavaetsia itsa apo obi tsipae, nexata trompeta
piobijava vajabitsaé jumetae ata tsipae, apo
muxunaothopae  tsipae penacaetuatsinexa
penavajabitsaétsinexa. 9 Bajara pijinia paitsimé
tsipae paxamé ata. Itsajivi ata mapanacuata

apo pejumetaejumeta itsa patsipaebijitsi-
pame itsamonaejavabelia palivaisi Dioso
pacayapétaeyaexana, nexata apo pacajumetae
tsipae palivaisi patsipaebame. iNexata saya
pajumenaxuabijitsipame bajarapalivaisi
panetsipaebijava! 10 Daxitaviriajumevi bitso
navita mapanacuajavaje. Caeviriajumevi
canacujitsia yapétaepona xaniavaetsia pijajume.
11 Ttsiata baitsi jane tajanacuapijiné ata itsa
nebarecualcualj ai tsipae itsaviriavi pijajumeta, apo
tajumetaejumeta, nexata besaicaya nacuapijiné
taejitsipajé bajaraponé. Bajaraponé ata pijinia
itsaviriavi pijumeta, apo pejumetaejumeta, itsa
barécuaicuaijané tsipae, besaicaya nacuapijinéné
netaejitsipa. 12 Ttsa pajitsipame Dioso
papecajamatabécuene caéjépaeyaexanaenexa
daxitacuene, nexata panatovajére Diosojavabelia
papecajamatabécuene caéjépaeyaexanaenexa.
Itsiata baitsi jane bitso panatojitsipare Dioso
papecajamatabécuene caéjépaeyaexanaenexa
itsamonaejavabelia panetsipaebinexa palivaisi
Dioso pacayapétaeyaexana. Nexata Dioso
pejumecovénétsivi itsa pacajumetane palivaisi
patsipaebame, ajamatabécuenesaé tsane Dioso
pejumecovénétsijava.

13 Nexata pajivi Espiritu Santo peja-
matabécueneta jamatabécuenecaéjépaeyaexanatsi
jivijavabelia livaisi petsipaebinexa itsajivi
ata mapanacuata apo pejumetaejumeta,
bajarapajivi bevajéta Diosojavabelia peja-
matabécuenecaéjépaeya exanaenexatsinua jivi
pejumetaejumeta  penajumevajunupaebinexa
bajarapalivaisi. Nexata bajarapajivi Dioso

itsa jamatabécuenecaéjépaeyaexanatsi jivi
pejumetaejumeta  penajumevajunupaebinexa
daxitajivijavabelia, itsa najumevajunupaebiana,
yapétaeyaexanaena palivaisi tsipaeba. 14 Xané
ata apo tajumetaejumeta vajétsi atané
tajamatabééthétojavavetsina, itsiata apo
yapétaené xua vajétajé Diosojavabelia. 15 Mara
pacuenia tavajénaeyabelia xXané exanaenajéje.
Vajétsianajé Diosojavabelia anijaviriajumetabeje.
Vajétsianajé apo tajumetaejumeta. Vajétsianajénua
tajajumeta ata daxitajivi tanejumetaenexa.
Tanax@anaejavata ata pijinia bajarapacuenia
exanaenajé. Naxéanaenajé apo tajumetaejumeta.
Naxéanaenajénua tajajumeta ata daxitajivi
tanejumetaenexa. 16 Pexaniacuene Dioso
papecatoexanaejava yabara itsa pavajétsipame
Diosojavabelia itsajivi ata mapanacuata
apo pejumetaejumeta, nexata pajivi
pacajumetaeyeca, apo pacajumetae tsipae xua
yabara pavajétsipame Diosojavabelia. = Nexata
bajarapajivitoacuenebitsitsipae papecayavenon-
aeyavajétsinexa Diosojavabelia. 17 Paxamé
picani Dioso pexaniacuene papecatoexanaexae,
Diosojavabelia  pavajétsipame  Xaniavaetsia.
Itsiata baitsi jane itsajivi ata mapanacuata apo
pejumetaejumeta panevajétsixae Diosojavabelia,
pajivi pacajumetaeyeca, ajamatabécuenecovébi
tsipae.  Tsipaji apo pacajumetae tsipae xua
yabara pavajétsipame. Nexata apo pacamuxunaja-
matabécuenevitsabi tsipae Diosojavabelia. 18 Dioso
baja cajena xané nejamatabécuenecaéjépaeyaexana
tacuaicuaijainexa itsajivi ata mapanacuata apo
pejumetaejumeta. Bajarapacuenia cuaicuaijané

itsajivi ata mapanacuata apo pejumetaejumeta
daxita paxamé matatoxenetsia. Bajarapacuenia
Dioso tanejamatabécuene caéjépaeyaexanaexae,
jumaitsiné tsabiabi Diosojavabelia: “Xanepana
rabaja. Pexaniacuene bitso netoexaname,” jané
tsabiabi Diosojavabelia. 19 Itsiata baitsi jane
Dioso pejumecovénétsivi penacaetuatsijavata,
ayailivaisi  tsipaebi atané tsipae itsajivi
ata mapanacuata apo pejumetaejumeta,
bajarapamonae apo nejumetae tsipae
palivaisi tsipaebajé. Bajaraxuata Dioso
pejumecovénétsivi penacaetuatsijavata,
apo jitsipaené tatsipaebinexa itsajivi ata
mapanacuata apo pejumetaejumeta. Biji rajane
jitsipajé ~ bajarapamonae  pejumetaejumeta
tatsipaebinexa saya  tsiquirilivaisiyo ata
tanejumetaenexa, palivaisi tsipaebajé.

20 Tajamonae, pacuenia pejevaxi
bajamatabécueneitsi, pétsa  bajara  paja-
matabécueneitsimé. Xaniavaetsia panaja-

matabéxainaename. Pacuenia penaveretsivi ba-
jamatabécueneitsi, bajara pajamatabécueneitsimé

tsane. Itsiata baitsi jane pibisiacuene
paneexanaeyaniva, bepapejevaxijiviximé
panataename. Tsipaji pejevaxijivixi abaxé

bitso apo najamatabéxainae pibisiacuene
pexanaenexa. 21 Dioso pejumelivaisibaxutota
tajévelia jumaitsi mapacueniaje: “Itsamonae
cuaicuaijaiyaexanaenajé itsajivi ata ma-
panacuata apo pejumetaejumeta. Nexata
bajarapamonae tajumelivaisi netotsipaebiana
tajajivijavabelia. Itsiata baitsi jane tajajivi
apo jumecovénétsi tsane tajumelivaisi,” jai

tajévelia Dioso pejumelivaisibaxutota judiovi
Dioso apo pejumecovénétsijavanexa yabara.
22 Nexata Dioso pejumecovénétsivi Espiritu
Santo pejamatabécueneta jamatabécuene
caéjépaeyaexanaponaenatsi pecuaicuaijainexa
itsajivi ata mapanacuata apo pejumetaejumeta.
Nexata Dioso apo pejumecovénétsivi
itsa taena  bajarapacuene, canaéjétsiana
Diosojavabelia. Canaéjétsiananua bajarapamonae
penaneconitavanapaejava Diosojavabelia.
Dioso pejumecovénétsivi jamatabécuene
caéjépaeyaexanaenatsi petsipaebinexa itsamonae-
javabelia palivaisi Dioso yapétaeyaexanatsi. Nexata
itsamonae Dioso pejumecovénétsivi Xaniavaetsia
pejumetaexae palivaisi tsipaebatsi, canaéjétsiana
pepacuene Dioso pitaxutotsoniataejavatsi
pecapanepaenexatsi pijaneconivecua. 23 Nexata
pijinia itsamonae Dioso apo pejumecovénétsivi
napatsipa panenacaetuatsijavata. Nexata
bajarajota paxamé livaisi patsipaebijitsipame
itsajivi ata mapanacuata apo pejumetae-
jumeta. Nexata pamonae penapatsivi apo
papecajumetaexae  palivaisi  patsipaebame
itsajivi ata mapanacuata apo pejumetaejumeta,
nexata pacabarajamatabéjumai tsipae: “Mara
pamonaeje saya pematajemabivitsije,”
pacabarajamatabéjai tsipae. Tsipaji apo
pacajumetae tsipae palivaisi patsipaebame.
24 Jivi pejumetaejumeta panetsipaebijavata
palivaisi Dioso pacayapétaeyaexana, Dioso apo
pejumecovénétsijivi napatsipa. Nexata bajarapa-
jivi papecajumetaexae palivaisi patsipaebame,
najamatabéxainaejitsipa. Nayapétaejitsipanua

bajarapajivi penaneconitsijava Diosojavabelia.
Nexata pijaneconi bitso yanajamatabéxainaejitsipa
Diosojavabelia. 25 Papecanamuxunaevetsijavata,
bajarapajivi muetsia penajamatabéxainabiabijava
najamatabécueneyapétaejitsipa. Nexata
nayapétaejitsipa  penaneconitsijava  Diosojav-
abelia. Nexata pematabacabéta nucaejitsipa.
Vajétsipa Diosojavabelia. Pevajétsijavata jumai
tsipae Diosojavabelia: “Diosomé, bitso baja
cajena ayaijamatabécuenenémé,” jai tsipae
Diosojavabelia. = Nexata paxameéjavaberena ata
ba]arapa]1v1 paca]uma1t81 t81pae “Pepacuene
majota]e paxamé Dioso pacayajavaponapona,”
pacajai tsipae.

Pacuenia Dioso pejumecovénétsivi muxujiobatsi
peyapétaenexa pacuenia exanaejitsia culto pexanae-
javatayabara pelivaisi

26 Tajamonae, itsa panacaetuatame Dioso
pejumelivaisi yabara, mapacuenia paexanae-
nameje. Itsamonae naxéanaena vaji. Itsamonae
najamatabécueneveretsiana jivi pejumetaejumeta
livaisi ~ petsipaebinexa daxitajivijavabelia.
Itsamonae najamatabécueneveretsiana palivaisi
Dioso yapétaeyaexanatsi juya petsipaebinexa
itsamonaejavabelia. Itsamonae  naja-
matabécueneveretsiana  livaisi ~ petsipaebinexa
itsajivi ata mapanacuata apo pejumetaejumeta.
Itsamonae pl]lnla na]amatabecueneveret51ana
jivi pejumetaejumeta juya pejumevajunupae-
baponaenexa daxitajivijavabelia, palivaisi
tsipaeba itsajivi ata mapanacuata apo pe-
jumetaejumeta pecuaicuaijaivi. Bajarapacuenia



1 CORINTIOS 14:27 XC 1 CORINTIOS 14:28

paexanaename panenacaetuatsijavata daxita
Dioso pejumecovénétsivi pevajénaeyabelia
pejamatabécuenevitsabaponaenexa Dioso
pejumecovénétsijava. 27 Panenacaetuatsijavata,
jivijavabelia itsamonae livaisi itsa tsipaebijitsia
itsajivi ata mapanacuata apo pejumetaejumeta,
nexata Dioso tocopatatsi petsipaebinexa
anijajivibeje, acueyabi pajivibeje ata. Baitsi
pejumevajunupaebinexatsi palivaisi tsipaeba
itsajivi ata mapanacuata apo pejumetaejumeta.
Itsiata  baitsi jane caecuenia acueyabi
pajivibeje apo benajuatsipaebi. Nexata
pajivi jivijavabelia livaisi tsipaebijitsia itsajivi
ata mapanacuata apo pejumetaejumeta,
bajarapajivi copiata betsipaeba. Nexata
pijinia  pajivi  jumevajunupaebaponaejitsia
jivi pejumetaejumeta, bajarapajivi cotocaevi
bejumevajunupaebapona jivijavabelia.
Bajarapacuenia itsamonae jivijavabelia livaisi
itsa tsipaeba itsajivi ata mapanacuata apo
pejumetaejumeta, nexata juya itsajivi jivi
pejumetaejumeta bejumevajunupaebapona
daxitajivijavabelia = peyapétaenexa  palivaisi
tsipaeba itsajivi ata mapanacuata  apo
pejumetaejumeta. 28 Nexata itsa ajibi jivi
pejumetaejumeta pejumevajunupaebijivinexatsi
daxitajivi peyapétaenexa palivaisi tsipaeba
itsajivi ata mapanacuata apo pejumetaejumeta,
nexata panenacaetuatsijavata livaisi apo
betsipaebi itsajivi ata mapanacuata apo
pejumetaejumeta. Bajarapamonae moya
beena. Bépénéa saya pejamatabééthétota
becuaicuaijai tsenae itsajivi ata mapanacuata

apo pejumetaejumeta. Diosojavabelia ata pijinia
bajarapacuenia bépénéa pejamatabééthétota
bevajétena. 29 Bajara pijinia pacuenia
Dioso tocopata itsamonae ata jivijavabelia
petsipaebinexa palivaisi Dioso yapétaeyaexanatsi.
Bajarapamonae ata Dioso tocopata jivijavabelia
petsipaebinexa anijajivibeje, acueyabi
pajivibeje  ata. Nexata petsipaebijavata,

itsamonae xaniavaetsia benamuxunaevetena
pejumeyapétaenexa  itsa  xaniajai =~ Dioso

pejamatabécueneta bajarapamonae tsipaebatsi
bajarapalivaisi. 30 Nexata bajarapamonae livaisi
petsipaebaponaejavata, bajarajota penamuxu-
naevetecaene Dioso pejamatabécueneta livaisi
itsa yapétaeyaexanatsi, nexata poné jivijavabelia
livaisi tsipaebapona, benajumecopata baja.
Nexata  poné  penamuxunaevetecaejavata,
Dioso livaisi yapétaeyaexanatsi, bajaraponé juya
daxitajivijavabelia betsipaeba palivaisi Dioso
yapétaeyaexanatsi ~penamuxunaevetecaejavata.
31 Bajarapacuenia daxita paxamé Dioso
pejumelivaisi papecayapétaeyaexanaevi
Dioso  pacatocopata  jivijavabelia livaisi
panetsipaebinexa pacaejivimé tsaponae.
Bajarapacuenia Dioso pacatocopata daxitajivi
peyapétaenexa Dioso papecayapétaeyaexanaelivaisi,
pesivaajamatabécuenesaé tsaponaenexanua
Dioso pejumecovénétsijava panetsipaebilivaisita.
32 Pamonae tsipaeba  daxitajivijavabelia
palivaisi Dioso yapétaeyaexanatsi, bajarapamonae
yapétane paepatota najumecopatsijitsia.
Tsipaji  Espiritu Santo pejamatabééthétota
itorobatsi paepatota najumecopatsijitsia.

Nexata itsa najumecopata bajaraponé, juya
itsané petsipaebinexa daxitajivijavabelia.
33 Dioso apo tocopatsi caecuenia anijajivibeje
jivijavabelia livaisi penajuatsipaebinexa.
Tsipaji caecuenia anijajivibeje livaisi itsa
najuatsipaebijitsipabeje, Xaniavaetsia  apo
jumetaetsi tsipae penajuanacaetuatsivi.
Bajaraxuata Dioso tocopata jivijavabelia livaisi
petsipaebinexa caejivi tsaponae.

Pacatsipaebijitsiatsi pacuenia exanabiaba
daxita Dioso pejumecovénétsivi penacaetu-
atsijavata. 34 Petiriavi moya beena Dioso
pejumecovénétsivi penacaetuatsijavata.
Tsipaji  petiriavi Dioso apo tocopatsitsi
Dioso pejumecovénétsivi penacaetuatsijavata
pecuaicuaijaitsenaenexa. Petiriavi pamonajivi
bejumecovénétsiajinavanapa  pacuenia  Dioso
pejumelivaisibaxutota itorobatsi. 35 Petiriva
itsa jamatabéyanijoba itsalivaisiyo, nexata bota
beyanijoba pamonajavabelia. Piauracuene
exanaejitsipa Dioso pejumecovénétsivi
penacaetuatsijavata petiriva itsa cuaicuaijai
tsecae tsipae.

36 Pétsa pacopatame Dioso pejumecovénétsivi
penacaetuatsijavata petiriva pecuaicuaijait-
secaenexa. Tsipaji itsatomaranéjava Dioso
pejumecovénétsivi bajarapacuenia apo exanae.
Pétsa bepaayaijamatabécuenevimé panataneme

bajarapacuenia paneexanavanapaenexa.
37 Itsamonae paxameéyajuvénévi natane
bepetsipaebarutsivinexa daxitajivijavabelia

palivaisi Dioso yapétaeyaexanatsi.  Itsamonae
natane  Espiritu  Santo  pejamatabécueneta

bepejamatabécuene caéjépaeyaexanaevitsi
pacuenia Dioso jitsipa. Nexata bajarapamonae
itsa xaniajai Espiritu Santo yajavajinavanapa,
beyapétane  picani  patacatoyaquinaelivaisi,
mapalivaisije  vajatuxanené  pitorobilivaisi
jivi pejumecovénétsinexa. 38 Itsiata baitsi jane
pajivi apo namuxunaevetsi pejumecovénétsinexa
mapalivaisije, Pétsa pajumecovénétame
bajarapajivi penavajunupaebijava Dioso
pejamatabécuenecaéjépaeya exanaejavatsi.

39 Bajaraxuata asaéyata panatojitsipare Dioso
papecajamatabécuene caéjépaeyaexanaenexa
panetsipaebinexa daxitajivijavabelia palivaisi
Dioso pacayapétaeyaexana. Itsiata baitsi jane
pétsa pajumeitavetame itsamonae itsa cuaicuaijai
itsajivi ata mapanacuata apo pejumetaejumeta.
40 Nexata panenacaetuatsijavata, itsa
patsipaebame daxitajivijavabelia palivaisi Dioso
pacayapétaeyaexana, Xaniavaetsia pacaenémé
tsaponae patsipaebabiabianame.

15

Jesucristo  petépaecujinae  Dioso  icatsia
piasaéyaexanaejavatsi yabara pelivaisi

1 Tajamonae, pacatojitsipatsi  panena-
jamatabénapitsinexa  palivaisi  baja  imata
pacatsipaebatsi. Bajarapalivaisi, pexa-
nialivaisi, papecacapanepaelivaisinexa
panijaneconivecua. Pajumecovénétame baja
bajarapalivaisi. Nexata panevajénaeyabelia
asaéya pajumecovénétavanapaename ba-

jarapalivaisi. 2 Panevajénaeyabelia itsa

pajumecovénétavanapaename bajarapalivaisi,
nexata pibisiacuene paneexanaeneconivecua
Dioso pacacapanepaena. Matacabi apo

pevereverecaejava paxainaename. Itsiata baitsi
jane copiaya panejamatabééthétojavavetsina itsa
apo pajumecovénétsimé tsane bajarapalivaisi,
nexata Dioso apo pacacapanepae tsane.

3 Copiaya baja cajena pacatsipaebatsi
palivaisi vajatuxanené copiaya netsipaeba.
Pacatsipaebatsi baja cajena Cristo vajanaca-
sivatépaejava pibisiacuene vajaexanaeneconi
yabara. Cristo baja cajena nacasivatépa pacuenia
Dioso pejumelivaisibaxutota tajévelia jumaitsi.
4 Nexata Cristo petépaené peméthétsicujinaetsi,
acueyabi matacabita, icatsia Dioso asaéyaexanatsi.
Bajarapacuenia Cristo Dioso icatsia asaéyaexanatsi
pacuenia baja cajena tajévelia Dioso pejumeli-
vaisibaxutota jumaitsi Cristo yabara. > Nexata
Cristo Dioso piasaéyaexanaecujinaetsi, copiaya
Pedrojavabelia tsitanaitajéta. Bajaraxuacujinae
Jesus pijajivi, doce ponébeje apOstolevijavabelia,
tsitanaitajéta. 6 Bajaraxuacujinae Jesus pijajivi
quinientos pematatsénéa pajivibejejavabelia
penacaetuatsijavata, tsitanaitajéta.  Bajarapa-
monaeyajuvénévimi Jesus petaevitsi itsamonae
baja tépae ata, itsiata ayaibitsaétoxaneto
abaxé asaé tsavanapae. 7 Bajaraxuacujinae
icatsia Santiagojavabelia Jesus tsitanaitajéta.
Bajaraxuacujinae icatsia daxita apOstolevijavabelia
Jesus tsitanaitajéta.

8 Xané daxita apOstolevivecua bexéajavaberena
apostolenéné nexana. Nexata pacuenia pexi
pexainaejivi cotocaevi pexainaenacueto itsi,

bajarapacuenia nataniji bajarapamonaevecua.
Itsiata baitsi jane daxita Jesus pijajivijavabelia
petsitanaitajétsicujinae, Xanéjavaberena  ata
Jesus netsitanaitajéta tataenexa. 9 Daxita
apostolevivecua xané beveliajamatabécuenenéné
nataniji. Tsipaji abaxé xané Jesus itsa apo
jumecovénétsiné, Jesus pijajivi bejiobiaex-
anabiabajé. Bajaraxuata: “ApOstolené,”
tanejainexa ata, aurané tsabiabi. 10 Itsiata baitsi
jane Dioso taneitaxutotsoniataexae, nitapeta
baja apOstolenénexané. Xanéjavaberena Dioso
taneitaxutotsoniataejava, apo nacueratsi. Biji
rajane xané daxita itsaapOstolevi matatoxenetsia
bitso Dioso tonacuenebaponaponajé.
Itsiata xané tajamatabécuenesaéta apo
tonacuenebaponaponaené. Dioso raja pesaéta
tonacuenebaponaponajé. Nexata Dioso
pesaéta nejamatabécueneyavenonapona asaéya
tatonacuenebaponaponaenexa. 11 Xané meta
bitso Dioso tonacuenebaponaponajé itsamonae
apostolevi matatoxenetsia. Itsa jume, nexata meta
bajarapamonae bitso Dioso tonacuenebavanapa
Xané matatoxenetsia. Itsiata baitsi jane
bajarapacuene yabara apo  canaéjétsiné.
Bitso rajane pacatojitsipatsi paneyapétaenexa
palivaisi baja pacatsipaebatsi, pexanialivaisi,
Jesucristo pelivaisi. Nexata baja bajarapalivaisi
pajumecovénétavanapame.

Pacuenia  itsamatacabi  Dioso  icatsia
asaéyaexanaejitsia petépaevimi yabara pelivaisi

12 Pacatsipaebatsi baja cajena  Cristo
petépaecujinae Dioso icatsia piasaéyaexanaejavatsi.

Itsiata baitsi jane itsamonae paxameéyajuvénévi
jamatabécuenenavéxaniabiaya jumai tsabiabi: “Jivi
rabaja petépaecujinae ajibi icatsia piasaéjavanexa,”
jai tsabiabi. Nexata bajarapacuenia apo
bejumaitsi bajarapamonae. 13 Tsipaji peneta
itsa pepacuene ajibi tsipae petépaevi icatsia
piasaéjavanexa, nexata baja Cristo ata icatsia
Dioso apo asaéyaexanaetsi tsipae petépaecujinae.
14 Ttsa baja Cristo petépaecujinae icatsia Dioso
apo asaéyaexanaetsi tsipae, nexata palivaisiané
pacatsipaebavanapatsi, amatamobi  tsipae.
Paxamé ata panenajamatabécuenecopatsijava
Cristojavabelia Dioso papecacapanepaenexa
panijaneconivecua, amatamobi tsipae.
15 Pematatsénéa xua Dioso exana patava-
junupaebijava, panajumetsénétsipajé.  Tsipaji
pajumaitsiné tsabiabi mapacueniaje: “Cristo raja
petépaecujinae Dioso baja icatsia asaéyaexanatsi,”
pajané tsabiabi. Itsa pepacuene ajibi tsipae
petépaeviicatsia piasaéjavanexa, nexata baja Cristo
Dioso icatsia apo asaéyaexanaetsi tsipae. 16 Itsa
peneta pepacuene ajibi tsipae petépaevi icatsia
piasaéjavanexa, nexata Cristo ata petépaecujinae
icatsia Dioso baja apo asaéyaexanaetsi tsipae.
17 Nexata Cristo petépaecujinae Dioso baja
icatsia itsa apo asaéyaexanaetsi tsipae, nexata
paxamé ata panenajamatabécuenecopatsijava
Cristojavabelia Dioso papecacapanepaenexa
panijaneconivecua, panacueratsipame baja.
Tsiteca abaxé panijaneconi paxainaejitsipame.
18 Bajarapacuenia itsa itsipae, nexata baja
pamonaemi tépa Cristo pepua pejumecovénétsivi,
bajarapamonaemi ata naxuabijitsipa baja.

19 Vaxaitsi ata  pijinia  Cristojavabelia
vajanajamatabécuene copatsicujinae, xua Dioso
nacayavenonabiaba, saya nacayavenonaejitsipa
vajajinavanapaeepatojebi mapanacuataje.
Vajatépaecujinae, Cristo pejamatabécueneta
Dioso itsa apo nacacapanepaejitsia tsipae
vajaneconivecua, vajajamatabécuenenavéxaniabivi
baja tsipae. Tsipaji vaxaitsi jamatabé&jumaitsitsi
tsabiabi  mapacueniaje: “Cristo  peja-
matabécueneta Dioso nacacapanepaena,”
jamatabéjaitsi tsabiabi. Nexata ayaicuenia Dioso
vajatonacuenebabiabijava ata, nacueratsipatsi.
Matacabi apo  pevereverecaejava  Dioso
vajanacarajutsinexa vajaevetavanapaejava
ata, nacueratsipatsi. Caranata meta
jitsipaejitsipatsi Dioso apo pejumecovénétsivi
vajanacaitaxutobejiobiataenexa.

20 Ttsiata baitsi jane mapalivaisije xaniajai
cajena. Tsipaji baja Cristo petépaecujinae,
capanepaeya baja icatsia Dioso asaéyaexanatsi.
Nexata pacuenia Cristo petépaecujinae méthévecua
pitsapa, bajara pijinia pacuenia itsamatacabi
méthévecua pitsapaena daxita pamonaemi
tépa Dioso pepua pejumecovénétsivi. Nexata
baja Cristo petépaecujinae, méthévecua itsa
pitsapa, daxita petépaevivecua Cristo baja
namataxainaeya pitsapa méthévecua. 21 Caené
Addnpijiné pejamatabécueneta taxuxuaba
jivi petépaejava mapanacuataje pibisiacuene
pexanaexae. Bajara pijinia pacuenia caené
Cristo pejamatabécueneta vajanacasivatépaexae
cruzata, taxuxuaba petépaevimi itsamatacabi
méthévecua pepitsapaejavanexa. 22 Daxitajivi

tépapona Addanpijiné petaxuxuabicuenia. Bajara
pijinia pacuenia daxita pamonae Cristo pijajivi,
petépaecujinae icatsia Dioso asaéyaexanaenatsi
pacuenia Cristo Dioso asaéyaexanatsi. 23 Paepatota
Dioso jitsipa petépaevi plasaéyaexanaenexa,
caejivi canacujitsia asaéyaexanaponaena. Cristo
baja petépaecujinae, Dioso itsa asaéyaexanatsi,
daxita petépaevivecua namataxainaeya
baja  asaéyaexanatsi. Bajaraxuacujinae
icatsia pamatacabi Cristo patsianica, daxita
pamonae Cristo  pijajivi, Dioso icatsia
asaéyaexanaenatsi. 24 Bajaraxuacujinae jane baja
daxitacuene  pecopiarucaeyaexanaejavanexa,
copiapatsiana. Bajarapamatacabi Cristo
copiarucaeyaexanaena daxita xua Cristo
pijavajabitsaé evetavanapa. Nexata bajaraxua
Cristo pecopiarucaeyaexanaecujinae, xua paxa
Dioso tocopatatsi Cristo pevetsinexa, bajaraxua
tocanaviatsiana baja paxa Diosojavabelia.
25 (Cristo evetaponaponaena daxitacuene.
Matapania Dioso cueneamoneyabiana daxita
Cristo  pijavajabitsaé, Cristo  copatsiana
daxitacuene pevetsijava. 26 Daxita Cristo
pijavajabitsaé verebiabiana. Bajaraxuacujinae
cotocaevi copiarucaeyaexanaena jivi
petépaecuenemi. 27 Dioso pejumelivaisibaxutota
tajévelia jumaitsi mapacueniaje: “Dioso
itsamatacabi pexénato Cristo tocopatsiana
daxitacueneviria petoevetsinexatsi,” jai Dioso

pejumelivaisibaxutota. Itsiata baitsi jane
Dioso pexénatojavabelia apo jumaitsi: “Xané
ata nitorobianame,” apo jai Dioso. Dioso

raja itorobiana pexénato petoevetsinexatsi



1 CORINTIOS 15:28 Xcix 1 CORINTIOS 15:31

daxitacueneviria. 28 Nexata itsamatacabi
Cristo  daxitacueneviria itsa  evetsiana,

daxitacueneviria Cristo pitorobicuenia
jumecoveénétabiabianatsi. Nexata jane baja
bajarapamatacabi Cristo jumecovénétsiana paxa
Dioso pitorobicueniatsi. Bajarapacuenia Cristo
paxa Dioso pejumecovénétsixae tsane, nexata
bajarapamatacabi Dioso daxitanacuanéjava
daxitacueneviria pitorobiné tsane.

29 Jtsamonae pepua penabautisabivi baja,
pijamonaemi totépatsi. Pijamonaemi ata baja
pepuanajamatabécuenecopabi Cristojavabelia,
totépatsi. Itsiata baitsi jane bajarapamonaemi tépa
nabautisabinejeva. Nexata pajivi pijamonaemi
totépatsi, bajarapajivi penabautisabijivi ata baja,
pijamonae pevénamuto icatsia nabautisaba.
Bajarapacuenia anijatobeje nabautisaba peve-
cuatépaejivitsi bepenabautisabijivi petotaenexatsi
Dioso. Petépaevimi peneta icatsia Dioso itsa apo
asaéyaexanaetsijitsia tsipae, penabautisabijivi baja
pijamonae pevénamuto icatsia apo nabautisabi
tsipae, nabautisabinejeva pevecuatépaejivitsi
bepenabautisabijivi petotaenexatsi Dioso.

30 Petépaevimi peneta icatsia Dioso itsa
apo asaéyaexanaejitsiatsi tsipae, nexata Dioso

pejumelivaisi apo patsipaebavanapaené
tsipae, daxitamatacabi panetsiayai tsabiabi
ata. 31 Tajamonae, daxitamatacabi baja
cajena netsiayai tsabiabi. Itsamonae
picani jamatabénebeyaxuababiaba. Bajaraxua
paneyapétaenexa, pacatsipaebatsi. Tsipaji
pacasivajamatabécuenebaréyatsi vajatuxa-

nené Jesucristo xaniavaetsia  panejume-

covénétavanapaexae. 32 Majotaje Efeso tomarapijivi
ata jamatabénebeyaxuaba picani. Bajarapamonae
benevéthéjamatabécuenevi. Tsiquirijavayota
vecuapanepajé. Jivi petépaecujinae icatsia Dioso
itsa apo asaéyaexanaejitsiatsi tsipae, nexata
Xané ata nacueratsipajé. Nacueratsipajé,
netsiayai ata, jivi tatsipaebaponaejava Dioso
pejumelivaisi.  Vajatépaecujinae icatsia Dioso
itsa apo nacaasaéyaexanaejitsia tsipae, nexata
Xaniavaetsia jumecovénétsipatsi pamonae
jamatabécuenenavéxaniabiaya nacatsipaeba
mapacuenia pejumaitsilivaisije: = “Ayaijavané
vajaxaejava xaeyabiabianatsi.  Aitajibitsinua
tsabiabi tsane vajabaréyatsabiabinexa. Tsipaji raja
bepijia tépaenatsi,” pejailivaisi vajanacatsipaebivi
jumecoveénétsipatsi.

33 Itsiata baitsi jane pétsa panacopatame
papecayamaxeéitojorobinexa bajarapacuenia
pejumaitsivi. Tsipaji raja itsamonae bajumaitsi:
“Itsa  yajavaponaponaejitsipame  pibisiaja-
matabécuenevi, cajamatabécuenebijianaejitsipa.
Nexata pexaniajamatabécuenené atamé, bajara-
pamonae cuenejépaeya ponaponaejitsipame,”

bajai itsamonae. 34 Panajamatabéxainare
Xaniavaetsia. Pétsa baja pematatsénéa
pibisiacuene  paexaname. Itsamonae

paxameéyajuvénévi Dioso apo yapétae. Mapacuenia
pacajumaitsitsije paneauranexa.

Pacuenia petépaevimi Dioso icatsia itsa
asaéyaexanatsi, perabéitothianaejitsiatsi ~ yabara
pelivaisi

35 Itsamonae raeta yanijobiana petépaevimi
icatsia Dioso piasaéyaexanaejavanexatsi yabara.
Jumaitsi meta tsane bajarapamonae: “;Detsa meta
pacuenia petépaevimi icatsia asaéyaexanaenatsi?
¢Detsa meta nexata pitsiperabéto icatsia xainaena
bajarapamonae?” jai meta tsane bajarapamonae.
36 Bajarapacuenia itsa yanijobiana, apo
canaéjétsinejeva jamatabécuenenavéxaniabiaya
bajarapacuenia yanijobiana. Vajaubijava, pexuto
itsa ubatsi, pejuvicujinae bajarapaxutomi batsa-
bana pepitsapaenexa pejananae. 37 Arrozxuto,
itsaviriaxutoxi ata, pexu saya ubatsi.  Apo
méthécaetsi pepabotoné. 38 Peubixu, caeviriaxu
canacujitsia, peubicujinae  capitsapapona
pijaviriabotoné, pijaviriabaxu yajava. Dioso baja
cajena pecopatsicuenia caeviriaboto canacujitsia
naexanapona. 39 Mapanacuata Dioso copatsi ata
daxitacueneviria pejinavanapaenexa, itsiata apo
naperabéjépae.  Jivi saicaya itsaviriaperabéto
xaina. Unupijidujuai  pijinia saicaya
itsaviriaperabéto xaina. Pepunaevi pijinia
saicaya itsaviriaperabéto xaina. Menepijidujuai
pijinia saicaya itsaviriaperabéto xaina. 40 Bajara
pijinia itsi athébétatsia pejinavanapaevi ata.
Bajarapamonae saicaya itsaviriaperabéto
Xaina mapanacuapijivivecuaje. Athébétatsia
pejinavanapaevi nacavecuapexaniaperabétovi.
Mapanacuata pejinavanapaevi ata, itsamonae

nacatsitapexaniaperabétovi picani. Itsiata
pijinia saicayacuenia. 41 Matacabipijijuameto
itayota. Meravipijijuameto ata itayota.

Itsiata saicayacuenia navecuaitayotabeje.
Tulupu ata pijinia itayota. Itsiata caetuluputo

canacujitsia saicayacuenia navecuaitayotapona.
42 Bajara pijinia nacavecuaitsane petépaevimi.
Saicayaperabéto  nacavecuaxainaena  Dioso

icatsia itsa asaéyaexanaenatsi. Petépaejivi
irabelia méthétatsi. Nexata baja tsa-
bana. Bajaraxuacujinae Dioso icatsia itsa

asaéyaexanaenatsi, apo petsabanaeperabétonexa
jane baja xainaena. 43 Petépaejivi méthétatsi
vajaataejitsibiperabéto yajava. Bajaraxuacujinae
Dioso icatsia itsa asaéyaexanaenatsi, pexania-
penivenivenaeperabéto jane baja xXainaena.
Petépaejivi méthétatsi pecueranaeperabétomi
yajava.  Bajaraxuacujinae Dioso icatsia itsa
asaéyaexanaenatsi, daxita matacabijavabelianexa
jane baja pesaé pexainaeperabéto xainaena.
44 Petépaejivi méthétatsi mapanacuapijiperabéto
yajava. Bajaraxuacujinae Dioso icatsia
itsa asaéyaexanaenatsi, athébénacuapijiperabéto
xainaena. Itsaviriaperabéto abaxé aeconoxae
xXainatsi mapanacuata vajajinavanapaenexa.
Bajara icatsia pacuenia itsamatacabi
itsaviriaperabéto xainaenatsi athébénacuatatsia
vajajinavanapaenexa.

45 Dioso pejumelivaisibaxutota jumaitsi
mapacueniaje: “Adanpijiné copiaya Dioso
exanatsi mapanacuataje. Bajaraponé
Dioso exanatsi pecueranaeperabéto yajava
peponaponaenexa mapanacuataje,” jai Dioso
pejumelivaisibaxutota. Itsiata baitsi jane
Adanpijiné matatoxenetsia Cristo bitso ayaija-
matabécuenené.  Nexata Cristo petépaecujinae
icatsia Dioso itsa asaéyaexanatsi, caéjépatsi
vajanacajamatabé cueneasaéyaexanaenexa

Diosojavabelia. Caéjépatsinua vajanacara-
jutsinexa matacabi apo pevereverecaejava.
46 Pacuenia athébénacuapijivi perabéitsi, abaxé
copiaya apo perabeéitsitsi. Biji rajane pacuenia
mapanacuapijivi perabeéitsije, bajaraperabgitsitsi.
Itsiata  baitsi jane Va]atepaecujmae Dioso
icatsia itsa nacaasaéyaexanaena, pacuenia
athébénacuapijivi perabéitsi, bajara vaxaitsi ata
perabéitsi tsanetsi. 47 Addanpijiné copiaya Dioso
exanatsi mapanacuataje. Atsabenota exanatsi.
Bajaraxuacujinae bex@ajavabelia athébévetsica
Cristo patsica, poné vajatuxanené. Bajaraponé
saicaya athébévetsica pepatsiné. 48 Daxitatsi
vaxaitsi, mapanacuapijivitsije, perabéjépatsi
Adanpijiné, atsabenota pexanaenétsi. Itsiata
baitsi jane itsamatacabi daxitatsi, Cristo
vajajumecovénétsivi, perabéjépaenatsi  Cristo.
Nexata pacuenia athébénacuapijivi perabéitsi, ba-
jaraperabéitsi tsanetsi Cristo vajajumecoveénétsivi.
49 Aeconoxae abaxé perabéjépatsi Addnpijiné,
poné atsabenota pexanaenétsi. Bajara icatsia
pacuenia itsamatacabi Cristo perabéjépaenatsi,
poné athébévetsica pepatsiné.

50 Tajamonae, jitsipajé patacatsipaebinexa
mapacueneje. Acuenebi caejiviata mapanacuapi-
jivije mapanacuapijiperabéto yajava pejonenexa
Dioso pijanacuayabetsia. Tsipaji vajaperabéto
saya pevereverecaejavanexa. Bajaraxuata
acuenebi vajayajavajinavanapaenexa
bajarapaperabéto daxita matacabijavabelianexa.
51 Nexata panamuxunaevere mapalivaisije, Dioso
bajayata muetsia pexainabuatsilivaisimi, pali-
vaisi aeconoxae Dioso nacayapétaeyaexanapona.

Daxitatsi  raja  vaxaitsi  Cristo  icatsia
pepatsimatacabinexatsica pevajénaeya,  apo
tépaetsi tsane. Itsiata baitsi jane apo tépae
atatsi tsane, pamatacabi Cristo patsianica,
daxitatsi nacaperabéitothianaena Dioso. 52 Itsa
najumetsiana cotocaevi piobijava trompeta,
bepijiayo tsatabi tsane, paepatoyovajéto
banaitatsaquetajarabatsi, bajarapaepatoyovajéto
Dioso nacaperabéitothianajonena. 53 Vajaperabéto

raja pevereverecaejavanexa. Bajaraxuata
xXanepana vajanacaperabéitothianaenexa, apo
pevereverecaeperabéto vajaxainaenexa.
54 Nexata paepatota bajarapacuenia

nacaperabéitothianajonena, copiajopaena jane
baja pacuenia Dioso pejumelivaisibaxutota
tajévelia jumaitsi. Dioso baja cajena pejumeli-
vaisibaxutota tajévelia jumaitsi mapacueniaje:
“Jivi petépaecuenemi itsamatacabi copiarucaena.
Pinijicuenia Dioso copiarucaeyaexanaena jivi
petépaecuenemi. 53 Jivi petépaeyaexanaecuenemi
ajibi tsane pesaé va]anacaav1tan1aexanaeyan1va
Ajibi tsane vajanacatépaeyaexanaecuenemi,”
jai  tajévelia Dioso  pejumelivaisibaxutota
jivi petépaeyaexanaecuenemi Dioso pecopiaru-
caeyaexanaejavanexa yabara. 56 Pibisiacuene
vajaexanaeneconi yabara tépaenatsi. Palivaisi
bajayata Dioso Moiséspijinéta najumecopata,
bajarapalivaisi pejamatabécueneta yapétanetsi
vajatépaecujinae Diosovecua picani vajanaxu-
abijavanexa  pibisiacuene itsa  exanatsi.
57 TItsiata Dbaitsi jane baja vajatépaecujinae
Diosovecua apo naxuabitsi tsane. Tsipaji baja
vajatuxanené Jesucristo nacasivatépa cruzata



1 CORINTIOS 15:58 cv 1 CORINTIOS 16:2

vajanacacapanepaenexa vajaneconivecua.
Bajaraxuata vaxaitsi Diosojavabelia jumaitsitsi
tsabiabi mapacueniaje: “Pexaniacuene rabaja
panetoexaname,” jaitsi tsabiabi.

58 Tajamonae, bitso patacaasivavi.
Payapétaneme rabaja mapacueneje. Dioso
panetonacuenebijava, apo panacueratsimé
tsane. Bajaraxuata panevajénaeyabelia asaéya pa-
tonacuenebavanapare Dioso. Pétsa pacopabame
Dioso panejumecovénétsijava. Panevajénaeyabelia
asaéya Dioso patonacuenebaponare.

16

Pacuenia Pablo itoroba Corinto tomarapijivi
ofrenda pexanaenexa Jerusalén tomarata Dioso pe-
jumecovénétavanapaevi petoitorobinexa yabara peli-
vaisi

1 Pacatsipaebijitsiatsi pacuenia pacaetuatsi-
jitsiamé ofrenda panetoitorobinexa Jerusalén
tomarata Dioso pejumecovénétavanapaevijavabelia
bajarapacuenia paneyavenonaenexa. Pacuenia
Galacia nacuata Dioso pejumecovénétsivi,
caebitsaéto canacujitsia, itorobajé ofrenda
pecaetuataponaenexa, bajara pijinia pacuenia
paxamé ata pacaetuataponaename ofrenda.

2 Pacaejivimé canacujitsia, caesemana
canacujitsia  panenacanabipalatayajuvénéjava,
ofrendanexa saicaya patsataponaename

caedomingo canacujitsia. Pajivi tsiquirijavayo
nacanaba, tsiquirijavayo  pijinia saicaya
tsatsiana. Pajivi ayaijava nacanaba, ayaijavayo
pijinia saicaya tsatsiana. Bajarapacuenia
paxaniavaetaponaename palata. Nexata

pamatacabi paxameéjavabelia patsianajé,
palata ofrendanexa apo pacaetuataponaemé
tsane. 3 Nexata pamatacabi paxaméjavabelia
patsianajé, paitapetsianame bajarapapalata
pecaponaevinexa Jerusalén tomarapijivijav-
abelia. Pamonae palata pecaponaevinexa,
tsicobeyaquinaenajé cuyalato. Bajarapacuyalato
bajarapamonae peyajavacaponaenexa,
panecaetuatsiofrenda itsa tocaponaena Jerusalén
tomarata  Dioso  pejumecovénétsivijavabelia.
Nexata bajarapapalata pecaponaevi, Jerusalén
tomarapijivi yapétaenatsi xXaniavaetsia Dioso
pejumecovénétsivicuene, peyajavacaponaexae
tsane tatsicobeyaquinaebaxuto. 4 Xané ata itsa
jitsipaenajé taponaenexa, ponaenajé Jerusalén
tomarabelia. Nexata meta bajarapamonae
naponaena tapéta.

Pacuenia Pablo tajévelia navajunupaeba pacue-
nia exanaejitsia yabara pelivaisi

5 Itsa ponaenajé paxaméjavabelia, tapatsi-
vajénaeya paxaméjavabelia, copiaya pataponaenajé
Macedonia nacuajava. Bajaraxuacujinae
jane baja patsianajé paxaméjavabelia, Corinto
tomarata. 6 Ponaponaenajé meta paxaméjavata

bajayajebi. Daxita emarapaejebi ata meta
naponaponaenajé paxaméjavata. Nexata
bajaraxuacujinae paneyavenonaename

tajanamutonexa, itsabelia jitsipajé taponaenexa
icatsia. 7 Caeepatoyo saya tanaponaponatabinexa
paxaméjavata, apo jitsipaené. Biji rajane jitsipajé
bajayajebi = taponaponaenexa = paxaméjavata
pacuenia vajatuxanené netojitsipa. 8 Itsiata

baitsi jane abaxé aeconoxae ponaponaenajé
majotaje Efeso tomarata. Pentecostésvéné
fiestacujinae meta, matapania vecuaponaenajé
Efesotomara. 9 Majotaje aeconoxae baja bitso
xanepana tatsipaebinexa Dioso pejumelivaisi.
Tsipaji mapatomarapijivije bitso baja jitsipapona
pejumetaenexa Dioso pejumelivaisi. Itsiata
baitsi jane itsamonae ayaibitsaéto apo jitsipae.
Nexata  tatsipaebilivaisi  pejumecovénétsivi,
jamatabécopabiaexanaponatsi.

10 Timoteo itsa patsiana paxaméjavabelia,
pacopiapitsianame Xaniavaetsia ja-
matabécuenebaréyaya peponaponaenexa
paxameéjavata. Bajarapacuenia xaniavaetsia
pacopiapitsianame. Tsipaji  pacuenia
xané vajatuxanené pejamatabécueneta
tonacuenebaponaponajé, bajara pijinia pacuenia
bajaraponé ata vajatuxanené pejamatabécueneta
tonacuenebaponapona. 11 Bajaraxuata pétsa
itsajivi ata pacopatame pequenetsiataenexatsi.
Biji rajane payavenonaename pijanamutonexa
jamatabécuenexanepanaeya pepatsinexa
Xaneéjavaberena. Xané, itsamonae yajava,
vajénaeevetaponaponajé Timoteo pepatsinexarena
Xanéjavaberena.

12 Vajabanané Apolos pelivaisi pacatsipaebijit-
siatsi. Bajaraponé picani itorobajé itsamonae
Dioso pejumecovénétsivi pepéta penaponaenexa
paxaméjavabelia papecataenexa. Itsiata baitsijane
aeconoxae abaxé apo jamatabéponae. Ponaena
meta itsiata itsajota cuenecaéjépatsi.

Pacuenia Pablo jamatabéngjina Corinto tomara-
pijivi yabara pelivaisi

13 Dovathi  pejamatabécueneyaniva, ja-
matabécuenenaécotsiaya pajinavanapare.
Pajamatabécuenesaémére tsavanapae Jesucristo-
javabelia panenajamatabécuenecopatsijava. Pétsa
jamatabécueneaitejepaebiaya pajinavanapame. Pa-
jamatabécueneaitatsacamére tsavanapae pebicue-
nia. Itsamonae patsitaajamatabécuenesaémeére
tsavanapae. 14 Daxita Xxua paexanavanapame,
itsamonae ata asivaya paexanavanapare.

15 Tajamonae, payapétaneme rabaja
mapacueneje. Estéfanas  pijabopijivi
baréjumecovénéta Jesus pelivaisi. Bajarapa-

monae daxita pijanacuapijivivecua copiaya
jumecovénéta Jesus pelivaisi Acaya nacuata.
Nexata bajarapamonae jamatabécueneenabiabatsi
éDioso pijacuene. Bajaraxuata bajarapamonae
asaéyata bitso yavenonabiaba itsamonae
Dioso pejumecovénétsivi. 16 Pacatojitsipatsi
Xaniavaetsia panejumecovénétsinexa xXua
pacaitoroba bajarapitsivi. Bajarapitsivi
peyajavanacuenebivi ata, Xxua pacaitoroba,
pajumecovénétsianame. 17 Paxameéyajuvénévi
parena  Xanéjavaberena = mapamatabéxéyoje.
Estéfanas, Fortunato, Acaico, bajarapamatabéxéyo
parena. Bajaraxuata sivajamatabécuenebar€yane.
Bitso picani pacaitaxanabiabatsi. Itsiata baitsi
jane bajarapamonae tanetopatsixaerena,
neyavenonabiaba pacuenia paxamé itsa
papatsiparemena, paneyavenonaejitsipame.
18 Nexata  bajarapamonae  itaxutuanaja-
matabécuenesaétajé. Paxamé ata bajarapamonae

pacajamatabécueneasaéyaexanaena icatsia itsa
naviabiana paxaméjavabelia. Bajarapitsivi
bepayaiyataneme.

19 Caebitsaéto canacujitsia Dioso pejume-
covénétsivi, Aslavéné nacuapijivi, pacabaja-
cobalia. Aquila pijava, Prisca, pacabajacobalia.

Aquila ata pacabajacobalia. Daxita Dioso
pejumecovénétsivi, pamonae nacaetuatabiaba
bajarapajivibeje  pijabota, bajarapamonae

ata, daxita pacabajacobalia vajatuxanené
pevénéta. 20 Daxita Dioso pejumecovénétsivi,
majotaje pejinavanapaevi, pacabajacobalia.
Paxamé ata Dioso panejumecovénétsixae,
Xaniavaetsia namataenetsia bitso nasivaya
panabajacobabiabare.

21 Xané Pabloné, tajacuata  tacobeta
pacatoyaquinatsi mapacotocaevilivaisiyoje.
Apo itorobiné taneyavenonabiabiné tanetoy-
aquinaenexa. Bitso pacabajacobatsi.

22 Pajivi apo jitsipae vajatuxanené Jesucristo,
bajarapajivi Dioso navecuaxuabianatsi. jVajatux-
anené raja naxanitsiayo patsianica!

23 Pacatovajétabiabatsi Diosojavabelia vajatux-
anené Jesucristo papecayavenonabiabinexa.
24 Daxita paxamé asivaya pacajamatabénajinatsi
caené Jesucristo pijajivixaetsi.

